
Кіріспе
Қазақстан Республикасының 1995 жылғы Конституциясы мемлекеттіліктің құқықтық негіздерін, соның ішінде оның саяси институттарын айқындайтын негіз қалаушы нормативтік құжат болып табылады. Бұл тең мөлшерде сот жүйесіне де қатысы бар. Оның ең бірбеткей ережелері,  сот органдарының рөлі мен орны, сот төрелігінің принциптері, сот билігі тәуелсіздігінің кепілдері, судьяларды тағайындау және сайлау тәртібі, олардың мәртебесі, қылмыстық қудалаудан иммунитеті негізгі заңда жазылған (VII бөлім «Соттар және сот төрелігі). Сонымен бірге, Конституцияға азаматтардың негізгі құқықтары мен бостандықтары енгізілген, сот билігін таратушылар өз қызметінде мұны басшылыққа алып отыруы тиіс. 
Конституцияның негізінде 2000 жылғы 25 желтоқсанда сот жүйесін ұйымдастыруды, оның құрылымдық элементтерінің өзара қатынастарын, оларды құру және тарату тәртібін, сот органдары басшыларының құзыретін, лауазымды тұлғалардың мәртебесін белгілейтін «Қазақстан Республикасының сот жүйесі мен судьяларының мәртебесі туралы» Конституциялық Заң қабылданды және осы уақытта қолданылып жүр.
Қазақстанның тәуелсіздік жылдарының ішінде, өзінің ұйымдық және құқықтық негіздерін нығайта отырып, сот жүйесі де елмен бірге серпінді дамып келді. Сот мемлекеттік биліктің бір тарауы болғаны туралы бүгін көз жеткізе отырып сеніммен атап өтуге болады. Сот билігінің құзыреттілігі негізінен құқықтық мемлекеттің талаптарына сай келеді. Судьялар тәуелсіздігінің сұрақтары шешілген. Соттар дербестігінің кепілдік жүйесі қамтамасыз етілген, қазылар алқасы қоғамдастығының органдары құрылған, судьялық кәсіптің әлеуметтік беделі бірталай жоғарылаған. Бұл ел басшылығымен қабылданған уақытылы және батыл шаралардың арқасында мүмкін болды. 

Сол себептен, «Қазақстан Республикасының сот жүйесі» курсын оқу сот органдарының қиын қызметі,  сот жүйесін ұйымдастыру, мемлекеттік органдар жүйесіндегі соттардың орны, судьялардың өкілеттілігі және т.б туралы толық танысу мүмкіндігін береді. 

«Қазақстан Республикасының сот жүйесі» курсын оқу бойынша әдістемелік ұсыныстар
«Қазақстан Республикасының сот жүйесі» пәні элективті, арнайы заңдық пәндер топтамасының арасындағы негізгілерінің бірі болып табылады. «Қазақстан Республикасының сот жүйесі» пәні сот органдарының жүйесін және құрылымын, олардың ұйымдастырылу және қызмет ету принциптерін, судьялар құзыретін, оларды тағайындау, босату тәртіптерін және т.б. реттейтін құқықтық нормалар жиынтығымен анықталады. Пәннің негізгі мақсаты – заңгердің кәсіби қызметін болашақта ойдағыдай жүзеге асыру үшін студенттермен қажетті білім алу.

 «Қазақстан Республикасының сот жүйесі» курсы студенттерге сот органдарының күрделі қызметі туралы түсінік береді. «Қазақстан Республикасының сот жүйесі» оқу пәні сот органдары дамуының ғылыми концепциясына байланысты қиын мәселелерді меңгеруге және қабылдауға белгілі бір дәрежеде дайындалған жоғарғы курс студенттеріне есептелген. 

Бұл курстың мақсаты студенттерге сот билігі, әділсот, сот ұйымдастырудың және қызметінің принциптері, сот сатылары сияқты түсініктер туралы нақты ой түйгізу. Өйткені, оларды ұғып алмай құқықтың қылмыстық іс жүргізу, азаматтық іс жүргізу және т.б. салаларының мәнін, бағыттылығын және мазмұнын анықтау мүмкін емес.

Қазақстан Республикасының сот жүйесі, мемлекеттік билік тармағы ретіндегі сот билігі, судьялардың құқықтық жағдайлары, судьяларға қойылатын талаптар, олардың құқықтары мен міндеттері және т.б. бұл курсты оқудың пәні болып табылады. Сондықтан, бұл пән соттар қызметі туралы бастапқы мәлімет беретін негізгі пәндердің бірі. 

«Қазақстан Республикасының сот жүйесі» курсын оқу қылмыстық іс жүргізу, қылмыстық атқару, азаматтық іс жүргізу, әкімшілік құқықтар курстарымен тығыз өзара байланыста. Сондықтан, дәрістер мен семинарлық сабақтардың жалпыкурстық топтамасынан басқа, болашақ маманды дайындауға зор үлесі бар аудиториядан тыс, студенттің өзіндік жұмыстары қарастырылған. Студент сот практикасын өздігінен қорытындылай, таңдалған тақырып бойынша ғылыми зерттеу дайындай, семинарда немесе практикалық сабақтарда хабарламамен шығып сөйлей, жариялымды басып шығаруға дайындай алуы тиіс. Мұндай материалдарды студенттер семинарлық, практикалық сабақтарға дайындалғанда, рефераттарды, курстық, дипломдық жұмыстарды жазғанда пайдалануы керек.

Соттарды ұйымдастыру және олардың қызметі заңмен егжей-тегжейлі регламенттелген. 2000 жылғы 25 желтоқсандағы «Қазақстан Республикасының сот жүйесі мен судьяларының мәртебесі туралы» Конституциялық Заң, іс жүргізу заңнамалары және сот жүргізу сұрақтарын реттейтін басқа да нормативтік-құқықтық актілер курстың негізгі дереккөздері болып табылады. Оқу процессінде ҚР Жоғары сотының нормативтік қаулыларын, әдістемелік құралдарды, сот практикасын жинақтауды, ақпараттық хаттарды пайдалану курсты ойдағыдай үйрену үшін талай мүмкіндік туғызады. Сол себептен бұл пәнді меңгеру сәйкес нормативтік-құқықтық актілердің тура мәтінін оқуды қажет етеді. Өйткені, тек оқулықтарды және оқу құралдарын ғана пайдалану қолданыстағы нормативтік-құқықтық актілердің мазмұнын толық қамтып көрсете алмайды. Студенттер нақты тақырып бойынша ұсынылған нормативтік-құқықтық актілерді ғана мұқият оқып қана қоймай, құқықтың аралас саласындағы, әсіресе қылмыстық, азаматтық, іс жүргізу құқықтары саласындағы заңнамаларға енгізіліп отырған өзгерістер мен толықтыруларды бақылап отырулары керек.

Студент «Қазақстан Республикасының сот жүйесі» пәнін оқу нәтижесінде нормативтік-құқықтық актілерден хабардар болуы, өзіне ең маңызды ережелерді айыра алуы, құқықтың нормаларын талдай алуы, ғалым-құқықтанушылардың әртүрлі пікірлерін зерттей алуы тиіс. 

Семинарлық сабақтар студенттердің теориялық білімдерін тереңдету және бекіту, нормативтік материалды дұрыс пайдалануды әдеттену мақсатында жүргізіледі.

Семинарлық сабаққа дайындалғанда студент сабақтың тақырыбына қатысты заңнамалық базаны мұқият оқуы, сол сұраққа қатысты сот практикасымен танысуы керек. Нормативтік мәліметтер негізінде, оқу-әдістемелік әдебиетті пайдалана отырып, ғылыми-теориялық материалды қарастыруға кірісуі қажет. Студент тілегі бойынша тақырыпты тереңдеп оқу мақсатында монографиялық әдебиетті пайдалана алады. Нақты семинарға ұсынылған барлық сұрақтарға студент дұрыс және толық жауап бере алатын жағдайда болса, сабақ дайындығы қанағаттанарлық болып есептелуі мүмкін.

Содан соң ғана, алған теориялық базасын пайдалана отырып, практикалық тапсырмаларды шешуге кірісуі тиіс. Тапсырмалар жазбаша ашылған түрде шешілуі және қажетті нормативтік актілерге сілтемелері берілуі керек. Шешім дәлелденген (аргументтелген) және қисынды (логикалық) негізделген болуы тиіс.
ТЕОРИЯЛЫҚ БӨЛІМ
1  Сот органдарының қалыптасу тарихы
Мақсаты: Қазақстан Республикасының сот органдары қалыптасуының және дамуының тарихи кезеңдерімен таныстыру 

Ештеңе жоқтан шықпайды және кенеттен пайда болмайды, бұл әлемде барлығы өзара байланысты, себептері және қайнары бар. Сол сияқты сотта өз тамырларымен алыс баяғыдан басталады. Өркениет пайда болу кезеңінде әлеуметтік жанжалды шешудің қарапайым амалдары болған (олар қазірде көрініп отырады) – жекпе-жек, қанды кек, барымта және т.б. түрлері. Сол уақыттарда қауым арасында, жанжалдарды реттеу бойынша қамды өздеріне арта отырып, адамдардың жеке топтары (отағалары, көсемдер, абыздар) ерекшелене бастады.

Мемлекеттердің пайда болуына және оның биліктік саяси ұйымдарының беделі нығаюына байланысты арнайы мекемелер құрылып, оларға  азаматтардың дау-жанжалдарын қарастыру бойынша ерекше өкілеттік берілген. Талап етудің сипатына (бұқаралық немесе дербес), талаптанушылардың әлеуметтік тәнділігне (азат немесе құл, ақсүйек немесе кедей), істердің маңыздылығына және басқа да себептерге байланысты сот жүргізу органдарын мамандандыру пайда болды. Мысалы, Ежелгі Грецияда фесмофеттер, ареопагтар (кісі өлтіру істері бойынша), гелиэйлер (алқабилер соттары), халықтық жиын (саяси істер бойынша), қырықтық алқасы (көшпелі судьялар), эфеттер (қасақана жасалмаған кісі өлтіру істері бойынша), диэттер (негізінен азаматтық және елеусіз қылмыстық істер бойынша), «айбат» он бірлік алқасы (құлдар үшін), герусилер және эфорлар (Спарта) сияқты соттар бар болған. Ежелгі Римде квесттер, халықтық жиын, тұрақты комиссия, магистраттар (консулдар, трибундар, преторлар, префектер, сардарлар) сияқты соттар болған. Әрине, аталған мекемелердің барлығы бірдей тек қана сот қызметімен айналысып қойған жоқ, көпшіліг атқару және заң шығару биліктерімен бірлестіріп атқарған. Бірақта сол кезден бастап соттар және судьялар кәсіби негізде істей бастаған (мемлекеттің тапсырысы бойынша қызмет еткен, сыйақы алып отырған, алған білімдерін және тәжірибесін басшылыққа алып отырған).

Бұрынғының соттары біріктірген жалпы сипаттық кескіндер:

- соттардың тәуелсіз біріңғай жүйесінің жоқ болуы (сот билігі әдетте әртүрлі мекемелердің арасында бытыраған);
- сот билігі саясат құралы болып табылған, мемлекеттік биліктің басқа тарауларымен араластырылған;

- сот процессінің таптық мазмұны (демократиялық бастаулары тек азат азаматтарға ғана қатысты болған);

- сот ісін жүргізудің азаматтық түрі қылмыстық түрінен бөлінбеген; 
- іс жүргізу түрінің саяси тәртіппен тікелей байланыстығы (айыптаудан іздестіруге); 
- іс жүргізудің бұқаралық және жеке болып бөлінуі; 
- дәлелдеулерді шартты бағалау (дәлелдеулерді бағалау өлшемдері болмаған) және басқалары.

Сот қызметі демократиялық саяси тәртіптегі мемлекеттерде өте ашық көрініс алғанын атап өткен жөн. Мысалы, Афинадағы гелиэйлер сотымен солай болған. Оның алқалар институты мемлекеттің республикалық даму кезеңінде кеңінен тарала бастады және қазірде аса маңызды.

Бұрығы өткен уақыт сот төрелігінің көптеген ережелері қазіргі күннің өзімен қабылданып отыр:

- іс жүргізуде тараптардың болуы және сайысуы;

- іс жүргізуді шартты белгілеу;

- дауласуды ұсынылған дәлелдемелер негізінде қарастыру;

- істерді білікті (кәсіби дайындалған) тұлғалардың шешуі;

- сот шешімдерінің беделділігі;

- айыпталуға (талапқа) қарсы қорғану мүмкіндігінің бар болуы және көптеген басқалары.

Осылайша біз уақыттың және буындардың байланыстарын байқай аламыз. Өткеннің көпшілігі қазіргі заманмен қабылданған. Оның сот жүйесіне де қатысы бар.

Қазақстан аумағында алғаш қауымдық құрылымның аяқталуымен, мемлекеттіліктің және діннің басталуына байланысты құқық: күшінің және беделінің көмегімен басқаларға қарағанда басым орында тұрған белгілі адамдардың әлеуметтік топтарымен және  әдет-ғұрыптармен орнатылған нормалар, мінез-құлық ережелері пайда болды. Даладағы құқық, қоныс тепкен халықтың құқығы сияқты, қорғанысқа мұқтаж болды және оларға сол қорғанды, мәжбүр ету арқылы, ең алдымен көшпелілердің атақты адамдары билігімен қамтамасыз етті. Бірінші жағдайда мемлекет басшысының (шанью, гуньмо, ильхан, хан және т.б.) немесе ру басшысының ауызша не жазбаша қойылған еркі қарулы адамдармен (бұл әскер, ұлан, сақшы және т.б. болуы мүмкін) қамтамасыз етілген болса, әдеттегі құқықта әдет-ғұрып беделі, қоғамдық пікір, мәдениет және адамгершілік құқыққорғау қызметін атқарған. Кейбір кездерде адамдардың сана-сезімі және белгілі көзқарастары арқасында олардың қарым-қатынастары тұрақты сипатты иеленген, сол уақытта дағдылар және дәстүрлер әдет-ғұрыптарға айнала бастаған
Әдеттегі құқық далада маңызды роль ойнағандығы туралы айта кеткен жөн және мемлекет басшысының абыройы көбіне халықтың әдет-ғұрыптарымен ымыра (келісім) таба алуына байланысты болған. Әдеттегі құқық дауласып жатқан тараптарға, өзара келісім арқылы, мемлекеттік биліктің ешқандай араласуынсыз, кез келген адамды өздеріне судья қылып таңдау мүмкіндігін берген. Оларға тәжірибе жүзінде дана және әділ адамдар атағына берік ие болған, өмірлік тәжірибесі мол, ең ардагер ақсақалдар жатқан. Олардың шешімдері әдетте қарсылық туғызбайтын, кейбір бағынбау жағдайлары өз артынан қоғамдық айыптаушылыққа, тіпті қудалаушылыққа апарып соққан. Қазақстанда ислам тарала басталған соң қазақтардың әдеттегі құқығы – адатпен бірге, ұлттық ерекшеліктерді есептей отырып, мұсылман құқығы – шариатта қолданыла бастады.

Қазақ құқығының біздің заманымызға жеткен және белгілі жәдігерлері болып табылғандар: түрік қағаны Бұмынның ережелері, Шыңғысханның ясалары, «Қасым ханның қасқа жолы», «Есім ханның ескі жолы», Тәуке ханның «Жеті Жарғы» заңдар жинағы. Соңғысы әдеттегі құқық нормаларын біршама жолмен кодификациялау әрекетін ұсынып, содан кейінде ұзақ уақыт бойы даладағы қоғамдық қатынастарды реттеу негізі болған. Хан «Жеті Жарғы» жинағы бойынша, жасалған қылмыстар және теріс қылықтар үшін соттайтын және жазалайтын шектеусіз құзыреті берілген, жоғарғы судья болып табылған. Ру ақсақалдары және ауыл әміршілері өз жерлерінде әділсот басқару құқығына ие болған. Кейбір жағдайларда жазалау құқығын жеке адамдар пайдаланған – қожайыны құлына, анасы қызына, күйеуі әйеліне қатысты. Сонымен бірге, «Жеті Жарғы» бұрын болған билер кеңесінің заңдылығын, хан тұсындағы ақсүйектер өкілдігінің органы ретінде, заң жүзінде белгілеген. Ең атақты және беделді адамдардан құрылған билер кеңесі заң шығару және сот қызметтерімен айналысқан тұрақты жұмыс істейтін мекеме болған. Ханнан басқа оның қылмыстық істерді, халықтың, кейбір кездері рудың дауларын және таластарын қарастыру құқығы, жауапкершілік шараларын пайдалануға байланысты жауапты шешімдер қабылдау құзырлығы болған. Дауласып жатқан тараптар істің қаралуына дейін қойылған талап сомасының 10 % мөлшеріндегі сот бажын төлеулері тиіс еді. Тәуке заңдары қандасу кегіне жол бергенімен, оның басқа баламасы – құн төлеу мүмкіндігінде ескерген. Мысалы, кісі өлтіргені, басқа біреудің әйелін ұрлап кеткені немесе зорлағаны үшін қойылған өлім жазасы мүліктік өтем ақымен ауыстырылуы мүмкін болған. Мүліктік жазалар салынған жағдайда «үштен тоғыз рет» қағидасы қолданылып, келтірілген шығын 27 еселі көлемде толтырылған. Мысалы, мал ұрланған жағдайда, ұрыдан ұрланғанды қайтаруды және оның үстіне түйеге – тұтқынды, жылқыға – түйені, қошқарға – жылқыны қоса талап еткен.

Тәуке ханның билігі сот шешімдерін мәжбүрлеп орындауды қамтамасыз ету үшін мейлінше күшті болмағандықтан, оның заңдар жинағы тараптарға «өзіне өзі көмек көрсетуге» немесе «барыш» (келісім, пайда) атаулыға мүмкіндік берген. Мысалы, кінәлі тарап билердің жарлығын орындаудан бас тартып, ұрланғанды қайтармаса немесе құнды төлемесе, жәбірленушінің және оның ағайын-туыстарының малды күшпен алып қою құқығы болған. Немесе көшпенді, өз руының күшін пайдаланып, құн немесе айып төлемеген, сотқа барудан бас тартқан. Мұндай жағдайда қапаланған ру шешімі бойынша жәбірленушілер барымталап едәуір малды айдап әкетіп, өкпелетушіні және оның руын заңды қанағаттандыруды талап еткен. Сот арқылы бір бітімге келген соң, құн және айып көлемі алынып, айдап әкеткен мал қайтарылған.

 Қазақтың соңғы ханы Кенесарының кезінде ру билерінің соты жойылған. Оның орнына ханмен тағайындалған билерден тұратын хандық сот қызметін жалғастыра берген. Сот қызметін бақылауды руларға бекітілген жасауылдар жүзеге асырған. Ең маңызды істерді Кенесары хан жалғыз өзі шешіп отырған. Ол қайтыс болған соң және Қазақстан өзінің мемлекеттік біртұтастығын толығымен жоғалтқаннан кейін, қазақтардың әдеттегі құқығы біраз уақыт бойы ресей императорлық құқығымен көршілес болып, біртіндеп өзінің маңыздылығын жоғалтып, орнын жаңа саяси институттарға бере бастаған.

Қазақ даласында Ресейдің императорлық билігі орныққан соң, сәйкесінше Қазақстанның құқықтық жүйесі де өзгерді. Далалық билер соттарымен бірге қалаларда бітістіру соттары да қызмет ете бастаған.

Қазақ даласындағы билер соты, мыңжылдық тарихы болғанымен, Ресей империясының бітістіру сотына қарағанда, озық және демократияшыл болған. Өйткені, ол көптеген буындардың дәулетті тәжірибесін, қоғамның ұлттық ерекшеліктерін, мәдениетін, әлеуметтік-экономикалық тіршілік салтын ескеріп отырған. Ол халыққа өте жақын болды. Мысалы, атақты ғалым Шоқан Уалихановтың сот реформасы туралы 1854 жылғы жазбасы осыған арналып, билер соты мен бітістіру сотының ұқсастығын және айырмашылығын сынап талдаған. Шарттылықтың және әртүрлі ресми керітартпалықтың болмауы билер сотының ең басты қасиеті екендігі туралы жазған. Би маңыздылығы оның беделіне негізделген және бұл атақ сот тәжірибесімен айналысу құқығының патенті сияқты еді. Дауласушы тараптарға өздері күмәнсіз сенетін судьяны таңдап алу құқығы берілген. Ресми сайлаулар ешқашан сенім шарттарын толық қанағаттандыра алмайды. Мұндай сайлау арқылы, айланың және сатып алудың арқасында, бейхабар және адамгершіліксіз тұлғалар судья болып қалуы мүмкін. «Таласып жатқандармен би атағы бар барлық тұлғалардан судьяны өз еркімен таңдау сайлауды әбден ауыстырады және сайлау мақсатына әдетте оданда жақсы жетеді. Билер... өз кәсібімен танылу арқылы айналысады және олардың өз беделін қастерлеу себептері болады. Сайлау арқылы шенеулік болғандар ... барлығынан алатын және барлығына төлейтін басқарушыларға ұқсағылары келеді. Ізгі ниетсіз судья... ешқандай жанжалсыз айналып өтілуі мүмкін: оған ешкім жүгінбейтін болады».

Расында да, көшпенділерде әрқашан дауларын шешу үшін шешендік қабілеттілігі бар, адам психологиясын және дәстүрлерді терең түсінген тұлғаларға көмек сұрап жүгіну әдет-ғұрпы болған. Олар туралы қауесет барлық далаға тез тарап, олардың есімдері әркімге таныс болған. Би атағы мұрагерлік болмаған, мұрагерлік бойынша тек тәжірибе мен білім ғана біріліп отырған. Мысалы, Бекболат билері XVIII ғасырда белгілі болған Қазыбек бидің ұрпақтары, бірақ өздерінің кәсіби абыройының арқасында ғана судья болған. Атақты Шорман 13 жасында, маңызды және қиын ру дауын халық жиналысында шешкен соң, би атанған.

Судьяны таңдау құқығы дауласушы екі тарапқа да тиімді болған, өйткені іске біржақты қарау мүмкіндігін болдырмаған. Сонымен бірге соттың шешімімен келіспеген жағдайда, оған басқа билерге шағым келтіру мүмкін еді. Сот бұқаралы, ауызша өткен және барлық жағдайларда қорғануға жол берген. Көп жағдайларда істер алқалы түрде бірнеше билермен қарастырылып отырған.

Дауласушы тараптар бимен рулас болғанда және өздері бір судьяны қажет еткенде іс жеке қарастырылған. Кейбір кездері айқын дәлелдер болмаған жағдайда билер сотталушының ең адал ағайындарын аралық сөзге алып, олар ант астында сотталушыны айыптаған немесе ақтаған (алқабилер соты сияқты). Билер істерді тараптардың арызы немесе билік өкілдерінің хабарлауы бойынша қарастыруға алған және өз шешімдерін орындауға қатыспаған. Дауласушы жылғы тараптармен бір рулас билер судья болмаған, олар тек қорғаушы ретінде шыға алған. Билер қазынадан ешқандай еңбекақы алмаған. 1854 жылғы заң сол жылдың 19 мамырына дейін билер атағын иеленген тұлғаларды сол атақта бекітіп, одан кейінгі уақытта бұл құқықты лауазымдарында 6 жылдан жоғары қызмет қылған және округтік бұйрықпен бекітілген сұлтандар мен ауыл ақсақалдарына берген. Бірақ, тәжірибе жүзінде халық билерінің соты одан кейін де ұзақ уақыт бойы болған. Оның беделі өте жоғары болғандығы сондай, Ш. Уалихановтың айтуына қарағанда «халық жаратпаған және адамгершіліксіз, халықтық сотта жеңіліп қалған істерін заңсыз жолмен, шенеуліктер арқылы дұрыстағысы келген адамдар империялық сотты қажет еткен». Көптеген орыс талапкерлері және борышкерлері ресей тергеуінің орнына билер сотын артық көргені соның пайдасы туралы айтады.

Қазақстан аумағындағы барлық түрік мемлекеттерінде негізінен танылған құқыққорғау органы болып билер соты танылған. Оларға мемлекеттің жоғарғы лауазымдық тұлғалары – хандарды, сұлтандарды, ру басшыларын, олардың билік құзырлығы берілген өкілдерін жатқызуға болады.

Сонымен бірге адвокатура институты болған, бірақ айқын түрінде емес сот процессінде тараптардың өкілі және мүддесін қорғаушы ретінде. Талап қоюшының өкілі айыптаушы-прокурордың рөлінде, ал қарсы тарап өзінің шешенін ұсынған. Іс жүргізудегі бәсеке толық шамада болған. Полицейлік және қадағалау міндеттерін мемлекеттік шенеуліктер атқарып, әр уақытта әртүрлі атауларды иеленген. Бұл уәзірлер, бектер, әміршілер, нояндар – бір сөзбен айтқанда жоғарғы билікпен арнайы сенім берілген шенді адамдар.

Кеңес билігі орныққан соң құқықтың негізгі қайнар көзі заңдар болды. 1922 жылғы РСФСР сот құрылысы туралы алғашқы декреттерге және ережелерге сәйкес сот жүйесінің негізін халықтық соттар құрып, көптеген істерді бір судья және екі халық заседательдері құрамында қарастырған. Судьялар губерниялық атқарушы комитетпен бір жыл мерзімге, халықтық заседательдер – еңбек ұжымдарының жалпы жиналыстарында сайланған. Губерниялық сот және РСФСР Жоғарғы соты оларға қатысты жоғары соттар болып саналған. Соңынан судьялар халықпен 5 жылға, ал 1988 жылдан бастап Халықтық депутаттар кеңестерімен 10 жылға сайлана бастады. 1936 жылы Конституция және 1938 жылы 16 тамызда «КСРО, одақтық және автономиялық республикалардың сот құрылысы туралы» Заң қабылданғаннан кейін Қазақстанда сот жүйесі, кейбір ерекшеліктерін есептемегенде, 1995 жылға дейін өзгеріссіз түрінде болған.

Тәуелсіз құқықтық жүйенің құрылуы Қазақстан сотының тарихында бұрылу пункті болып табылды. Өз ізашарының барлық дұрыс қасиеттерін сақтап қалып, өткен жылдардың қателіктерін ескерген және жергілікті ерекшеліктерді есептей отырып, өзінің негіздерін демократияландыру курсын белгілеген. 
Қазақстан Республикасының 1995 жылғы Конституциясы құқық жүйесінің, соның ішінде оның құқыққорғау механизмінің, дамуы және өздігінен жетілуі үшін қажетті алғышарттар жасаған. Сот жүйесінде соңғы жылдары елеулі өзгерістер болды – судьялық корпус жаңартылған және күшейтілген, оның өкілеттігі кеңейтілген, судьялар қызметінің кепілі нығайтылған, қылмыстық және азаматтық істер бойынша іс жүргізу тәртібі өзгерген, сот билігінің тәуелсіздігін және беделін нығайту үшін нақты алғышарттар жасалған.

Қазақстанның 1995 жылғы 30 тамыздағы Конституциясы 3 бабында мемлекеттік биліктің заң шығарушы, атқарушы, сот тармақтарына бөлінгені және өзара қатынастары жайлы 3 бабында ресми мәлімденген. Сол сәттен бастап сот билігін күшейту процессі нағыз көрініс алды. Бұл судьялық корпус тәуелсіздігі үшін жағдай жасаудан, судьялар мен соттарды материалдық қамтамасыз етуді жоғарылатудан, сотты сыйламағаны үшін жауапкершілік қоюдан, сот өкілеттілігін елеулі кеңейтуден көрінеді.

Соттарға қылмысты ашумен айналысатын құқыққорғау органдары қызметінің негізділігін және заңдылығын бақылауды жүзеге асыру өкілеттігі біртіндеп беріле бастаған. Сот билігін нығайту құқықтық демократиялық мемлекет құрудағы кең қадам екені күмәнсіз.

Сот билігі – мемлекеттік биліктің тәуелсіз тармақтарының бірі, арнайы уәкілетті мемлекеттік органдармен, соттармен әділсот жүргізу арқылы жүзеге асырылады. Соттардың әлеуметтік процесстерге және адамдардың мінез-құлықтарына ықпал ету мүмкіндіктері мен қабілеттіліктері сот билігі деп түсініледі.
Сот билігі Қазақстан Республикасының атынан жүзеге асырылады және азаматтардың, ұйымдардың құқықтарын, бостандықтарын және заңды мүдделерін қорғайды, Конституцияның, заңдардың, басқа нормативтік құқықтық актілердің, Республиканың халықаралық шарттарының орындалуын қамтамасыз етеді. Соттардың шешімдерінің, үкімдерінің және басқа қаулыларының Республика аумағында міндетті күші бар. Оларды орындамау және сотты сыйламаудың басқа көрінісі заң бойынша жауапкершілік тартады. 

Сот мәжбүр етудің саяси аппаратында дербес орын алатын мемлекеттік орган, тек қана әділсотты жүзеге асыру үшін қызмет қылады. Оның міндеті Конституция, халықаралық шарттар, заңдар және басқа нормативтік құқықтық актілер негізінде пайда болған істер  мен дауларды қарастыру және шешу.
2  Сот қызметін регламенттейтін негізгі нормативтік құқықтық актілер 
Мақсаты: сот қызметін регламенттейтін негізгі дереккөздердің мазмұнын ашу
Қазақстан Республикасының 1995 жылғы Конституциясы мемлекеттіліктің құқықтық негіздерін, соның ішінде оның саяси институттарын, айқындайтын негізін қалаушы нормативтік құжат. Бұл тең шамада сот жүйесіне де қатысы бар. Оның ең қағидашыл ережелері, сот органдарының орны мен рөлі, әділсот қағидалары, сот билігі тәуелсіздігінің кепілдері, судьяларды сайлау және тағайындау тәртібі, олардың мәртебесі, қылмыстық қудалаудан иммунитеті негізгі заңда (VII бөлім «Соттар және сот төрелігі») жазылған. Одан басқа, Конституцияда, сот билігін кигендер өз қызметінде басшылыққа алатын, азаматтардың негізгі құқықтары мен бостандықтары атап өтілген. 
Конституцияның негізінде 2000 жылғы 25 желтоқсанда сот жүйесін ұйымдастыруды, оның құрылымдық элементтерінің өзара қатынастарын, оларды құру және тарату тәртібін, сот органдары басшыларының құзыретін, лауазымды тұлғалардың мәртебесін белгілейтін «Қазақстан Республикасының сот жүйесі мен судьяларының мәртебесі туралы» Конституциялық Заң қабылданды және осы уақытта қолданылып жүр. Соңынан бұл заңға маңызды өзгерістер мен толықтырулар енгізілген («Қазақстан Республиксының сот жүйесі мен судьяларының мәртебесі туралы» Қазақстан Республикасының Конституциялық заңына өзгерістер мен толықтырулар енгізу туралы 2006 жылғы 11 желтоқсандағы Конституциялық заң; «Қазақстан Республиксының сот жүйесі мен судьяларының мәртебесі туралы» Қазақстан Республикасының Конституциялық заңына өзгерістер мен толықтырулар енгізу туралы 2008 жылғы 17 қарашадағы Конституциялық заң; «Қазақстан Республикасының Қылмыстық, Қылмыстық іс жүргізу және Азаматтық іс жүргізу кодекстеріне сот жүйесін жетілдіру сұрақтары бойынша өзгерістер мен толықтырулар енгізу туралы» Қазақстан Республикасының 2009 жылғы 10 желтоқсандағы заңы). 
Қазақстан Республикасы Президентінің 2009 жылғы 24 тамыздағы Жарлығымен бекітілген «Қазақстан Республикасының 2010 жылдан 2020 жылға дейінгі кезеңге арналған құқықтық саясат тұжырымдамасы» Қазақстан Республикасының сот жүйесі қалыптасуында айрықша рөл атқарған, онда мемлекеттің құқыққорғау, қылмыстық-атқару және сот жүйелерінің негізгі даму бағыттары және ұлттық құқықтың барлық салаларын жетілдіру жолдары көрсетілген.
Соттар өз жұмысында біздің мемлекетпен танылған халықаралық құқық нормаларын әрдайым нұсқау етіп қолданған, атап айтсақ:
- Адам және азамат құқықтарының жалпыға бірдей декларациясы (БҰҰ Бас Ассамблеясының 1948 жылғы 10 желтоқсандағы 217 А (ІІІ) резолюциясымен қабылданған және жарияланған;
- Азаматтық және саяси құқықтар туралы халықаралық пакт (БҰҰ Бас Ассамблеясының 1966 жылғы 16 желтоқсандағы 2200 А (ХХІ) резолюциясымен қол қою, ратификациялау және қосылу үшін қабылданған және ашылған;
- Адам құқықтарын және негізгі бостандықтарын қорғау туралы Еуропалық конвенция (Римде 1950 жылы 4 қарашада Еуропа Кеңесімен қабылданған);
- Адам құқықтарын және негізгі бостандықтарын қорғау туралы Конвенцияның өлім жазасын болдырмауға байланысты № 6 Хаттамасы;
- Біріккен Ұлттар Ұйымының кәмелетке толмағандарға қатысты сот төрелігін жүргізуге қатысты ең төменгі стандарт ережелері (БҰҰ Бас Ассемблеясының 1985 жылғы 29 қарашадағы 40/ 33 резолюциясымен қабылданған Пекин ережелері);
- Тәуелсіз Мемлекеттер Достастығының адам құқығы және негізгі бостандықтары туралы Конвенцисы (1995 жылғы 26 мамырда Минскте ТМД Кеңесімен қабылданған); 
- Қазақстан Республикасымен ратификацияланған басқа да нормативтік актілер мен шарттар.

Қылмыстық, азаматтық, әкімшілік істер бойынша сот жүргізу тәртібі іс жүргізу заңдарымен: Қазақстан Республикасының қылмыстық іс жүргізу кодексімен, Қазақстан Республикасының азаматтық іс жүргізу кодексімен, әкімшілік құқықбұзушылық туралы кодекспен реттеледі.

Іс жүргізудің, сот ұйымдастырудың, сот тәжірибесінің және басқаларының кейбір сұрақтары заңға тәуелді актілерінде – Қазақстан Республикасы Президентінің Жарлықтарында, Қазақстан Республикасы Үкіметінің қаулыларында, Қазақстан Республикасы Жоғарғы сотының басшылық түсініктерінде жазылған. 
3  Сот төрелігінің принциптері
Мақсаты: сот төрелігінің негізгі принциптерінің мазмұнын және мәнін ашу
Құқыққорғау қызметінің жүйесінде сот төрелігі (әділсот) негізгі орынды алып тұр. Заңмен бекітілген тәртіпті және рәсімдерді ұстана отырып, мемлекеттік мәжбүрлеу шараларын қолданып, қылмыстық, азаматтық, әкімшілік және басқа істерді қарастыру және шешу бойынша соттардың құқыққорғау қызметін әділсот деп түсінуге болады.

Сот төрелігінің (әділсоттың) мақсаты – соттар құзыретіне жатқызылған барлық істерді әділ талқылауды қамтамасыз ету.

Сот төрелігінің негізгі міндеттері:

- соттармен қылмыстық, азаматтық, әкімшілік және басқа істерді уақытылы, жан-жақты, толық және әділ шешу; 
- азаматтар мен ұйымдардың сотпен қорғану құқығын жүзеге асыру; 
- заңдылықты және құқықтық тәртіпті бекіту;

- сот ісін жүргізу субъектілері тарапынан құқыққа құрметпен қарауды қалыптастыру;
- процессуалдық заңдарды дұрыс пайдалану арқылы құқықбұзушылықтардың алдын алу және т.б..

Сот төрелігі соттар қызметінің тәртібін, ұйымдастыру мазмұнын және мәнін анықтайтын, жалпы басшылықтағы ережелермен және ой-пікірлермен  конституциялық қағидаларға сәйкес жүзеге асырылады.

Заңдылық, азамат пен адамның құқықтары мен бостандықтарының басымдылығы, заң мен сот алдында барлығының теңдігі, жариялық, жан-жақтылық, толықтық және әділдік, іс жүргізу тілінің ұлттылығы, кәсібилік, құқық субъектілігін мойындау, құқықтарды сотпен қорғау, әркімнің кәсіби заң көмегіне құқылығын кепілдендіру принциптері сот төрелігіне үлкен дәрежеде тән. 

Барлық соттар мен судьяларға ортақ және бірдей әділсот қағидалары Конституциямен, «Қазақстан Республикасының сот жүйесі мен судьяларының мәртебесі туралы»  Конституциялық заңмен, процессуалдық және басқа заңдармен белгіленген. Осы қағидалардан ең алдымен конституциялықтарын атап өткен жөн. 
Заңдылық, азамат пен адамның құқықтары мен бостандықтарының басымдылығы, заң мен сот алдында барлығының теңдігі, жариялық, жан-жақтылық, толықтық және әділдік, іс жүргізу тілінің ұлттылығы, кәсібилік, құқық субъектілігін мойындау, құқықтарды сотпен қорғау, әркімнің кәсіби заң көмегіне құқылығын кепілдендіру принциптері сот төрелігіне үлкен дәрежеде тән. Одан басқа, өзіне ғана тән мынадай қасиеттері бар:

1.Сот төрелігі тек қана сотпен жүзеге асырылады (ҚР Конституциясының 75 бабының 1 бөлімі).  Бұл төмендегіден білінеді:

а) Тек сотқа қарасты істерді ешқандай басқа органдар қарастыра алмайды. Республикамызда азаматтық, арбитраждық, қылмыстық және басқа істерді қарастыра алатын соттан тыс басқа органдар жоқ. Азаматтық және басқа істерді сотқа дейінгі дайындау, қылмысытық істер бойынша алдын ала тергеу сот төрелігіне жатпайды. Сол себептен, Республикамыздың Конституциясында прокуратура және алдын ала тергеу органдары әділсот жүргізетін органдар арасында көрсетілмеген.

Бұл тармақ Президенттің, Премьер Министрдің, басқа лауазымды тұлғаның немесе органның қылмыстық, азаматтық және басқа істерді мазмұны бойынша қарастыру және шешу құқығы жоқ екенін көресетеді. Ешкімнің сот мекемелерін және судьяларды ауыстыруға құқығы жоқ. Сот құзыретін иелену заң бойынша жауапкершілікке тартады.

б) Сот компетенциясы, юрисдикция шектері, сот ісін жүргізуді жүзеге асыру тәртібі заңмен айқындалады және өз бетімен өзгерту мүмкін емес. Сот ісін жүргізу іс жүргізу заңдарына тікелей бағынысты, процессуалдық нысан сақталмаған жағдайда қабылданған шешімдер заңсыз деп танылады және күшін жояды.

в) Ешқандай атаумен төтенше немесе арнайы соттар мемемелерін құруға болмайды. Өз уақытында сталиндік үштік және ерекше кеңестер сияқты соттан тыс мекемелер болғанын және оның неге жеткізгенін әркім біледі.

г) Тұлғаны жасаған қылмысқа кінәлі деп шешуге тек қана сот құқылы. Соттың бұл ерекше құқығы Конституциямен,  Конституциялық заңмен, қылмыстық іс жүргізу кодексімен бекітілген. Сондықтан адамның кінәлілігін, соның ішінде бұқаралық ақпарат құралдарынан, мақұлдауға қатысты кез келген анықтамалар заңсыз,  қате болып танылады.

д) Қылмыстық жазаны тағайындау құқығы тек қана сотқа тән. Ешкім, Республика Президенті немесе Парламентте, жасалған қылмыс үшін жазалау шамасын айқындай алмайды. Олар тек қана сәйкесінше сотталғанның жағдайын жеңілдетуге бағытталған рақымшылық актін шығарады немесе кешірім жасайды. Сонымен бірге олар сотталғанның кінәлілігі (бұл факт сотпен анықталған) немесе сотпен тағайындалған жазаның дұрыстығы және әділдігі туралы ешбір жағдайда шешпейді. Президент және Парламент тек айрықша жағдайларда жаза мерзімін азайтады, оны жеңілмен ауыстырады немесе өтеуден тіптен босатады.

Соттарға мемлекеттік мәжбүрлеуді қолдану құқығы берілген. Азаматтық және шаруашылық істер бойынша сот кінәлі тарапты (талапкерді немесе жауапкерді) тиісті мінез-құлыққа, өзінің міндеттемелерін және борыштарын орындауға, соның ішінде жауапкердің есептік шотынан талапкердің пайдасына ақшалай қаражатты өндіріп алу жолымен немесе мүлікті айналымға қою арқылы, өзінің шешімімен мәжбүрлейді.

е) Сот қаулылары тек жоғары тұрған сотпен немесе белгіленген тәртіппен ғана күшін жоюы мүмкін. Ешбір лауазымды тұлғаның, ешқандай мемлекеттік органның сот актілерінің күшін жойғызу құқықтары жоқ. Бұл құқық жоғары тұрған соттардың айрықша құзыреті болып табылады.

2. Сот билігі Қазақстан Республикасының атынан жүзеге асырылады және азаматтардың, ұйымдардың құқықтарын, бостандықтарын және заңды мүдделерін қорғайды, Конституцияның, заңдардың, басқа нормативтік құқықтық актілердің, Республиканың халықаралық шарттарының орындалуын қамтамасыз етеді. Әркімге Республикамыздың заңдарымен және Конституциясымен көзделген құқықтарын, бостандықтарын және заңды мүдделерін шектейтін немесе кемсітетін мемлекеттік органдардың, ұйымдардың, лауазымды және басқа тұлғалардың заңсыз шешімдерінен және әрекеттерінен сот арқылы қорғануға кепіл беріледі;
Өз ісін заңның барлық талаптарын және әділдікті сақтай отырып  құзыретті, тәуелсіз және тура соттың қарау құқығынан ешкімді айыруға болмайды.
3. Судья әділсотты жүзеге асырғанда тәуелсіз және Конституция мен заңға ғана бағынады (ҚР Конституциясының 77 бабы  1,2 б.). 
Бұл қағиданың мазмұны судьялар ешкімнің кірісуінсіз, ешқандай қысымсыз немесе басқа ықпалсыз жауапты шешімдер қабылдау мүмкіндігін туғызатын жағдайлар жасауды қамтамасыз етуге талпыну. Бұл қағидаға кепіл береді:

а) жауапкершілікпен қорқыту арқылы араласуға тікелей тиым салу. Мысалы, ҚР ҚК 339 бабы 1 және 3 баптары әділсот жүргізуге қарсылық көрсету мақсатында соттың қызметіне қандай түрде болмасын араласқаны үшін қылмыстық жауапкершілікті ескерген.
б) мемлекеттік билік органдары жүйесінде соттың дербес орны. Сот президенттік биліктің құрылымы болып табылмайды, Парламентке, Үкіметке, министрліктерге, комиттерге және ведомстволарға бағынышты емес.

в) республикалық бюджет қаражатынан қаржыландырылуы. Парламент жыл сайын республикалық бюджетті бекітеді, сонда Республикамыздың Жоғарғы сот және жалпы сот жүйесі шығындарын көздеп отырады.

г) судьяның қолсұғылмаушылығы. Мысалы, судьяға, сот приставына, соттың атқарушысына, сол сияқты олардың туыстарына iстiң немесе материалдардың сотта қаралуына, не үкiмдi орындауға, соттың шешiмiне немесе өзге сот актiлерiне байланысты аталған тұлғалардың заңды қызметiне кедергi жасау, не iстеген қызметi үшiн кек алу мақсатында олардың өмiрiне қол сұғу ҚР ҚК-нің 340 бабымен, Сот төрелiгiн жүзеге асыруға байланысты қорқыту немесе күш көрсету әрекеттерi ҚР ҚК-нің 341 бабымен, Судьяға, сот приставына, соттың атқарушысына қатысты жала жабу ҚР ҚК-нің 343 бабымен. Құқықбұзушылықтың бұл барлық түрлері сот төрелігіне қарсы қылмыстар болып есептеледі.

д) соттардың саясатсыздануы. Заң судьяларға партияларда, кәсіби одақтарда тұруға, қандайда бір саяси партияны қолдап немесе қарсы болып шығуға тыйым салады. Және де судья лауазымы депутаттық мандатпен үйлеспейді.

е) судьялар нақты істер бойынша есеп бермейді. Демократиялық заңдар көмегімен қоғам заңсыздықтың «телефондық құқық» сияқты архаизмінен арылуға талпынуда. Судья жоғарыдағы шенеуліктердің пікірлеріне қарайламай қызметін атқаруы керек, сот буындары жетекшілерімен, сот билігі иерархиясында жоғары сатыдағы судьялармен  сот ісін жүргізу және құқықты пайдалану сұрақтары бойынша кеңесуге міндетті емес.

ж) судьяның ауыспалы еместігі.  Судья, заңмен тікелей көзделген жағдайлардан басқа уақытта, атқаратын лауазымынан негізсіз босатылмайды. Ол басқа лауазымға өзінің келісімісіз ауыстырылмайды. Олардың қызметін тоқтатудың және жұмысынан босатудың ерекше тәртібі бар.

з) сотты құрметтемегені үшін жауапкершілік белгілеу. Сотты құрметтемеу қылмыстық тәртіппен қудаланады, сонымен бірге сотты құрметтегені үшін айыппұл және әкімшілік қамау түріндегі әкімшілік жауапкершілік көзделген.
4. Сот билігін, барлық соттарға бірыңғай заңдармен белгіленген, сот ісін жүргізу нысандары арқылы жүзеге асыру. Сот билігін тарату заңмен белгіленген сот ісін жүргізу нысандары арқылы қатаң жүзеге асырылады, атап айтқанда: қылмыстық сот ісін жүргізу Қылмыстық іс жүргізу кодексімен, азаматтық сот ісін жүргізу Азаматтық іс жүргізу кодексімен және әкімшілік сотісін жүргізу Әкімшілік құқықбұзушылық туралы кодекспен  регламентеледі. 

5. Барлық соттармен Қазақстан Республикасының қолданыстағы

құқығын пайдалануы. Қазақстан Республиксының аумағындағы барлық соттар мен судьялар республикамыздағы қолданыстағы құқықтарды бірыңғай пайдаланады.
6. Судьялардың бірыңғай мәртебесін заң жүзінде бекіту. Барлық судьялар қандай сотта қызмет қылуына (Жоғарғы, облыстық немесе аудандық) және қандай лауазымда екеніне (сот төрағасы, сот алқасының төрағасы, судья) қарамастан судьяның бірыңғай мәртебесін иеленеді. Бұл Конституцияның 79 бабының 1 бөлімінен көрсетіліп, соттар тұрақты судьялардан тұрады делінген.  Тек судья сот билігін таратушы болып табылады, сондықтан елімізде сот төрелігін жүзеге асыруға тек ол ғана құқылы. Бірақ әртүрлі деңгейдегі соттар өзара құзырлықтарымен ерекшеленеді. Мысалы, аудандық сот көптеген істер мен даулар бойынша бірінші саты болып келеді; облыстық сот аппеляциялық және кассациялық саты болып табылады; Жоғарғы Сот – жоғарғы сот органы – төменгі құрылым соттарының қызметін қадағалауды жүзеге асырады. Сот төрағаларына және осы соттардың сот алқалары төрағаларына олардың лауазымдық жағдайына қарай заңмен қосымша бірқатар құзырет жүктеледі. Осылайша, олардың барлығы судьялар болып табылады. Судьялар өздерінің арасында тек құзыретінің көлемімен ғана өзгешеленеді.
7. Заңды күшіне енген сот актілерінің Қазақстанның барлық  аумағында орындалу міндеттілігі. Сот төрелігі біреудің бұзылған құқытарын, бостандықтарын және заңды мүдделерін қорғай алса, Конституцияның және қолданыстағы заңдардың орындалуын қамтамасыз етсе, сол кезде нәтижелі болып саналады. Соттар өз қызметін қойылған міндеттерге бағыттай отыра, өз тұжырымын және қорытындысын тиімді жүзеге асыруға тырысады, өйткені ондай болмаған жағдайда олардың қызметі мағынасын жоғалтады. Сот шешімдерін орындау адамды, Конституцияны және заңдарды қорғаудың мемлекеттік жүйесінің құрамын құраушы және маңызды бағыттарының бірі болып табылады. Сондықтан, сот шешімдері, үкімдері және басқа қаулылары Республиканың барлық аумақтарында міндетті күші бар екендігі Конституцияда белгіленген (76 бап 3 пункт). Бұл конституциялық бапта екі маңызды норма бар: сот шешімдерінің міндеттілігі және эксаумақтылығы. Кімге бағытталса, солар орындауға міндетті (мемлекеттік органдар, ұйымдар, лауазымды тұлғалар және азаматтар). Эксаумақтылық қай жерде, қашан және қандай сотпен заңды шешім шығарылғанына қарамастан, ол мемлекеттің барлық аумағында орындалуы керек екендігін ұйғарады.
8. Сот төрелігі тараптардың жарысқа түсуі және тең құқықтылығы негізінде жүзеге асырылады («Қазақстан Республиксының сот жүйесі мен судьяларының мәртебесі туралы» Конституциялық заңының 4 және 9 баптары). Қылмыстық қудалау, қорғау және сотпен қылмыстық істі шешу бір бірінен ажыратылған және әртүрлі органдармен, лауазымды тұлғалармен жүзеге асырылады. Бұл азаматтық іс жүргізудегі тараптарға да тең шамада қатысы бар. Сот ешкімнің жағына шықпайды және құқық мүддесінен басқа ешкімнің мүддесін білдірмейді. Ол әділдік пен алалықсыздықты сақтай отырып, тараптармен іс жүргізудегі міндеттерін орындауға және берілген құқықтарын жүзеге асыруға қажетті жағдайлар жасайды. Тараптарға (айыптаушы және қорғаушы, талапкер және жауапкер) өздерінің көзқарастарын қорғау мүмкіндіктері тең берілген. Олар дәлелдемелер ұсыну, өтінім және қарсылық білдіру, дәлелдемелерді зерттеу және сот жарыссөзіне қатысу құқықтарын тең пайдаланады. Сот оларға бірінші, апелляциялық, кассациялық және қадағалау сатыларында істің қарауына қатысу құқығын қамтамасыз етеді.

9. Сот төрелігі қылмыстық және азаматтық істер бойынша сот актілерін қайта қарау мүмкіндігіне рұқсат береді. Соттың үкіміне немесе шешіміне апелляциялық, кассациялық қадағалау тәртібімен немесе жаңадан ашылған мән-жайлар бойынша шағым және наразылық білдірілуі мүмкін.

10. Сот төрелігінің актілерінің барлық мемлекеттік және мемлекеттік емес органдар, лауазымды тұлғалар және азаматтар үшін міндетті күші бар. Заңды күшіне енген сот қаулылары Қазақстан Республиксының барлық аумағында орындалуға міндетті болады. Сот үкімінің, шешімінің немесе басқа сот актінің орындалмауы ҚР ҚК 362 бабымен қудаланады. 

11. Бір құқықбұзушылық үшін ешкімде қайтадан қылмыстық немесе әкімшілік жауапқа тартылмайды (ҚР Конституциясының 77 бабы З бөлімі 2 бөлімшесі). Яғни қандайда бір құқықбұзушылық жасалып, ол үшін тұлға жауапкершілікке тартылған болса, сол құқықбұзушылық үшін қайтып жауапкершілікке тартуға болмайды.
12. Өзіне заңмен көзделген соттылығын оның келісімінсіз өзгертуге болмайды (ҚР Конституциясының 77 бабы З бөлімі З бөлімшесі). Бірінші саты бойынша қарастырылуы тиіс істерді соттар арасында бөліп тарату, яғни сол істі шешетін нақты сотты белгілеу соттылық деп түсініледі. Ол қылмыс түріне және азаматтық істің сипатына қарай (түрлік соттылық) ажыратылады. Соттылық сот жүйесінің бір буынындағы соттар арасындағы міндеттерін ажыратады (аумақтық соттылық).

Барлық жағдайларда айыпталушы, талапкер және жауапкер заңға сәйкес қандай сот оның ісін қарауға құқылы екенін білуі керек. Бұл нақты іске қолданылып анықталмай, заңда нақты көретілуі керек. Мысалы, оның ерекше қиындылығы немесе қоғамдық маңызы бойынша. 
13. Әркімнің өз сөзін сотта тыңдату құқығы бар. Мысалы, қылмыстық іс жүргізуде сотталушының, жәбірленушінің түсінік беру құқығы бар, айыптаушы, қорғаушы, жәбірленуші, азаматтық талапкер, азаматтық жауапкер сот жарыссөзінде пікір айтады, сотталушы сот жарыссөзі аяқталған соң соңғы сөзге құқылы. Азаматтық іс бойынша талапкер мен жауапкер талап мәні бойынша түсінік береді, сот жарыссөзінде пікір айтады.

Айыпталушының өз сөзін тыңдату және түсінік беру құқықтары алдын ала тергеу барысында жүзеге асырылады. Бірақта айыпталушының тағылған айып бойынша өз сөзін тыңдату және түсінік беру құқығы сотта қарастыру жағдайында кеңінен және толық жүзеге асырылады.

Іс жүргізудің аталған сатысында бұл құқықтың кепіліне: 
- сотталушы қатыспағанда істің тыңдалуына жол берілмеуі;

- сотталушыға заңмен белгіленген құқықтарын соттың түсіндіру міндеттігі; 
- сотталушыға және оның қорғаушысына дәлелдемелерді зерттеуге және оған қатысуға, дәлелдемелер ұсынуға және өтінім білдіруге соттағы мемлекет өкілімен, сот қарастырудағы басқа қатысушылармен тең құқық берілуі;

- айыптау қорытындысын жариялаған соң, судьяның сотталушыдан айыптың түсініктілігі және оның кінәлігін мойындайтындығы туралы сұрақтар қою міндеті;

- заңмен белгіленген сотталушыдан жауап алу тәртібінде  сотталушы басында оған тағылған айып бойынша және істің оған белгілі мән-жайлар туралы еркін пікірін айтып, содан соң одан іс бойынша төрағалық етушімен және процесстің басқа қатысушыларымен жауап алуы;

- сотталушының, барлық дәлелдемелерді қарастырып болған соң, сот тергеуін толықтыру, сот жарыссөзіне қатысу құқығы;

- соңғы сөзін айту құқығы жатады.

14. Жауапкершілікті белгілейтін немесе күшейтетін, азаматтарға жаңа міндеттер жүктейтін немесе олардың жағдайын нашарлататын заңдардың кері күші болмайды. Егер құқықбұзушылық жасалғаннан кейін ол үшін жауапкершілік күшін жойса немесе жеңілдетілсе, жаңа заң қолданылады (ҚР Конституциясы 77 бабы З бөлім 5 бөлімше). 
15. Куәнің иммунитет қағидасы. Ешкім өзіне-өзі, жұбайына (зайыбына) және заңмен белгіленген шектегі жақын туыстарына қарсы айғақ беруге міндетті емес. Қылмыстық іс жүргізу кодексіне сәйкес жақын туыстарға ата-аналары, балалары, асырап алушылар, асырап алынғандар, бір туғандары, атасы, әжесі және немерелері жатады.

Діни қызметшілер өздеріне сеніп сырын ашқандарға қарсы куәгер болуға міндетті емес (ҚР Конституциясы 77 бабы 3 бөлімі 7 бөлімшесі).

16. Қылмыстық заңды ұқсастығына қарай қолдануға жол берілмейді (ҚР Конституциясы 77 бабы З бөлімі 10 бөлімшесі). Ұқсастық – заңмен немесе заң күшіндегі актілермен тікелей реттелмеген, құқықтық реттелуді талап ететін қоғамдық қатынастарға, ұқсас қатынастарды реттейтін құқықтық нормаларды пайдалану. Республикалық заңдар бойынша қылмыстық заңнамада ұқсастықты қолдануға жол берілмейді. Іс-әрекеттердің қоғамдық қауіптілігі өзгеріссіз, бір рет және мәңгілікке жазаланатын болып қала бермейді (мысалы, алыпсатарлық және т.б.).

Нарықтық қатынастардың дамуы және алға басу іс-әрекеттерді қоғамдық қауіпті және жазаланатын деп тану өлшеміне ішінара түзетулер енгізіп отыруы мүмкін. Бүгін қылмыстық жазаланатын әрекет ертең бұл сапасынан айрылуы немесе керісінше болуы мүмкін, жаңа қоғамдық қауіпті іс-әрекеттерге қылмыстық заңмен тыйым салу қажеттілігі пайда болуы мүмкін. Қылмыстық заңның кемшіліктерін жою тек қана заң шығарушының құзырына жатады.

Құқыққолдану органдарымен заң шығарушы органның көз алдына түспееген қоғамдық қауіпті іс-әрекеттер табылуы мүмкін, бірақ олар қылмыстық-құқықтық реттеу шеңберінен тыс жатқан мұндай іс-әрекеттерге қылмыстық-құқықтық мән қосуға құқылы емес.

Құқыққолдану органдарының реттелмеген құқықтық қатынастарды анықтаған жағдайдағы міндеттері – оларға заң жүзінде тыйым салу, оларды қылмыстық жазаланатын іс-әрекеттер ретінде белгілеу сұрақтарын заң шығарушыға қою.

17. Сот қарастырылған дәлелдемелер жиынтығына негізделген өзінің ішкі нанымы бойынша, заңды және ар-намысты басшылыққа алып, дәлелдемелерді бағалайды.

18. Кінәсіздік презумпциясы. Кінәлігі соттың заңды күшіне енген үкімімен мойындалғанша тұлға қылмыс жасағаны үшін кінәсіз деп танылады.

Кінәсіздік презумпциясы келесі кезеңдерді болжайды:

а) бірде бір кінәсіз қылмыстық жауапкершілікке тартылмауы және сотталмауы керек;

б) заңмен белгіленген тәртіптен тыс ешкімді айыпталушы ретінде тартуға болмайды;

в) тұлғаның кінәлі екендігі заңды күшіне енген сот үкімімен танылғанша, ол жасалған қылмысқа кінәлі емес деп есептеледі;
г) сот қарауы барысында сотталушының қылмыс жасағандағы кінәлігі дәлелденсе, айыпталушы кінәлі деп танылуы мүмкін;

д) айыпталушы өзінің кінәсіздігін дәлелдеуге міндетті емес, айыпталушының кінәлі екендігін дәлелдеу қылмыстық қудалау органына жүктелген;
е) адамның кінәлі екендігі жөніндегі кез келген күдік айыпталушының пайдасына қарастырылады;

ж) ешкім өзінің жеке мойындауы негізінде ғана сотталуға тиіс емес.
19. Заңсыз тәсілмен алынған айғақтардың заңды күші болмайды. 
4 Қазақстан Республикасының сот жүйесін ұйымдастыру
Мақсаты: Қазақстан Республикасының сот жүйесін ұйымдастыруды ашу; сот сатыларына, сот деңгейлеріне нақты анықтама беру; Қазақстан Республикасының аудандық, облыстық соттарының және Жоғарғы сотының қызметтерімен таныстыру 
Өздерінің құзыреттеріне, оларға қойылған міндеттерге және мақсаттарға сәйкес құрылған соттар жиынтығы сот жүйесін құрайды. Заңға сәйкес Республикамызда соттар жүйесін Жоғарғы Сот және жергілікті соттар құрайды. 

Жергілікті соттарға жататындары:

- облыстық және оларға теңестірілген соттар (астана және республикалық маңыздағы қалалар соттары, әскердің Әскери соты);

- аудандық (қалалық) соттар, одақтардың (гарнизондардың, құрамалардың, армияның) әскери соттары.
Соттың қызметін ешқандай органның, лауазымды немесе басқа тұлғаның өзіне алу құқықығы жоқ. Қандай да болмасын атаумен арнайы және төтенше соттар мекемелерін құруға рұқсат етілмейді.

Республикамызда соттардың және судьялардың мамандандырылуы жүзеге асырылады: әкімшілік, экономикалық, қылмыстық істер бойынша және т.б.. Құқықтық саясат тұжырымдамасына сәйкес 2010 жылдан 2020 жылға дейінгі кезеңде ювеналдық соттар жүйесінің әрі қарай дамуы, болашақта салықтық және басқа мамандандырылған соттар пайда болуы болжамдап отыр. 

Соттың әкімшілік-аумақтық мәртебесінің тек қана құқықтық өкілеттігімен және ортақтығымен, ұйымдастыру құрылыс қағидаларымен сипатталатын сот жүйесіндегі орны сот деңгейі деп танылады.
Сот жүйесін шартты түрде үш деңгейге бөлуге болады:

·  негізгі (аудандық, қалалық соттар, гарнизондардың, құрамалардың, армияның әскери соттары);

·  орта (облыстық соттар, астана және республикалық маңыздағы қалалар соттары, әскердің Әскери соты);

·  жоғарғы (Қазақстан Республикасының Жоғарғы Соты).

Сот жүйесіндегі сот төрелігін жүргізгенде негізгі үлес негізгі деңгейдегі соттарға – аудандық (қалалық) және одақтық әскери соттарға түседі. Олар қылмыстық, азаматтық істердің, әкімшілік құқықбұзушылықтар туралы материалдардың және  т.б. басым көпшілігін қарастырады. 
Сонымен бірге сот сатысы түсінігі бар, ол дегеніміз берілген құзырлық көлемімен және сипатымен, шешілетін міндеттер шеңберімен, орындалатын қызметтерімен, істі шешу деңгейімен сипатталатын іс жүргізудегі соттың алып отырған жағдайы.

Соттарды бірінші, апелляциялық, кассациялық және қадағалау сатысындағы соттарға бөледі.
Істі қарастыратын және мәні бойынша шешетін сот бірінші сатының соты деп аталады. 
Мамандандырылған ауданаралық қылмыстық істер бойынша, мамандандырылған ауданаралық кәмелетке толмағандар істері бойынша, аудандық және оған теңестірілген соттардың судьяларымен істі жеке қарастырып шығарған, заңды күшіне енбеген үкімдер мен қаулыларға келтірілген апелляциялық (жеке) шағымдар, наразылықтар бойынша істерді қарастыратын сот апелляциялық сатыдағы сот деп аталады. 
Мамандандырылған ауданаралық қылмыстық істер бойынша алқабилердің қатысуымен шығарылған, облыстық және оған теңестірілген соттармен істі апелляциялық тәртіппен қарастырғанда шығарылған, заңды күшіне енбеген үкімдер мен қаулыларға (ҚІЖК 423 бабының 3 бөлімімен белгіленген қаулылардан басқа) келтірілген кассациялық (жеке) шағымдар, наразылықтар бойынша істерді қарастыратын сот кассациялық сатыдағы сот деп аталады. 
Алдыңғы сатыдағы соттардың заңды күшіне енген шешімдеріне келтірілген шағымдар мен наразылықтар бойынша қадағалау тәртібімен істерді қарастыратын сот қадағалау сатысындағы сот деп аталады.
Қазақстан Республикасы сот жүйесінің бірлігі: Конституция, іс жүргізу және басқа заңдармен белгіленген, барлық соттарға және судьяларға ортақ және бірыңғай, сот төрелігінің қағидаларымен; заңдармен белгіленген барлық соттарға бірыңғай сот ісін жүргізу нысандарымен сот билігін жүзеге асырумен; Қазақстан Республикасының қолданыстағы құқығын барлық соттардың пайдалануымен; судьялардың бірыңғай мәртебесін заң жүзінде бекітумен; Қазақстан аумағында заңды күшіне енген барлық сот актілерінің міндетті түрде орындалуымен; барлық соттардың республикалық бюджеттен қаржыландырылуымен қамтамасыз етіледі. 
Сот билігін тасушы ретіндегі соттың құзыреті заңмен анықталады. Тек сот құқығына жататындар: 

1) тұлғаны қылмыс жасауда кінәлі деп тану және оған жаза тағайындау; 

2) тұлғаға медициналық сипаттағы мәжбүрлеу шараларын немесе тәрбиелік ықпалдағы мәжбүрлеу шараларын қолдану; 

3) төмен тұрған сотпен қабылданған шешімді өзгерту немесе күшін жою; 

4) айыпталушыға, күдіктіге қатысты тергеушімен, анықтау органымен, прокурормен таңдаған үйде ұстау, қамау түріндегі бұлтартпау шараларын санкциялау және олардың мерзімін ұзарту; 

5) жаңадан ашылған жағдайлар бойынша сот актілерін қайта қарастыру.

4.1 Аудандық және оған теңестірілген соттар
Қазақстан сот жүйесінің негізгі буынына аудандық және оған теңестірілген соттар жатады, өйткені сот төрелігі бойынша жұмыстардың зор үлесі солармен жүзеге асырылады. 

Аудандық және оған теңестірілген соттар Жоғарғы Сот Төрағасының ұсыны бойынша Қазақстан Республикасының Президентімен құрылады, қайта құрылады және таратылады. Қазақстан Республикасының Президенті бірнеше әкімшілік-аумақтық бірлікте бір аудандық сот немесе бір әкімшілік-аумақтық бірлікте бірнеше аудандық соттар құруы мүмкін. 

Аудандық сот бірінші сатыдағы сот болып табылады. 

Аудандық сот төрағадан және тұрақты судьялардан тұрады. Аудандық соттар судьяларының жалпы санын Қазақстан Республикасының Президенті Жоғарғы Сот Төрағасының ұсынымы бойынша бекітеді. Әрбір аудандық сот судьяларының саны сол сот төрағасының Жоғарғы Сот Төрағасымен келісілген ұсынымы негізінде Жоғарғы Соттың, жергілікті және басқа соттардың қызметін ұйымдастыру және материалдық-техникалық қамтамасыз ету бойынша уәкілетті органмен (әрі қарай – уәкілетті орган) белгіленеді. 

Егер штат бойынша ауданда бір судья (бір құрамды сот) қажет болса, ол төраға құзыретін біржола жүзеге асырады. Аудандық сот төрағасы судьяның және сот буыны жетекшісінің қызметін біржола атқарады. Судья міндеттерін орындай отырып аудандық сот төрағасы:

- судьялармен сот істерін қарастыруды ұйымдастырады; 

- аудандық сот кеңсесіне жалпы басшылық жүргізеді; 

- азаматтарды қабылдайды; 

- аудандық сот жұмысының жоспарын бекітеді; 

- судья лауазымына үміткерлердің тағылымдама өтуін ұйымдастырады; 

- сыбайлас жемқорлыққа қарсы және судьялық этика нормаларын сақтау бойынша жұмыстарды  қамтамасыз етеді; 

- өкімдер шығарады; 

- заңмен көзделген басқа құзырлықтарын жүзеге асырады. 

Аудандық сот төрағасы уақытша болмаған жағдайда төрағаның өкімімен оның міндеттерін атқару осы соттың бір судьясына жүктеледі.
Аудандық соттың төрағасы және судьялары болмаған жағдайда олардың міндеттерін орындау облыстық сот төрағасының өкімімен басқа сот судьяларына жүктеледі.

Аудандық сот төрағасының құзыреті уақытынан бұрын тоқтаған немесе мерзімі аяқталған жағдайларда төрағаның міндеттерін уақытша орындау облыстық сот төрағасының өкімімен сол соттың бір судьясына жүктеледі. 

Аудандық соттар кеңселерінің негізгі рөлі және міндеттері – судьялармен сот есебін жүргізу және сот тәжірибесін қорытындылау, сот төрелігін жүзеге асыру бойынша судьялар жұмысын қамтамасыз етуге бағытталған көмекші - қызмет етуші міндеттерін жүзеге асыру.
4.2 Облыстық және оған теңестірілген соттар
Облыстық және оған теңестірілген соттар Жоғарғы Сот Төрағасының ұсынымы бойынша Қазақстан Республикасының Президентімен құрылады, қайта құрылады және таратылады. Облыстық соттар судьяларының жалпы санын Жоғарғы Сот Төрағасының ұсынымы бойынша Қазақстан Республикасының Президенті бекітеді. Әрбір облыстық сот судьяларының саны сол сот төрағасының Жоғарғы Сот Төрағасымен келісілген ұсынымы негізінде уәкілетті органмен белгіленеді. 

Облыстық соттар құзыреті:
 - оның соттылығына жатқызылған сот істерін қарастыру;
- сот тәжірибесін зерттеу және оны жинақтау қорытындылары бойынша облыс соттарымен сот төрелігін жүргізгенде заңдылықты сақтау сұрақтарын қарастыру;
- Астана мен Алматы қалалары соттарының, облыстық соттың кеңсесі қызметіне бақылау жүргізу;

- заңмен белгіленген басқа құзырлықтарын жүзеге асыру.
Облыстық және оған теңестірілген сот апелляциялық және кассациялық сатыдағы сот ретінде қызмет жүргізеді. 

Облыстық сот органдары болып табылады: 

- пленарлық отырыс;

- апелляциялық сот алқасы; 

- кассациялық сот алқасы. 

Облыстық сот төрағадан және судьялардан тұрады. 

Облыстық сотта, аудандық соттағыдай, судьяларды сот қызметінің бағыттары бойынша мамандандыру тәжірибеленеді. Бұл азаматтар құқығын және бостандықтарын, заңдар және Конституция талаптарын сақтауды қамтамасыз ету, судьялардың кәсіби өсуін, сот төрелігін жүргізгенде заңдылықты бекіту және сапасын арттыру себептерімен аталып өткен. Өйткені «бір жақты» маман «кең профильдіге» қарағанда әрқашан білікті болып келеді.
Сот төрағасына, қажет болған жағдайда, мамандандырылған судьялар құрамын құру құқығы берілген.
Облыстық сот төрағасы тұрақты судья болып табылады. Судья ретінде ол сот төрелігін жүргізуге құқылы. Оған сот төрелігін жүргізуге қатысы жоқ бірнеше өкілеттік тиесілі.

Облыстық сот төрағасы өзінің міндеттерін орындаумен бірге: 

1) судьялармен сот істерін қарастыруды ұйымдастырады;
2) сот алқасы және мамандандырылған құрамы отырыстарында төрағалық етуге құқылы; 
3) облыстық соттың пленарлық отырыстарын шақырады және оларда төрағалық етеді; 

4) сыбайлас жемқорлыққа қарсы және судьялық этика нормаларын сақтау бойынша жұмыстарды  қамтамасыз етеді;
5) пленарлық отырыс қорытындысы негізінде Жоғарғы Сот Кеңесіне судья лауазымына үміткердің тағылымдама өту қорытындылары туралы тұжырымды жолдайды; 

6) облыстық сот жұмысының жоспарын бекітеді; 

7) сот тәжірибесін зерттеуді ұйымдастырады;

8) өкімдер шығарады; 

9) Астана мен Алматы қалалары соттарының, облыстық соттың кеңсесіне жалпы жетекшілік жүргізеді; 

10) азаматтарды жеке қабылдау жүргізеді; 

11) заңмен белгіленген басқа өкілеттілктерді жүзеге асырады. 

Облыстық сот төрағасының міндеттері ұйымдастыру-басқарушылық бағытпен сипатталады және оларға әкімшілік-құқықтық мазмұн тән. Бұл өкілеттіктердің облыстық сот судьяларының негізгі қызметіне басып кірмейтіндігі туралы айрықша атап өткен жөн, олар жалпы сот қызметін, соның ішінде судьялардың қызметін қамтамасыз етуге бағытталған.

Кәсіби дәрежесін ұстап тұру мақсатында төраға сот алқаларының жұмысына қатысуы мүмкін. Оған осы алқалардың сот істерін қарастырудағы отырыстарында төрағалық ету құқығы тиесілі. Сот төрағасымен осы құқығын жүзеге асыру ештеңемен шартталмаған және кімнің болсын:  сәйкес алқаның немесе пленарлық отырыс төрағасының келісімін қажет етпейді.
Пленарлық отырысты шақыру құқығы тек облыстық сот төрағасына тиесілі, онда ол төрағалық етеді.
Облыстық сот төрағасының құзыреті уақытынан бұрын тоқтаған немесе мерзімі аяқталған жағдайларда төрағаның міндеттерін уақытша орындау Жоғарғы Сот Төрағасымен облыстық соттың сот алқасының төрағасына (судьясына) жүктеледі. Сот төрағасының міндеттері жазбаша өкіммен олардың біреуіне жүктеледі. Және өкімде берілген өкілеттік көлемі ескертілмейді, өйткені заңда қандай да болсын шектеулер қойылмаған.
Облыстық сотта сот алқалары құрылады. Облыстық сот судьяларының барлық құрамы оның алқаларының арасында бөлінеді. Сот төрағасының ұсынысы бойынша облыстық соттың пленарлық отырысы әр алқаның тек сандық құрамын ғана белгілейді. Және облыстық сот төрағасымен де, пленарлық отырысымен де әр алқаның сандық арасалмақтығын белгілейтін, болжап отырған жұмыс көптігі, істер қиындығы және басқа да жағдайлары ескеріледі.
Жоғарғы Сот пленарлық отырысының шешімі және Жоғарғы Сот Төрағасының ұсынысы негізінде Жоғарғы Сот Кеңесінің кепілдемесі бойынша Қазақстан Республикасының Президентімен бес жылға тағайындалған төраға сот алқасын басқарады.

Сот алқасының сандық және кісілік құрамы облыстық сот төрағасының ұсыныс бойынша облыстық соттың пленарлық отырысымен белгіленеді. 

Мамандандырылған ауданаралық қылмыстық істер және мамандандырылған ауданаралық кәмелетке толмағандар істері бойынша, аудандық және оған теңестірілген соттардың судьяларымен істі жеке қарастырып шығарған, заңды күшіне енбеген үкімдері мен қаулыларына келтірілген апелляциялық (жеке) шағымдар, наразылықтар бойынша істерді апелляциялық сот алқасы қарастырады. 

Мамандандырылған ауданаралық қылмыстық істер бойынша соттардың, қылмыстық істер бойынша мамандандырылған әскери соттардың алқабилердің қатысуымен шығарылған, облыстық және оған теңестірілген соттармен істі апелляциялық тәртіппен қарастырғанда шығарылған, заңды күшіне енбеген үкімдерін (қаулыларын) кассациялық сот алқасы қарастырады. 
Алқалар кісілік құрамы сот төрағасының ұсынысы бойынша облыстық соттың пленарлық отырысында белгіленетін судьялардан тұрады.
Облыстық сотта мамандандырылған құрамдар құрылуы мүмкін. Мамандандырылған құрамдар облыстық сот төрағасымен құрылады.
Облыстық сот алқасының төрағасы тұрақты судьяның мәртебесіне ие және судьялық өкілеттікті орындаумен бірге, оның лауазымдық өкілеттігін анықтайтын және ұйымдастыру сипатындағы, бірнеше қосымша міндеттерді орындайды. Облыстық сот алқасының төрағасы судья болып табылады және судья міндеттерін орындаумен бірге: 

1) сот алқасының судьяларымен сот істерін қарастыруды ұйымдастырады;

2) сот алқаларының отырыстарында төрағалық етеді; 

3) сот төрағасына мамандандырылған құрамды құру бойынша ұсыныстар енгізеді; 
4) сот тәжірибесін зерттеу және оны жинақтау бойынша жұмысты ұйымдастырады;
5) сот алқасының қызметі туралы ақпаратты соттың пленарлық отырысына ұсынады; 

6) заңмен белгіленген басқа өкілеттіктерді жүзеге асырады. 

Сот алқалары төрағаларының уақытша болмауы олардың күнделікті жұмысына әсер етпеуі керек. Мұндай жағдайда сот төрағасы алқалар отырыстарына төрағалық етуі мүмкін немесе алқа төрағаларының міндеттерін орындауды сол алқалардың бір судьясына жүктеуі мүмкін.
Облыстық сотта пленарлық отырыстардың өткізілуі жылына екі реттен кем болмайды. Оларды шақыру туралы шешім сот төрағасымен қабылданады және жазбаша өкім түрінде ресімделеді. 
Пленарлық отырыс процессуалдық мағынадағы сот органы болып табылмайды, ол сот төрелігін жүргізумен айналыспайды, сот процессіндегі саты болып саналмайды. Оның рөлі мен маңызы ұйымдастыру мәселелерін шешу, жалпы сот тәжірибесін әзірлеу және басқа сұрақтарды дайындау. Бұл аумақтық деңгейде жалпы сот-құқықтық саясатты дайындайтын және жүзеге асыратын сотқа жатпайтын жоғарғы орган ретінде. Пленарлық отырыстың компетенциясы оның ерекше құқығы болып табылады, облыстық соттың ешқандай басқа органы оны ауыстыра алмайды.
Облыстық соттың пленарлық отырысы: 

1) тиісті сот алқасының сандық және кісілік құрамын белгілейді; 
2) облыстық сот төрағасының және сот алқалары төрағаларының ақпаратын тыңдайды; 
3) сот тәжірибесін талқылайды және оны жинақтау қорытындылары бойынша облыс соттарымен сот төрелігін жүргізгенде заңдылықты сақтау сұрақтарын қарастырады; 
4) уәкілетті органға облыстық сот, Астана мен Алматы қалаларының сот кеңселерінің жетекшісін тағайындауға келісім береді; 
5) облыстық сот, Астана мен Алматы қалалары соттары жетекшісінің қызметі туралы есеп беруді тыңдайды; 
6) облыстық сот судьясының бос лауазымдық орнына кандидатураны қарастырады және оның қорытындысы бойынша сәйкес тұжырым шығарады; 
7) уәкілетті органға облыстық сот, Астана мен Алматы қалаларының сот кеңсе,лерінің жетекшісін орнынан босату туралы ұсыныс енгізеді; 
8) судья лауазымына үміткерлердің тағылымдама қорытындысын қарастырады және сәйкес тұжырым береді; 
9) сот төрелігін жүргізуде төмен көрсеткіштері бар немесе сот істерін қарастыруда заңдылықты жүйелі түрде бұзған судьяға қатысты материалдарды Сот төрешісіне (жюри) жолдау туралы сұрақты талқылайды және тақылау қорытындысы бойынша тиісті шешім қабылдайды; 
10)  заңмен белгіленген басқа да өкілеттіктерді жүзеге асырады. 
Облыстық сот төрағасының ұсынысы бойынша пленарлық отырыс тиісті сот алқасының сандық және кісілік құрамын белгілейді. Бұл сот төрағасының ұсынысын  формальды бекіту емес. Әрбір алқадағы судьялар санын белгілеуде соңғы сөз пленарлық отырысқа тиесілі.
Пленарлық отырыс облыстық сот судьяларының жалпы санының үштен екісінен кем болмаған жағдайда ғана құқықты болып келеді. Облыстық соттың пленарлық отырысының жұмыс тәртібі бекітілген регламентпен анықталады.

4.3 Қазақстан Республикасының Жоғарғы Соты
Республикамыздың Жоғарғы Сотының мәртебесі Қазақстан Республикасының Конституциясымен белгіленеді. Республикамыздың Жоғарғы Соты жергілікті және басқа соттардың соттылығындағы азаматтық, қылмыстық және басқа істер бойынша жоғарғы сот органы болып табылады, заңмен белгіленген процессуалдық нысанмен олардың қызметін қадағалайды және сот тәжірибесі бойынша түсіндірулер береді.
Жоғарғы Сот еліміздің бірыңғай сот жүйесінің жоғарғы буыны болып табылады. Ол сот істері бойынша қадағалау сатысы болып саналады. Шын мәнінде, оның қатысуымен соттың істі қарауы аяқталады: егер қадағалау сатысы бұрын шығарылған барлық шешімдердің заңдылығын растаса, осымен істің әрі қарай қараудың процессуалдық мүмкіндігі тәмамдалады. Жоғарғы Сот оның әрі қарай сот болашағына «нүкте» қояды.

Жоғарғы Сот: 

1) өзінің соттылығна жатқызылған сот істерін және материалдарын қарастырады; 

2) сот тәжірибесін зерттейді және оны жинақтау қорытындылары бойынша республика соттарымен сот төрелігін жүргізгенде заңдылықты сақтау сұрақтарын қарастырады; 
3) нормативтік қаулылар қабылдайды, сот тәжірибесі сұрақтары бойынша түсінік береді; 
4) заңмен белгіленген басқа өкілеттіктерді жүзеге асырады. 
Жоғарғы Сот Төрағадан және судьялардан тұрады. 

Жоғарғы Сот судьяларының саны Жоғарғы Сот Төрағасының ұсыныс бойынша Қазақстан Республикасының Президентімен белгіленеді. 

Жоғарғы Сотта сот алқалары құрылады және мамандандырылған құрамдар құрылуы мүмкін. 

Жоғарғы Сот органдары болып табылатындар: 

1) пленарлық отырыс; 

2) азаматтық және әкімшілік істер бойынша қадағалау сот алқасы; 

3) қылмыстық істер бойынша қадағалау сот алқасы. 

Сот алқасын төраға басқарады, ол Конституциялық заңмен белгіленген тәртіпте лауазымына тағайындалады. 

Сот алқаларының сандық және кісілік құрамы Жоғарғы Сот Төрағасының ұсынысы бойынша Жоғарғы Соттың пленарлық отырысымен белгіленеді. Жоғарғы Сот Төрағасы олардың сандық құрамы туралы ұсыныс енгізеді, ол негізге алынғанымен, кесімді шешім қабылдайтын пленарлық отырыстың талқылау барысында өзгеруі немесе толықтырылуы мүмкін.
Жоғарғы Сот Төрағасы судья болып табылады және судья міндеттерін атқара отырып: 

1) жоғарғы сот органы ретінде Жоғарғы Сотты басқарады; 

2) сот алқасы және мамандандырылған құрамы отырыстарында төрағалық етуге құқылы; 
3) Жоғарғы Соттың пленарлық отырыстарын шақырады және оларда төрағалық етеді; 
4) заңмен көзделген негіздер бойынша қадағалау тәртібімен сот актілерін қайта қарау туралы ұсыныстарды және сот тәжірибесінің сұрақтары бойынша Жоғарғы Соттың нормативтік қаулыларын қабылдау үшін материалдарды Жоғарғы Соттың пленарлық отырысына қарастыруға енгізеді; 

5) Жоғарғы Соттың пленарлық отырысына ғылыми-консультациялық кеңес мүшелерін және Жоғарғы Соттың пленарлық отырысы хатшысының кандидатураларын бекітуге ұсынады; 

6) қажет болған жағдайда бір сот алқасының құрамында істерді қарау үшін басқа сот алқасының судьяларын қатыстырады; 

6-1) сыбайлас жемқорлыққа қарсы және судьялық этика нормаларын сақтау бойынша жұмыстарды  қамтамасыз етеді;
7) Жоғарғы Сот жұмысының жоспарын бекітеді; 

8) алқалар жұмысын үйлестіреді; 

9) Қазақстан Республикасы Президентінің бекітуіне уәкілетті орган туралы ережені ұсынады; 

9-1) Қазақстан Республикасы Президентімен бекітілген штаттық сан лимиті көлемінде әлеуметтік органның құрылымын және штаттық кестесін заңмен белгіленген тәртіппен бекітеді;

9-2) заңмен белгіленген тәртіппен уәкілетті органның басшысын және оның орынбасарларын лауазымына тағайындайды және лауазымынан босатады;

10) азаматтарға жеке қабылдау жүргізеді; 

11) өкімдер шығарады. 

Жоғарғы Сот Төрағасы республикамыздың мемлекет билігінің басқа тармақтарының органдарымен және халықаралық ұйымдармен өзара қарым-қатынаста республикамыздың сот жүйесінің мүддесін білдіреді.

Жоғарғы Сот Төрағасы: 

1) тиісті пленарлық отырыстардың төрағаларының, жергілікті және басқа соттардың сот алқалары төрағаларының, Жоғарғы Соттың сот алқалары төрағаларының және судьяларының бос лауазымына альтернативтік негізде кандидатураларды қарастыруға ұсынады; 

2) Жоғарғы Сот Кеңесіне аудандық соттар төрағаларының бос лауазымына кандидатураларды жергілікті және басқа соттардың пленарлық отырыстарының шешімдері негізінде ұсынады; 

3) Жоғарығы Сот Кеңесіне Жоғарғы Сот судьяларының және сот алқалары төрағаларының, облыстық сот төрағаларының және сот алқалары төрағаларының лауазымына кандидатураларды Жоғарғы Соттың пленарлық отырысының шешімі негізінде ұсынады; 

4) заңды жетілдіру бойынша Қазақстан Республикасының Президентіне ұсыныстар енгізеді; 

5) Конституциялық заңмен көзделген негіздер пайда болғанда республика соттары судьяларының және төрағаларының, сот алқалары төрағаларының өкілеттіктерін тоқтату сұрақтары бойынша материалдарды және ұсыныстарды Жоғарғы Сот Кеңесіне ұсынады; 

6) Қазақстан Республикасының Президентіне уәкілетті органның қызметкерлерін және судьяларды мемлекеттік марапатпен марапаттау және оларға құрметті атақ беру туралы ұсыныс енгізеді; 

7) Республика судьяларына «Құрметті судья» атағын береді, осы атақты беру тәртібі туралы Ережені бекітеді; 

8) заңмен және басқа нормативтік құқықтық актілермен көзделген басқа өкілеттілікті жүзеге асырады. 

Жоғарғы Сот судьяларымен сот істерін қарастыруды ұйымдастыру сұрақтарымен Жоғарғы Сот Төрағасы айналысады. Бұл, іс жүргізудегі барлық істер процессуалдық мерзімде, білікті, жан жақты және заңды қаралуы бойынша барлық қажетті шараларды ол қабылдауы қажет екендігін білдіреді. Бұл дегеніміз алқаларда мамандандырылған құрамдар құру, судьяларды нормативтік және басқа материалдармен қамтамасыз ету, істерді шешу мерзімін сақтауды бақылау және көптеген басқалары.
Жоғарғы Сот Төрағасының уақытша болмауы (ауырып қалғандықтан уақытша еңбекке жарамсыздығы, демалыста немесе қызметтік іс сапарда болуы) оның міндеттерін тиісті мерзімге Жоғарғы Сот алқаларының бір төрағасына беруді қажет етеді. Жоғарғы Сот Төрағасының орнынан түсуіне немесе өкілеттігінің басқа жағдайларда уақытынан бұрын тоқтауына байланысты Төрағаның міндеттерін уақытша орындау Жоғарғы Сот алқалары төрағаларының (судьяларының) біріне Қазақстан Республикасы Президентімен жүктеледі. Жоғарғы Сот Төрағасының міндеттерін оны ауыстыратын тұлғаға жүктеу жазбаша өкіммен жасалады.
Жоғарғы Сот алқаларының төрағалары тұрақты судьялар болып табылады. Судьялар ретінде олар сот билігін таратушылар болып табылады және сот төрелігін жүзеге асыру қызметін атқарады. Бұдан басқа сот алқаларының төрағаларына, олардың лауазымдық жағдайларына тән, табиғаты жағынан ұйымдастыру-қамсыздандыру болып табылатын міндеттер жүктелген.

Сот алқасының төрағасы:

1) сот алқасының отырыстарында төрағалық етеді; 

2) судьялармен сот істерін қарастыруды ұйымдастырады;
3) сот тәжірибесін зерттеу және оны жинақтау жұмыстарын ұйымдастырады; 
4) Жоғарғы Соттың пленарлық отырысында қарастыру үшін судьялармен тиісті құжаттар дайындауды қамтамасыз етеді; 

5) Сот алқасының қызметі туралы ақпаратты Жоғарғы Соттың пленарлық отырысына ұсынады; 

6) Заңмен белгіленген басқа өкілеттікті жүзеге асырады. 

Сот алқасы төрағасының уақытша болмауы кезінде оның міндеттерін орындау Жоғарғы Сот Төрағасының өкімімен сот алқасының бір судьясына жүктеледі. 

Жоғарғы Соттың пленарлық отырысы: 

1) Жоғарғы Сот Төрағасының ұсынысы бойынша тиісті сот алқасының сандық және кісілік құрамын белгілейді; 
2) сот тәжірибесін зерттейді және оны жинақтау қорытындылары бойынша республика соттарымен сот төрелігін жүргізгенде заңдылықты сақтау сұрақтарын қарастырады; 
3) нормативтік қаулылар қабылдайды, сот тәжірибесінің сұрақтары бойынша түсініктер береді және заңды  жетілдіру бойынша ұсыныстар енгізеді; 

4) заңға сәйкес қадағалау тәртібімен сот істерін қарайды; 

5) уәкілетті орган басшысының және Жоғарғы Сот алқалары төрағаларының ақпараттарын тыңдайды; 

6) Қазақстан Республикасы Конституциясының 47 бабы 2 пунктімен белгіленген жағдайларда тұжырым береді; 

7) Облыстық сот төрағасының, облыстық сот алқалары төрағаларының, Жоғарғы Сот судьяларының және сот алқалары төрағаларының бос лауазымына кандидатураларды талқылайды және тиісті тұжырым шығарады; 

8) Жоғарғы Сот Төрағасының ұсынысы бойынша пленарлық отырыс хатшысын және ғылыми-консультативтік кеңестің құрамын бекітеді және құпия дауыс берумен Сот төрешісін (жюри) сайлайды; 
9) сот төрелігін жүргізуде төмен көрсеткіштері бар немесе сот істерін қарастыруда заңдылықты жүйелі түрде бұзған судьяға қатысты материалдарды Сот төрешісіне (жюри) жолдау туралы сұрақты талқылайды және тақылау қорытындысы бойынша тиісті шешім қабылдайды; 
10) судья мантиясының сипаттамасын және түрін бекітеді; 

11) заңмен белгіленген басқа өкілеттіктерді жүзеге асырады. 

Пленарлық отырыс Жоғарғы Сот судьяларының жалпы санының үштен екісінен кем болмаған жағдайда ғана құқықты болып саналады. Жоғарғы Соттың пленарлық отырысының жұмыс тәртібі оның бекітілген регламентімен анықталады.

Жоғарғы Сот жанында ғылыми-консультативтік кеңес және баспасөз органы құрылады.

4.4 Мамандандырылған соттар
Қазақстан Республикасының саяси-құқықтық жүйесі мемлекеттің сот құрылысын айқындайды. Қазақстан біртұтас (унитарлық) мемлекет болғандықтан (Конституцияның 2 бабы 1 пункті) сот билігінің құрылымы тік құрылысты болып келеді. ҚР Конституциясының 75 бабының 3 пункті заңмен ұйымдастырылатын Жоғарғы Сот және жергілікті соттар Республикамыздың соттары екендігін айқындайды. Бұл тізім толық сипатқа ие. Сот билігі Конституциямен және тиісті заңмен құрылған соттармен, оның тұрақты судьялары арқылы, кейбір қылмыстық сот ісін жүргізумен белгіленген жағдайларда  алқабилердің қатысуы арқылы жүзеге асырылады. Бұл ереже қандай жағдайлар болса да, соның ішінде төтенше жағдайларда да,  императивті сипатқа ие.
Сондықтан, мемлекеттің сот жүйесіне жататын соттар ғана конституциялық-заңды болып табылады. Жергілікті соттардың құрылымы екі маңызды қағидаға негізделеді. Біріншіден, ол мемлекеттің әкімшілік-аумақтық ұйымдастырылуына байланысты анықталады. Барлық әкімшілік-аумақтық бірліктерде жергілікті соттар құрылады. Екінші  қағиданың негізінде сот ісін жүргізудің жеке нысандары (қылмыстық, әкімшілік) немесе сот істерінің дәрежелері (салықтық, экономикалық және басқа) бойынша соттарды мамандандыру жатады.

Қолданыстағы заңдарға сәйкес Республикамызда құрылған және қызмет қылатын:
Ауданаралық әкімшілік соттар – әкімшілік құқықбұзушылық туралы істерді қарастырады.
Ауданаралық экономикалық соттар – мүліктік даулар бойынша тараптары заңды тұлғалар, заңды тұлға құрмай жеке кәсіпкерлікпен айналысатын азаматтар болып табылатын азаматтық істерді қарастырады. 

Қылмыстық істер бойынша ауданаралық соттар – аса ауыр қылмыстар туралы қылмыстық істерді қарастырады.
Қылмыстық істер бойынша ауданаралық әскери соттар – ҚР ҚК 16 тарауымен көзделген аса ауыр әскери қылмыстар, әскери қызметтегілермен, өздерінің әскери жиыны кезінде запастағы азаматтармен, әскери бөлімдердің, мекемелердің азаматтық кісілерімен өздерінің қызметтік міндеттерін орындау барысында немесе сол бөлімдердің, мекемелердің ғимараттарында жасаған басқада аса ауыр қылмыстар туралы істерді қарастырады.
Кәмелетке толмағандардың істері бойынша ауданаралық соттар – кәмелетке толмаған тұлғалармен жасалған қылмыстар туралы істерді қарастырады.
Мамандандырылған қаржылық сот – Алматы қаласының аумақтық қаржылық орталы қатысушыларының дауларын қарастырады.
Мамандандырылған соттар жергілікті соттардың бөлігі болып табылады және ҚР сот жүйесінің жалпы құрылымына кіреді. Мамандандырылған соттар үшін бөлек процессуалдық немесе материалдық құқық жоқ, олардың ұйымдық-құқықтық мәртебесі тиісті деңгейіне тең. Соттарды ұйымдастыру және судьялар корпусын құру тәртібі, судьялардың құқықтық жағдайы, сот ісін жүргізу түрлері, компетенция көлемі барлық жергілікті соттарға, соның ішінде сот жүйесіндегі орнына қарай мамандандырылған соттар үшінде бірыңғай. 

5 Соттардың құқықтық актілерінің түсінігі және түрлері
Мақсаты: соттардың құқықтық актілерінің азмұнын ашу және ерекшеліктерін бөліп шығару
Соттар, басқа мемлекеттік органдар сияқты, өз қызметін жүзеге асыру барысында құқықтық актілер, яғни құқықтық нормалары бар құжаттар – орындалуы және сақталуы міндетті ұйғарымдар, құқық пайдалану субъектілерімен қолданылуы мүмкін құжаттарды шығарады. 
Соттың құқықтық актілеріне жататындар:
· Қазақстан Республикасы Жоғарғы Сот Пленумының құқықтық қаулылары;
· Соттардың ұйымдастыру-құқықтық актілері;
· Құқықпайдалану актілері;
· Басқа да қосымша процессуалдық құжаттар. 
Қазақстан Республикасы Жоғарғы Сот Пленумының құқықтық қаулылары нормативтік құқықтық актілердің сатылығынан тыс тұрған заң күшіндегі нормативтік актілерге жатады.
Соттардың ұйымдастыру-құқықтық актілеріне олардың ұйымдастыру және қызмет сұрақтарына байланысты сот жүйесінің ішкі құжаттары – бұйрықтар, регламенттер, шолулар, сот тәжірибесін жинақтау, сот статистикасын талдау және т.б. жатады.

Соттардың құқық қолдану актілері сот төрелігін жүргізу бойынша олардың өкілеттігін жүзеге асырумен байланысты соттардың (судьялардың) ресми жігерлі шешімдерін көрсетеді. Соттар қылмыстық, азаматтық және басқа істерді қарастыра және шеше отыра үкімдер, шешімдер, қаулылар, ұйғарымдар шығарады, ұсыныстар енгізеді және тұжырымдар береді.
Құқықпайдалану актілерінің белгілері: 

1) процессуалдық құжаттар болып табылады;
2) оларды қолдану заңмен қатаң регламенттелген;
3) іс бойынша жүргізуді анықтайтын соттың жігерлі шешімі бар;
4) материалдық және процессуалдық заңға сілтеме болады;
5) шартты айқындылығы болуы, негізделген және дәлелденген болуы керек;
6) мәжбүрлау күштерімен қамтамасыз етіледі (орындалуға міндеттілігі);
7) олардың маңыздыларының басым көпшілігі кеңес бөлмесінде шығарылады;
8) үкімдер мен шешімдер Қазақстан Республикасының атынан шығарылады;
9) сотта жарияланады;
10) қайта қарау мүмкіндігіне жол беріледі.
Қылмыстық істер бойынша соттың негізгі құқықтық актілері болып үкімдер және қаулылар саналады. Үкімдер сот қарауының нәтижелеріне қарай айыптайтын немесе ақтайтын болады. Қаулылар әдеттегі немесе жеке,  шағымдалатын және қайта қарауға келмейтін болуы мүмкін. Қылмыстық істер бойынша сонымен бірге ұсынымдар шығарылады және тұжырымдар беріледі. 
Азаматтық істер бойынша сот шешімдер, ұйғарымдар, қаулылар, бұйрықтар қабылдайды, ұсынымдар енгізеді және тұжырым береді. Шешім – бұл бірінші, апелляциялық сатыдағы соттармен азаматтық істі қарастырғанда және оны мәнісі бойынша шешкенде шығарылатын сот актісі. Бұйрық – заңмен арнайы белгіленген жағдайларда, даусыз талаптар бойынша, борышкерден ақшалай соманы өндіріп алу немесе жылжыйтын мүлікті сұратып алу туралы өндіріп алушының арызы бойынша бірінші саты сотымен шығарылған акт. Бұйрықтың шешімнен айырмашылығы ұсынған құжаттар негізінде, борышкерді және өндірушіні шақырмай, олардың түсініктерін тыңдамай және сот тексеруісіз құрастырылуында. Шешімді шығару үшін сот тыңдауын жүргізу қажет. Ұйғарым – азаматтық істі мәнісі бойынша шешпейтін бірінші, апелляциялық немесе кассациялық саты соттарының актісі. Өзінің заңдық табиғаты және мағынасы жағынан ол қылмыстық істердің сот қаулысына сәйкес. Әдеттегі ұйғарымдардан басқа сот азаматтық істерді қарағанда жеке ұйғарымдар шығарады. Қылмыстық істердегі жеке қаулылар сияқты жеке ұйғарымдар сот отырысында заңдылықтың бұзылғаны анықталған жағдайларда шығарылады. Азаматтық істер бойынша қаулылар – қадағалау сатысы сотының актісі. Ол қадағалау тәртібінде шағымдар мен наразылықтар бойынша азаматтық істерді қайта қарағанда қабылданады. Азаматтық істер бойынша шығарылатын тұжырымдар және ұсынымдар қылмыстық іс жүргізудегі сәйкес құжаттарға ұқсас.

Әкімшілік және басқа істер бойынша соттар қаулы қабылдайды.

Соттың басқа да қосымша процессуалдық құжаттарына сот отырысының хаттамасын және жеке айыптаушыға құқықтарын түсіндіру хаттамасын жатқызуға болады.

6 Судьялардың құқықтық мәртебелері 

Мақсаты: судьялардың құқықтық мәртебесінің ерекшеліктерін ашу; судья лауазымына үміткерлерге қойылатын талаптарды айқындау; судьяларды лауазымынан босату шарттарымен таныстыру; судьялардың тәртіптік жауапкершілігінің негіздерін атап көрсету
Республикамыздың барлық соттарының судьялары бірыңғай мәртебеге ие. Бұл конституциялық ережелерден, соттардың ерекше мәртебесінен және басқа жағдайлардан шығады. Судьялардың бірыңғай мәртебесі Конституциямен, «Қазақстан Республикасының сот жүйесі мен судьяларының мәртебесі туралы» Конституциялық заңмен және Республикамыздың заңдарымен қамтамасыз етілді.
Сот билігін жүзеге асырғанда Республикамыздың судьяларына АІЖК-мен, ҚІЖК-мен және ӘКБтК-мен, «Қазақстан Республикасының сот жүйесі мен судьяларының мәртебесі туралы» Конституциялық заңымен, Конституциямен белгіленген сот төрелігін жүргізудің жалпы және бірыңғай қағидалары қолданылады.
Ауыспаушылық қағидасы судьяға Қазақстан Республикасы Конституциясымен және Конституциялық заңымен белгіленген тәртіпте сот төрелігін жүргізу өкілеттігі берілгендігін және сот билігін таратушы болып табылатындығын анықтайды.
Судья мәртебесіне тұлға сот төрелігін жүзеге асыру өкілеттігі берілген сәттен бастап ие болады. Судья өзінің міндеттерін тұрақты негізде атқарады. Бұл оның мемлекетпен еңбек қатынастарында тұрғандығын білдіреді, сонымен бірге олардың мерзімі шектелмеген, өзінің жұмысына тиісті ақы алады, заңда белгіленген талаптар мен шектеулерге бағынады, еңбек тәртібін сақтайды.
Құқықтық мемлекетте ауыспаушылық қағидасы судьяны лауазымынан тек оның өтініші бойынша немесе жасаған қылмысы үшін ғана босату мүмкіндігін білдіреді. Ешкім оны ойдан ала салып өкілеттігінен айыра алмайды. Нормативті белгіленген ресімді сақтамай және заңды негізсіз судья мәртебесіне әртүрлі араласудан қорғау маңызды болып табылады. 

Судьяның тәуелсіздігі Конституциямен және заңмен қорғалады. Конституцияның 77 бабының 1 пунктіне сәйкес судья сот төрелігін іске асыру кезінде тәуелсіз және Конституция мен заңға ғана бағынады. Бұл, істерді қарау және олар бойынша процессуалдық шешім қабылдау кезінде судья тек конституциялық нормаларды, заңдардың ережелерін ғана басшылыққа алады дегенді білдіреді.

Судьяның және алқабилердің сот төрелігін жүргізуіне араласуға және қандай болмасын ықпал жасауға ешкімнің құқығы жоқ. Мұндай әрекеттер заңмен қудаланады. Бұл дегеніміз, сот төрелігін жүргізу кезінде ешкімнің сот ісінің бітуіне нұсқаулар, ұсыныстар, кеңестер және басқа ықпалдар беруге құықтары жоқ, ал судья оларды орындамауы тиіс.

Судьяның, орган ретінде, тәуелсіздігі және дербестігі ең бірінші институттық болуы керек. Бұл мәселенің көп аспекттері бар. Бұл ретте соттың мемлекеттік биліктің басқа тармақтарымен ғана емес, басқа да органдарымен, мысалы, қылмыстық қудалау органдарымен, шаруашылық субъектілерімен, бұқаралық ақпарат құралдарымен өзара қатынастарын бөліп көрсету керек. 
Атқарушы органдар жағынан қысымды азайту үшін едәуір істелген: сот жүйесін материалды-техникалық қамтамасыз ету, судьялық корпусты қалыптастыру, судьяларға тәртіптік ықпал, оларды өкілеттігінен айыру сұрақтары олардың құзыретінен алынып тасталған. Басқа мәселелерді шешу қаржыландырудың осындай деңгейіне және республикалық бюджеттен соттарды ресурстық қамтамасыз етуге жетуден кейін ғана мүмкін болады және сот төрелігін толық және тәуелсіз жүзеге асырылады (Конституцияның  80 бабы).

Судья дәлелдемелерді өзі бағалауы, істің барлық жағдайларын толық, жан-жақты және әділ қарастыруға негізделген өзінің ішкі нанымы бойынша тұжырым жасауы тиіс. Жаңадан қарастырғанда судьялар жоғары тұрған соттың шешіміне байланысты емес және жоғары соттардың оларға қандай шешім қабылдау керек екендігін көрсету құқығы жоқ.

Нақты істер бойынша судья ешкімге есеп бермейді. Ол тек істі қарау кезінде заңдылықты бұзғаны үшін ғана жауапкершілікке тартылуы мүмкін.

Қазақстан Республикасы Конституциясының 77 бабы 2 пунктіне сәйкес судьялар нақты істер бойынша есеп бермейді. Судья қарастырған немесе қарастыруындағы сот істері бойынша қандай болсын түсініктер беруге міндетті емес.

Қорытынды шешім қабылдағанда судьялар немесе алқабилер сырт әсерден қоршалуы тиіс. Бұл кеңесу бөлмесінің құпиялығымен жетіледі, онда судьялар еркін болуы мүмкін, нақты сот ісі бойынша бағыт істейді.
Кеңесу бөлмесінің құпиясы барлық жағдайларда қамтамасыз етілуі керек. Судьялар кеңесуінің құпиялығы сотқа ықпал ету мүмкіндігін жоқ қылатын жағдайлардың болуын талап етеді. Кеңесу бөлмесінде үкімді қабылдау кезінде тек қана сол істің судьялары ғана бола алады. Басқа тұлғалардың, соның ішінде қосымша судьяның, болуына тыйым салынады. Жұмыс күні аяқталған соң және жұмыс күні барысында сот (судья) демалу үшін үзіліс жасап кеңесу бөлмесінен шығуға құқылы. Судьялар үкімді талқылау және қабылдау кезіндегі пікірлерді жария етуге құқығы жоқ. 

Барлық жерде қалыптасқан тәжірибелер бойынша біржолғы сот құжаттары судьялармен өзінің кабинетінде жасалады. Мұндай жағдайларда да кеңесу бөлмесінің құпиялығы қағидасы болуы керек.
Республикамыздың Конституциясына сәйкес сот жүйесін тиісті қаржыландыру соттар мен судьялар тәуелсіздігінің кепілі болып табылады. Судьяның жоғарғы мәртебесіне еңбек ақысының да сай болуы керек екендігі айдан анық. Өкілеттік берілген жағдайларда, судья тұрмыстық жағдайларын жақсартуды қажет етсе, оған тұрғын үй берілуі қажет.

Бұл ережелерді елемеу олардың өз тәуелсіздігін және дербестігін жоғалтуға алып келеді, өйткені судья қаржыландыру және материалдық қамсыздандыру кемшіліктерін құқыққа қайшы құралдармен және әдістермен толтыратындай мүмкіндік туғызатын объективті жағдайлар қалыптасады.

Сол себептен, соттарды қаржыландыру, судьяларды материалдық қамтамасыз ету және оларға тұрғын үй беру, сот төрелігін толық және тәуелсіз жүзеге асыруға жеткілікті көлемде, республикалық бюджеттен жүргізіледі.

Кәсіби қызметін орындауға байланысты судьяға және оның мүлкіне келтірілген зиян республикалық бюджет қаржысынан қайтарылады.
Судьялардың тәуелсіздігі қамтамасыз етіледі:
· Заңмен белгіленген рәсіммен сот төрелігін жүргізумен;
· Судьяның сот төрелігін жүргізудегі қызметіне араласуқаны, сотты және судьяларды сыйламағаны үшін жауапкершілікті заңмен белгілеу арқылы;
· Судьяның қолсұғылмаушылығымен;
· Конституциямен және Конституциялық заңмен белгіленген тәртіпте судьяның орнынан түсумен, судьяның өкілеттігін тоқтатумен және кідіртумен, лауазымына сайлаумен, тағайындаумен;
· Судьяларға мемлекет есебінен, олардың мәртебесіне сай, материалдық қаражатты және әлеуметтік қамсыздандыруды берумен және оларды нашарлатуға тыйым салумен.
Судьялардың қолсұғылмаушылығы олардың, отбасы мүшелерінің және мүліктерінің мемлекет қорғауында екендігін білдіреді, тиісті органдар судьялардың және олардың отбасы мүшелерінен сәйкес жүгіну түскен жағдайда олардың қауіпсіздігін, мүліктерінің сақталуын қамтамасыз ету бойынша уақытлы және толық шаралар қолданулары керек.
Судьяның немесе оның отбасының өміріне, денсаулығына және мүліктеріне қолсұғушылық судьяға ықпал етудің бір түрі немесе оның кәсіби қызметіне реакция (кек) болып табылады.

Егер судьяны тікелей қорқытса немесе оған қарсы заңсыз әрекеттер дайындалып жатқаны белгілі болса, ол тиісті мемлекеттік органдарға хабарлайды. Олар судьяның және оның отбасы мүшелерінің қауіпсіздігін, оларға тиесілі мүліктің сақталуын қамтамасыз ету бойынша уақытлы және толық шаралар қабылдауға тиісті, өйткені олар мемлекеттің қорғауында.

Қолсұғылмаушылықтың конституциялық қағидасы судьяларға екі жағдайда қолданылмайды: олар қылмыс орнында ұсталса немесе ауыр қылмыс жасаса.
Судьялардың иммунитеті судьяларды жауапкершіліктен алып кетпейді. Оны тек тәуелсіздіктің кепілі ретінде қарауға болады. Халық және мемлекет тәуелсіз, дербес, әділ және өкілетті соттарды және судьяларды қажет етеді, өйткені олар барлық құқықтық дауларды қарастырады. Сондықтан судьяларға негізсіз айыптаудан, беделін түсіруден, әртүрлі ықпалдан және арандатудан, зорлық әрекетінен, қорқытудан сақтайтын қорғаныстың жоғары шаралары қойылады. Судьяға қатысты қылмыстық істі тек Республикамыздың Бас прокуроры ғана қозғай алады. Бұл судьяларды қолсұғылмаушылығынан айыру механизміне биліктің жоғарғы органдары – мемлекет басшысы, Республика Парламентінің Сенаты қатысатындығы жағынан айқындалған. Мұндай рәсім судья тәуелсіздігінің және қолсұғылмаушылығының қосымша кепілі болып табылады.

Судьялар тәуелсіздігін құрайтындардың бірі болып оларды материалдық жабдықтау деңгейінің жоғарылығы табылады. Судьяларды материалдық және әлеуметтік қамсыздандыруға шығындар мемлекеттік бюджетте көзделеді және қаржы республикалық бюджеттен бөлінеді. Судьялардың еңбек ақысы, демалу уақыты, әртүрлі өтемақылар, тұрғындық жеңілдіктер, медициналық қызмет, сақтандыру және мантиямен қамтамасыз ету олардың мәртебесіне сай болуы керек. Сонымен бірге материалдық және әлеуметтік қамсыздандыруды ешқандай жағдайда төмендетге болмайды.

Заңға сәйкес судья міндетті:
· Қазақстан Республикасының Конституциясын және заңдарын бұлжытпай орындауға; 
· өзінің сот төрелігін жүргізу бойынша конституциялық міндеттерін атқаруда және қызметтен тыс қатынастарда судьялық этика талаптарын сақтауға және судья беделін, абыройын масқаралайтын немесе оның әділдігіне және алалықсыздығына күмән келтіретін барлық әрекеттерден алшақ болуға;
· сот төрелігін тарату қызметіне заңсыз араласу әрекеттеріне қарсы тұруға;
· судьялардың кеңесу құпиясын сақтауға.

Судья құқылы:
· оларға берілген міндеттерді жүзеге асырумен байланысты өкімдерді орындауды кейбір лауазымды тұлғалардан және азаматтардан талап етуге;
· мемлекеттік органдарға бұзушылықтарды, олардың себептерін және жағдайларын жою туралы ұсыным енгізуге;
· ұымдардан ақпарат сұрауға;

· мемлекеттік мәжбүрлеу шараларын қолдануға (жаза тағайындауға, әкімшілік жаза салуға, мәжбүрлеп алып келуді қамсыздандыруға және т.б.);
· заң, ар-ұят, құқықтық сана және барлық жағдайларды толық, жан-жақты, әділ қарастыру негізінде ішкі нанымына сәйкес істер бойынша нақты шешімдер қабылдауға.

Судья лауазымы оқытушылық, ғылыми немес өзге шығармашылық қызметтен басқа ақы төленетін лауазыммен, депутаттық мандатпен, кәсіпкерлі қызметті жүзеге асырумен, сауда ұйымының бақылау кеңесінің немесе жетекшілік органының құрамына кірумен сыйыспайды.
Судьяларға партияларда, кәсіби одақтарда тұруға болмайды, қандай да бір саяси партияны жақтауға немесе жамандауға құқығы жоқ. Бұл талаптар жан-жақты сипатқа ие және барлық судьяларға қолданылады. 
Судья мәртебесі тек сот төрелігін жүзеге асыруды көздейді. Сот билігін таратушы ретінде ол сотқа қарасты істерді және дауларды қарастыруға және шешуге уәкіл етілген. Соттан тыс қызметтер және міндеттер судьяларға жүктелуі мүмкін емес. Одан басқа, судьяларды сырт ықпалдан шектеу және судьяларға соттан тыс қызметтер жүктеуді болдырмау мақсатында, заңдылықты және тәртіпті сақтау, қылмыскерлікпен күресу сұрақтары бойынша мемлекеттік құрылымдардың құрамына судьяларды қосуға тыйым салынған. Соттарға және судьяларға заңдылықты қамтамасыз ету арналған, бірақ қылмыскерлікпен күресу олардың өкілеттігіне кірмейді. Мұны елемеу сот төрелігін жүргізуде репрессивті көлбеуге әкеп соғады. Судьялардың өзі мүше болып келетін комитет немесе комиссия нұсқауларын орындау, істерді және үкімдерді әділ қарастыру емес, әлеуметтік тапсырысты орындауға ықпал етуші жағдай болып табылады. 
Судьялар тәртіптік жазаға жалпы негізде тартылады, оларға тәртәптік істер бойынша қабылданатын жазалардың бірдей түрлері, тартылу мерзімдері және жауапкершілікке тарту рәсімі қолданылады.
Судьяларды материалдық және әлеуметтік қамсыздандыру бірыңғай жағдайлармен жүзеге асырылады.
6.1 Судья лауазымына үміткерлерге қойылатын талаптар
Еліміздің судьялық корпусын қалыптастыру – саяси мағынадағы маңызды мемлекеттік міндет. Ол жұмыстың қаншалықты сапалы, қағидалы және адал жүргізілуіне қарай қоғамдағы тұрақтылық, азаматтардың жан тыныштылығы байланысты болады, адамдардың өз құқықтарын, бостандықтарын, заңды мүдделерін кәсіби және заңды қорғайтын, Республикамыздың конституциялық тәртібін қамтамасыз ететін, әділ билікке деген сенімі нығайады.
Тәуелсіз, мықты, өкілетті сот билігін құрудағы негізгі бастауы – бұл алғашқы саты: судья лауазымына үміттенуші тұлғаларға қойылатын талаптарды анықтау. Қойылатын талаптар дәрежесі, көлемі қоғамдық сұранысты анықтайтыны жайлы айта кеткен жөн: «планка» жоғары болса, судьяға үміткерде жақсы, судьялық корпустың сапалық құрамыда жоғары болады.

Судья лауазымына үміткерлерге қойылатын талаптар:

· Қазақстан Республикасының азаматы: 

· жиырма бес жасқа жеткен
· жоғары заң білімі, мінсіз беделі бар 

· біліктілік емтиханын, соның ішінде мамандандырылған магистратурада тапсырған
· медициналық куәлендіруден өткен және судьяның кәсіби міндеттерін орындауға кедергі болатын сырқаттарының жоқтығын растаған
· сотта тағылымдаманы ойдағыдай өткен және соттың пленарлық отырысының оң пікірін алған (мамандандырылған магистратураны аяқтаған тұлғаларға тағылымдама өтудің қажеті жоқ) 

· заң мамандығы бойынша өтілі бар: 

- аудандық (қалалық) сот судьяларының лауазымына үміткерлер үшін – екі жылдан кем емес;

- облыстық сот судьясының лауазымына үміткерлер үшін – он бес жылдан кем емес немесе судья қызметіндегі өтілі бес жылдан кем емес;

- Жоғарғы сот судьяларының лауазымына үміткерлер үшін – жиырма жылдан кем емес немесе судья қызметіндегі өтілі он жылдан кем емес.
Судьялардың жоғары адамгершілік сапасы және кәсіпкерлігі сапалы судьялық корпусты құрғанда анықтаушы қағида болып табылуы керек.
6.2 Судьялар өкілеттігін тоқтату. Судьяларды лауазымынан босату
Судьяның өмірінде, сот төрелігін жүргізу бойынша өзінің міндеттерін атқаруға уақытша кедергі болатын, жағдайлар туындауы мүмкін. Бұл жағдайлар оң және теріс реңде болуы мүмкін. Мұндай жағдайда не істеу керек: лауазымынан босату, мән-жайлар жоқ болғанша күту және түскен құқықтық салдарға байланысты шешім қабылдау керек пе? Судьяның тәуелсіздігін, құқықтық жағдайының тұрақтылығын қамтамасыз ету жағынан екінші нұсқасы – оның өкілеттігін тоқтату институты маңызды болып табылады. Республикамыздың Конституциясының 79 бабы 1 пункті бойынша судьяның өкілеттігі тек заңмен белгіленген негіздерде ғана тоқтатылуы мүмкін.
Республикамыздың әрбір азаматы сияқты судьяларда белгіленген тәртіппен мемлекет басшысының немесе өкілдік орган депутатының лауазымына таңдалу құқығы бар (пассивті сайлау құқығы).
Қылмыстық жауапкершілікке тартылуына байланысты судьяны қолсұғылмаушылығынан айыру, оның судьялық өкілеттігін жүзеге асыруға, жағдай шешілгенше дейін уақытша кедергі болып табылады: заңды күшіне енген айыптау үкімімен кінәсі дәлелденсе судья лауазымынан босатылады; оған қатысты ақтау үкімі қабылданса немесе ақтау негіздері бойынша қылмыстық іс тыйылса - өкілеттігі қайта басталады.

Судьяның өкілеттігі келесі жағдайларда тоқтатылуы мүмкін:

1) судья Қазақстан Республикасының Президентіне, Қазақстан Республикасының Парламенті немесе маслихаттары депутатына үміткер болып тіркелсе; 

2) судья заңды күшіне енген сот шешімімен хабарсыз жоғалған болып танылса;
3) судьяны қылмыстық жауапкершілікке тартуға келісім берілсе;

3-1) судьялардың тәртіптік-біліктілік алқасының Конституциялық заңның 34 бабы 2 пунктімен белгіленген негіз бойынша судьяның өкілеттігін тоқтату қажеттігі туралы шешімі болса; 

3-2) Кәсіби жарамсыздығына байланысты судьяның лауазымына сәйкессіздігі туралы Сот қазыларының (жюри) тұжырымы болса; 
4) басқа жұмысқа ауысқан болса.

Судьяның өкілеттігі тоқтатылғанда, оның тиісті сот төрағасының немесе сот алқасы төрағасының лауазымындағы өкілеттігі де тоқтатылады.
Судья өкілеттігін тоқтатуды жүзеге асырады: 
- Жоғарғы Сот Төрағасына қатысты – Қазақстан Республикасы Президентімен; 
- Республикамыздың барлық басқа судьяларына қатысты – Жоғарғы Сот Төрағасымен. 
Судьяның өкілеттігін тоқтату туралы шешім қабылдауға негіз болған жағдайлар сейілген жағдайда судья өкілеттігі қайта басталуы мүмкін. 

Судья өкілеттігі келесі жағдайларда доғарылуы мүмкін:

- отставкаға кету немесе өз еркімен судья лауазымынан босатылу;
- медициналық тұжырымға сәйкес кәсіби міндеттерін орындауға кедергі болатын денсаулық жағдайы;
- судьяны қабілетсіз немесе шектеулі қабілетті деп тану немесе оған медициналық сипаттағы мәжбүрлеу шараларын қолдану туралы сот шешімінің заңды күшіне енуі;
- судьяға қатысты айыптау үкімінің заңды күшіне енуі;
- Қазақстан Республикасы азаматтығын жоғалту;
- судьяның қайтыс болуы немесе оны өлді деп жариялау туралы сот шешімінің заңды күшіне енуі;
- судьяны басқа лауазымға тағайындау, сайлау және оның басқа жұмысқа ауысуы;
- соттың қысқаруы немесе өкілеттілік мерзімінің аяқталуы, егер судья басқа сот судьясының бос лауазымына орналасуға келісімін бермесе;

- Сот қазыларының (жюри) тұжырымы;

- судья лауазымында болудың шекті жасына жету. Судьяның лауазымында шекті – 65 жасқа жеткенше болуға мүмкіндік беріледі, кейбір жағдайларда Жоғарғы Сот Кеңесінің келісімі арқылы Жоғарғы Сот Төрағасымен бес жылға дейін ұзартылуы мүмкін. 
Судьяларға қойылатын талаптарды орындамағаны немесе теріс тәртіптік қылықтары жасағаны үшін судья лауазымынан босату туралы судьялардың тәртіптік-біліктілік алқасының шешімімен судьяның өкілеттігі доғарылуы мүмкін («Қазақстан Республикасының сот жүйесі мен судьяларының мәртебесі туралы» Конституциялық Заңның 28 бабы).
Судья лауазымынан босату туралы шешім қабылданады: 
      1) Қазақстан Республикасы Президентінің ұсынысы бойынша Жоғарғы Сот судьяларына, төрағасына қатысты – Қазақстан Республикасының Парламенті Сенатының қаулысымен; 
2) жергілікті және басқа соттардың судьяларына, төрағаларына және сот алқаларының төрағаларына, Жоғарғы Сот алқаларының төрағаларына қатысты – Қазақстан Республикасы Президентінің Жарлығымен. 

Судья лауазымынан босатылу сәйкес сот төрағасының немесе сот алқасы төрағасының өкілеттігінің доғарылуына апарып соғады. 
Тиісті сот төрағасының немесе сот алқасы төрағасының өз еркімен немесе өкілеттік мерзімінің аяқталуына байланысты лауазымынан босатылуы олардың сол сот судьясы лауазымынан босатылуына апарып соқпайды. 

Судья өкілеттігі доғарылуының ерекше түрі болып отставка есептеледі, бұл мінсіз беделі бар судья өкілеттігінің доғарылуы болып саналады, оның судья атағы, судьялар қоғамдастығына тиесілігі, жеке қолсұғылмаушылық және «Қазақстан Республикасының сот жүйесі мен судьяларының мәртебесі туралы» Конституциялық заңымен көзделген басқа материалдық - әлеуметтік кепілдері сақталып қалады.
Судьяның лауазымынан отставка түрінде босатылу судьяның отставка туралы жазбаша арызы бойынша жүзеге асырылады. 

Отставкаға шыққанда судьяға судьялық қызмет өтілі жиырма немесе одан жоғары жыл болса соңғы лауазымы бойынша жиырма төрт айлық лауазымдық еңбек ақысы көлеміндегі біржолғы пайдалы жәрдемақы, судьялық қызмет өтілі он бестен жиырма жылға дейін болса он сегіз айлық лауазымдық еңбек ақысы төленеді. 

Судьяның отставкасы келесі жағдайларда доғарылады: 
- кәсіпкерлік қызметпен айналысу, сауда ұйымының бақылау кеңесінің немесе жетекшілік органының құрамына кіру, оқытушылық, ғылыми немесе өзге шығармашылық қызметтен басқа еңбекақы төленетін лауазымға кірісу; 
- сот билігінің абыройын төмендетіп ұятқа қалдыратын қылық немесе қылмыс жасау; 
- өз еркі бойынша; 
- Қазақстан Республикасы азаматтығының доғарылуы; 
- оның өлуі немесе оның өлгендігі туралы жариялайтын сот шешімінің заңды күшіне енуі. 

Отставкасының доғарылуына байланысты судья жеке қолсұғылмаушылық кепілінен және «Қазақстан Республикасының сот жүйесі мен судьяларының мәртебесі туралы» Конституциялық Заңының 51, 53 және 55 баптарымен көзделген кепілдерінен айрылады.
6.3 Судьялардың тәртіптік жауапкершілігі 

Судьялардың тәртіптік жауапкершілігіне негіз болып табылады:
- сот істерін қарастырғанда заңдылықты бұзу;
- судья этикасына қайшы келетін, ұятқа қалдыратын қылық жасау;

- еңбек тәртібін қатаң бұзу.

«Қазақстан Республикасының сот жүйесі мен судьяларының мәртебесі туралы» Конституциялық Заңымен көзделген негіздер бойынша судьяны лауазымынан босату; қызметтік міндеттерін тиісті орындамағаны үшін сот төрағасын немесе сот алқасы төрағасын лауазымынан босату; біліктілік классын төмендету; сөгіс; ескерту сияқты тәртіптік жазалар түрлері судьяларға салынады.
Судьяны тәртіптік жауапкершілікке тарту туралы сұрақты шешу кезінде «әрбір тәртіптік қылық үшін бір тәртіптік жаза» ережесі қолданылады.
Тәртіптік өндірісті қозғау құқығы: 
1) Республиканың кез келген судьясына қатысты – Республикалық тәртіптік-біліктілік алқасына; 
2) аудандық сот судьясына және төрағасына, облыстық сот судьясына қатысты – облыстық тәртіптік-біліктілік алқаларға тиесілі. 
Судьяға қатысты тәртіптік өндіріс теріс қылық анықталған күнен бастап, судьяның негізді себептерге байланысты жұмыста болмуын және қызметтік тексеріс уақытын есептемегенде, үш ай ішінде және теріс қылық жасалған күннен бастап бір жыл ішінде қозғалуы мүмкін. Сот ісін қарастыруда судьяның заңдылықты бұзуымен байланысты тәртіптік теріс қылықты анықтау күні болып жоғарғы саты сотының сот актісі заңды күшіне енген күн саналады, ал сондай қылықты жасаған күн болып заңсыз сот актісін шығарған күн саналады. Тәртіптік іс оны қозғағаннан кейін екі айдың ішінде қарастырылуы тиіс.

Республикалық тәртіптік-біліктілік алқасы Жоғарғы Сот судьяларына, алқаларының төрағаларына, облыстық сот төрағаларына және алқаларының төрағаларына қатысты тәртіптік істерді, тәртіптік өнідірістерді қозғау туралы сұрақтарды және облыстық тәртіптік-біліктілік алқаларының шешімдеріне қатысты шағымдарды қарастырады. 

Облыстық тәртіптік-біліктілік алқалары аудандық сот судьяларына және төрағаларына, облыстық сот судьяларына қатысты тәртіптік істерді, тәртіптік өндірістерді қозғау туралы сұрақтарды қарастырады.

Тәртіптік істерді қарастыру тәртібі және тәртіптік-біліктілік алқаларының қызметі Қазақстан Республикасы Президентімен бекітілген ережелермен регламенттеледі.
Тәртіптік-біліктілік алқасы тәртіптік іс бойынша келесі шешімдердің бірін шығарады: 
1) тәртіптік жаза салу туралы;
2) тәртіптік өндірістің доғарылуы туралы; 
3) төмен тұрған тәртіптік-біліктілік алқа шешімін өзгерту немесе істі жаңадан қарастыруға қайтару немесе шешімді өзгеріссіз қалдыру туралы. 
Егер жаза салынған күннен бастап бір жыл ішінде судья жаңа тәртіптік жазаға тартылмаса, ол тәртіптік жазаға тартылмаған болып саналады. 

Судья өзінің міндеттерін сапалы орындаса және мінсіз мінез-құлық көрсетсе, тәртіптік жаза салынған күннен бастап алты ай өткен соң уақытынан бұрын алынуы мүмкін.
Тәртіптік жазаны салған тәртіптік-біліктілік алқасымен тәртіптік жаза уақытынан бұрын алынуы мүмкін.

7 Сот жүйесінің қызмет қылуын қамтамасыз ететін органдар
Мақсаты: Қазақстан Республикасы Жоғарғы сотының жанындағы Соттар қызметін қамтамасыз ету бойынша департаментінің (Қазақстан Республикасы Жоғарғы сотының аппаратының) және Қазақстан Республикасының Жоғарғы срт кеңесінің қызметімен және өкілеттігімен таныстыру
7.1     Қазақстан Республикасы Жоғарғы сотының жанындағы Соттар қызметін қамтамасыз ету департаменті (Қазақстан Республикасы Жоғарғы сотының аппараты) 
Қазақстан Республикасы Жоғарғы Сотының жанындағы Соттардың қызметiн қамтамасыз ету департаментi (Қазақстан Республикасы Жоғарғы Сотының аппараты) (бұдан әрi - Департамент) Қазақстан Республикасы Жоғарғы Сотының, жергiлiктi және басқа да соттардың (бұдан әрi - соттардың кеңселерiнiң) қызметiн ұйымдық және материалдық-техникалық қамтамасыз ететiн орган болып табылады. 
Осы орайда соттардың қызметiн ұйымдық және материалдық-техникалық қамтамасыз ету деп сот төрелiгiн жүзеге асыру үшiн жағдай жасауға бағытталған ұйымдық және материалдық-техникалық сипаттағы iс-шаралар түсiнiледi. 

Департамент өзінің жұмысында Қазақстан Республикасының Конституциясын, «Қазақстан Республикасының сот жүйесі мен судьяларының мәртебесі туралы» Қазақстан Республикасының Конституциялық заңын, Қазақстан Республикасының заңдарын, Қазақстан Республикасы Президенті мен Қазақстан Республикасы Үкіметінің актілерін, өзге де нормативтік-құқықтық актілерді, Қазақстан Республикасының Жоғарғы Соты Төрағасының өкімдерін басшылыққа алады.

Департамент  және  соттардың  кеңселерi  Қазақстан  Республикасы Жоғарғы  Сотының, жергiлiктi және басқа да соттардың қызметiн қамтамасыз ету жөнiндегi органдардың бiрыңғай жүйесiн құрады. Департамент  және  соттардың кеңселерi мемлекеттiк мекемелердiң ұйымдық-құқықтық нысанындағы заңды тұлғалар болып табылады, олардың өз атауы жазылған мөрлерi, мөртаңбалары және Қазақстан Республикасының заңнамасына сәйкес банктерде шоттары болады. 

Департаменттiң құрылымын және штат кестесiн Қазақстан Республикасының Президентi бекiткен штат саны лимитiнiң шегiнде Департамент басшысының ұсынымы бойынша және Қазақстан Республикасының Президентi Әкiмшiлiгiнiң келiсiмiмен Қазақстан Республикасы Жоғарғы Сотының Төрағасы бекiтедi. 

Соттар кеңселерiнiң құрылымдары мен штат кестелерiн Қазақстан Республикасының Президентi бекiткен штат саны лимитiнiң шегiнде тиiстi соттардың кеңселерi басшыларының ұсынымы бойынша Департамент басшысы бекiтедi. 

Департаменттiң  негiзгi  мiндеттерi  Қазақстан  Республикасы  Жоғарғы Сотының, жергiлiктi және басқа да соттардың қызметiн ұйымдық және материалдық-техникалық қамтамасыз ету болып табылады. 
Департамент белгіленген өкілеттіктер шеңберінде келесі қызметтерді жүзеге асырады:

      
1) соттардың қызметін материалдық-техникалық қамтамасыз ету;

      
2) судьялардың сот төрелiгiн жүзеге асыру жөнiндегi қызметiн ұйымдастыруды қамтамасыз ету;
      
3) заңнамаға  сәйкес  Қазақстан  Республикасы  Жоғары  Сот  Кеңесi жанындағы Бiлiктiлiк комиссиясын қаржылай және материалдық-техникалық қамтамасыз ету шараларын жүзеге асыру;
      
4) сот приставтарының қызметiне ұйымдық және әдiстемелiк басшылық жасауды жүзеге асыру;
      
5) Қазақстан Республикасы Президентiнiң Әкiмшiлiгiне сот статистикасы туралы, сот төрелiгiн жүзеге асырудың, Қазақстан Республикасы Жоғарғы Сотының, жергiлiктi және басқа да соттардың қызметiн ұйымдық, материалдық-техникалық және өзге де қамтамасыз етудiң жай-күйi туралы ақпарат дайындау;
      
6) заңнамада белгiленген тәртiппен соттардың жұмысын кадрлық қамтамасыз ету;      
7) Қазақстан  Республикасы  Жоғарғы  Соты  Төрағасының,  Сот  жюриiнiң,  Судьялардың республикалық тәртiптiк-бiлiктiлiк алқасының, Қазақстан Республикасы Жоғарғы Сот органдарының жұмысын ұйымдастыруды қамтамасыз ету;
      
8) Қазақстан Республикасы Жоғарғы Сотының Төрағасы, Қазақстан Республикасы Жоғарғы Сотының жалпы отырысы қабылдаған шешiмдердiң орындалуын қамтамасыз ету;
      
9) Қазақстан Республикасы Жоғарғы Соты Төрағасына жергiлiктi және басқа да соттарды құру, қайта ұйымдастыру немесе тарату туралы ұсыныстар енгiзу;
      
10) Қазақстан Республикасы Жоғарғы Соты Төрағасының келiсiмiмен және тиiстi соттардың төрағаларының ұсынымы негiзiнде Қазақстан Республикасының Президентi бекiткен штат саны лимитi шегiнде әрбiр жергiлiктi және басқа да соттың судьяларының санын анықтау;      

11) судьялар мен сот қызметкерлерiнiң жүктемелерiнiң нормативтерiн әзiрлеу;      

12) сот жүйесi органдарының ғимараттарын, үй-жайларын және басқа да объектiлерiн салуды, жөндеудi және техникалық жабдықтауды ұйымдастыру;
      
13) соттар кеңселерiнiң және Департаменттiң ведомстволық бағынысты ұйымдарының бюджет қаражатын жұмсауына бақылауды жүзеге асыру, олардың қаржы-шаруашылық қызметiне ревизия жүргiзу;      

14) сот статистикасын жүргiзу;      

15) судьялар мен сот қызметкерлерiнiң жеке есебiн жүргiзу;
      
16) судьяларды, оның iшiнде отставкадағы судьяларды заңнамаға сәйкес материалдық және әлеуметтiк қамтамасыз етудi ұйымдастыру;
      
17) өз құзыретi шегiнде нормативтiк құқықтық актiлердiң жобаларын әзiрлеуге және құқықтық сараптама жасауға қатысу;      

18) өзiне Қазақстан Республикасының заңнамасымен жүктелген өзге де функцияларды жүзеге асыру.
    
Департамент өз құзыретiнiң шегiнде:
1) белгiленген тәртiппен мемлекеттiк органдардан, ұйымдардан және лауазымды тұлғалардан қажеттi құжаттар мен материалдарды сұратуға;
   
2) өз  құзыретiнiң  шеңберiнде  аумақтық  бөлiмшелерде  және  ведомстволық бағынысты ұйымдарда тексеру жүргiзуге;
    3) заң жобалау, сараптама, зерттеу жұмыстарын орындау және консультациялар беру үшiн белгiленген тәртiппен ғылыми ұйымдарды, мемлекеттiк және өзге де органдардың, мекемелер мен ұйымдардың қызметкерлерiн, мамандар мен сарапшылар тартуға;
    4) Қазақстан  Республикасы  Жоғарғы  Соты  Төрағасының  келiсiмi  бойынша  Қазақстан Республикасының Үкiметiне судьялар мен сот қызметкерлерiнiң еңбегiн қорғау, оларды материалдық және әлеуметтiк қамтамасыз ету мәселелерi бойынша ұсыныстар енгiзуге;
5) заңнамада  белгiленген  тәртiппен  мемлекеттiк  органдардың  иелiгiндегi  ақпараттық деректер қорын пайдалануға;
   6) Қазақстан Республикасының заңнамасында көзделген өзге де құқықтарды жүзеге асыруға құқылы.
Департаменттi Қазақстан Республикасы Президентi Әкiмшiлiгiнiң Басшысы және Қазақстан Республикасы Жоғары Сот Кеңесiнiң келiсiмi бойынша Қазақстан Республикасы Жоғарғы Сотының Төрағасы қызметке тағайындайтын және қызметтен босататын Басшы басқарады. 
Департамент басшысының орынбасарлары болады, оларды Департамент басшысының ұсынымы бойынша Қазақстан Республикасы Президентi Әкiмшiлiгiнiң келiсiмiмен Қазақстан Республикасы Жоғарғы Сотының Төрағасы қызметке тағайындайды және қызметтен босатады. 
Департамент  басшысы  Департамент қызметiн ұйымдастырады және басқарады, өзiне жүктелген мiндеттердiң орындалуы мен олардың өз функцияларын жүзеге асыруы үшiн дербес жауапкершiлiкте болады. 
Департамент басшысы:
     1) заңнамада белгiленген тәртiппен Департаменттiң қызметкерлерiн, ведомстволық бағынысты ұйымдардың басшылары мен орынбасарларын, соттар кеңселерiнiң басшылары мен олардың орынбасарларын қызметке тағайындайды және қызметтен босатады;
     2) Департаментте сыбайлас жемқорлыққа қарсы iс-қимылға бағытталған шаралар қабылдайды және сыбайлас жемқорлыққа қарсы қабылданған шаралар үшiн жеке жауапкершiлiкте болады; 

   3) Департамент  қызметкерлерiнiң,  сондай-ақ  соттар  кеңселерi  басшылары мен олардың орынбасарларының функционалдық мiндеттерiн (лауазымдық нұсқаулықтарын) бекiтедi; 

    4) Қазақстан Республикасы Жоғарғы Сотының Төрағасына өзiнiң орынбасарларын көтермелеу, оларға материалдық көмек көрсету немесе тәртiптiк жаза қолдану туралы ұсыныстар енгiзедi; 

  5) заңнамада белгiленген тәртiппен Департамент қызметкерлерiн көтермелеу, оларға материалдық көмек көрсету немесе тәртiптiк жаза қолдану мәселелерiн шешедi; 

6) мемлекеттiк органдармен, азаматтармен және ұйымдармен өзара қарым-қатынаста Департамент атынан өкiлдiк етедi; 

7) Департаменттiң құрылымдық бөлiмшелерi туралы ережелердi және соттар кеңселерi туралы үлгiлiк ереженi бекiтедi; 

8) Қазақстан Республикасы Жоғарғы Сотының Төрағасын, Қазақстан Республикасы Жоғарғы Сотының жалпы отырысын Департаменттiң қызметi туралы хабардар етедi; 

9) соттар  мен  Департаменттi  қаржыландыру  мәселелерi  жөнiндегi  Жоғарғы  Соттың Төрағасымен келiсiлген ұсыныстарды Қазақстан Республикасының Үкiметiне енгiзедi; 

10) өз құзыретiнiң мәселелерi бойынша өкiмдер шығарады; 

11) Қазақстан  Республикасының  заңнамасында  және  осы  Ережеде  көзделген өзге де өкiлеттiктердi жүзеге асырады. 
Департамент и соттардың кеңселері азаматтық-құқықтық қатынасқа өз атынан қатысады.

Департамент  және  соттар  кеңселерi  қызметiн  қаржыландыру  республикалық бюджет есебiнен жүзеге асырылады. 
7.2 Қазақстан Республикасының Жоғарғы Сот Кеңесі 

Қазақстан Республикасының Жоғарғы Сот Кеңесі –(бұдан әрi - Кеңес) - соттарды қалыптастыру, судьялардың тәуелсiздiгi мен оларға ешкiмнiң тиiспеу кепiлдiктерi жөнiнде Қазақстан Республикасы Президентiнiң конституциялық өкiлеттiктерiн қамтамасыз ету мақсатында заңды тұлға құрмастан құрылатын мекеме. Жоғарғы Сот Кеңесінің қызметін құқықтық регламенттеу Қазақстан Республикасының Конституциясының, «Қазақстан Республикасының сот жүйесі мен судьяларының мәртебесі туралы» Қазақстан Республикасының Конституциялық заңының, «Жоғарғы сот кеңесі туралы» Заңның, Қазақстан Республикасының өзге де нормативтік-құқықтық актілерінің негізінде жүзеге асырылады.

Жоғарғы сот кеңесінің өкілеттіктері:

1) судьялардың тәуелсiздiгi мен оларға ешкiмнiң тиiспеу кепiлдiктерiн қамтамасыз етеді;
2) конкурстық негiзде жергiлiктi және басқа сот судьясының бос орнына кандидатты iрiктеудi жүзеге асырады; 

конкурстың қорытындылары бойынша жергiлiктi және басқа сот судьясының бос орнына тағайындау үшiн кандидатты Қазақстан Республикасының Президентiне ұсынады;
3) Жоғарғы Сот Төрағасының ұсынуы бойынша жергiлiктi және басқа соттар төрағалары мен сот алқалары төрағаларының, Жоғарғы Соттың сот алқалары төрағаларының бос орнына кандидатураларды қарайды;
      жергiлiктi және басқа соттар төрағалары мен сот алқалары төрағаларының, Жоғарғы Соттың сот алқалары төрағаларының бос орнына қызметке тағайындау үшiн кандидаттарды Қазақстан Республикасының Президентiне ұсынады;
4) Жоғарғы Сот Төрағасының ұсынуы бойынша Жоғарғы Сот судьясының бос орнына кандидатураны қарайды;
Жоғарғы Сот судьясының бос орнына кандидатты Парламент Сенатына ұсыну үшiн Қазақстан Республикасының Президентiне ұсынады;
5) Жоғарғы Сот Төрағасының бос орнына кандидатураны қарайды;
      Жоғарғы Сот Төрағасының бос орнына кандидатты Парламент Сенатына ұсыну үшiн Қазақстан Республикасының Президентiне ұсынады;
6) Жоғарғы Сот Төрағасының, сот алқалары төрағалары мен судьяларының, жергiлiктi және басқа соттар төрағаларының, сот алқалары төрағалары мен судьяларының өкiлеттiктерiн тоқтату мәселелерiн орнынан түсу, орнынан түсудi тоқтату нысанында қарайды;
сот таратылған немесе тиiстi сот судьяларының жалпы саны қысқартылған жағдайда, егер олар басқа соттағы судьяның бос орнына орналасуға келiсiм бермесе, жергiлiктi және басқа соттардың төрағаларын, сот алқаларының төрағалары мен судьяларын атқаратын қызметтерiнен босату мәселелерiн қарайды;
Жоғарғы Сот судьяларының жалпы саны қысқартылған жағдайда, егер олар басқа соттағы судьяның бос орнына орналасуға келiсiм бермесе, Жоғарғы Соттың сот алқалары төрағалары мен судьяларын атқаратын қызметтерiнен босату мәселелерiн қарайды;
тәртiптiк терiс қылықтар жасағаны үшiн, кәсiби жарамсыздығына орай немесе "Қазақстан Республикасының сот жүйесi мен судьяларының мәртебесi туралы" Қазақстан Республикасының Конституциялық заңының талаптарын орындамағаны үшiн Судьялардың тәртiптiк-бiлiктiлiк алқасының немесе Сот жюриiнiң шешiмдерiне негiзделген Жоғарғы Сот Төрағасының ұсынуы бойынша Жоғарғы Соттың сот алқаларының төрағалары мен судьяларын, жергiлiктi және басқа соттардың төрағаларын, сот алқалары төрағалары мен судьяларын атқаратын қызметтерiнен босатуға ұсыным беру жөнiндегi мәселенi қарайды;

Қазақстан Республикасының Президентiне жергiлiктi және басқа соттардың төрағаларын, сот алқалары төрағалары мен судьяларын, Жоғарғы Соттың сот алқаларының төрағаларын қызметтерiнен босатуды ұсынады;
Парламент Сенатына Жоғарғы Сот Төрағасы мен судьяларын қызметтерiнен босату туралы ұсыныс енгiзу үшiн Қазақстан Республикасының Президентiне ұсынымдар енгiзедi;
судьяның шектi жасқа толуына байланысты оның судья қызметiнде болуын бес жылдан аспайтын мерзiмге ұзартуға Қазақстан Республикасы Жоғарғы Соты Төрағасының келiсiм беруi туралы мәселенi қарайды;

6-1) заңмен белгіленген тәртіпте Жоғарғы Сот Төрағасының ұсынысы бойынша жергілікті және басқа соттардың, Жоғарғы Соттың қызметiн ұйымдық және материалдық-техникалық қамтамасыз ету бойынша уәкілетті орган басшысының лауазымына үміткерді тағайындауға келісім беру туралы сұрақты қарастырады;
7) судья болып жұмыс iстеуге ниет бiлдiрген азаматтардан бiлiктiлiк емтихандарын қабылдауды ұйымдастырады;
8) судьяны тұтқынға алуға келiсiм беру, оны күштеп алып келу, оған сот тәртiбiмен салынатын әкiмшiлiк жазаны қолдану, судьяны қылмыстық жауапқа тарту мәселесiн шешу үшiн Қазақстан Республикасының Президентiне қорытынды ұсынады;
9) сот жүйесi мен заңнаманы жетiлдiру жөнiнде ұсынымдар мен ұсыныстарды тұжырымдайды және оны Қазақстан Республикасының Президентiне енгiзедi, судья корпусының сапалы құрамын, кадрларды даярлау жүйесiн жақсарту, судьялардың бiлiктiлiгiн арттыру жөнiнде шаралар қабылдайды;

10) Кеңес регламентiн бекiтедi;
11) судья қызметiне орналасу үшiн бiлiктiлiк емтихандарын
тапсырған адамдардың есебiн жүргiзедi;
12) Жоғарғы Сот Кеңесі туралы Заңнан және Кеңестiң регламентiнен туындайтын өзге де өкiлеттiктердi жүзеге асырады.
Кеңес өз өкiлеттiктерiн жүзеге асыру үшiн:

· мемлекеттiк органдардан, лауазымды тұлғалардан, ұйымдардан, азаматтардан қажеттi ақпаратты, құжаттар мен өзге де материалдарды сұратуға және алуға;

· тиiстi лауазымды тұлғалардың ауызша түсiнiктемелерiн тыңдауға және жазбаша түсiнiктемелерiн талап етуге;

· Кеңес мүшелерiнiң, мемлекеттiк органдар, қоғамдық бiрлестiктер, ұйымдар мен мекемелер өкiлдерiнiң арасынан комиссияларды, жұмыс топтарын құруға, өз жұмысына мамандар тартуға құқылы.
Жоғарғы Сот Кеңесі Қазақстан Республикасының Президентi қызметке тағайындайтын және қызметтен босататын Төрағадан, хатшыдан және басқа мүшелерден тұрады. 

Кеңес Төрағасының өкілеттіктері:

1) Кеңестi басқарады және оған жалпы басшылықты қамтамасыз етедi, сондай-ақ мемлекеттiк органдармен және өзге де ұйымдармен өзара қарым-қатынас жасауда Кеңес атынан өкiлдiк етедi;
2) Кеңестiң жұмыс жоспарларын бекiтедi;
3) Кеңес отырысын шақырады және Кеңес отырыстарына төрағалық етедi;      4) Кеңестiң ұсынымдарына, қорытындыларына, шешiмдерi мен басқа да құжаттарына қол қояды;
5) Кеңес отырыстарының қарауына енгiзiлетiн мәселелердi айқындайды;      6) Жоғарғы Соттың жалпы отырысына, судьялардың кеңестерiне қатысуға құқылы;
7) Кеңес жұмысын ұйымдастыруды жақсартуға бағытталған шаралар қабылдайды, Кеңес шешiмдерiнiң орындалуына бақылауды жүзеге асырады;
8) Кеңес қызметiнде регламенттiң сақталуын қамтамасыз етедi;
9) Қазақстан Республикасының заңнамасында көзделген өзге де ұйымдастырушылық-өкiмдiк функцияларды атқарады.
Кеңес Төрағасы болмаған жағдайда оның мiндеттерiн уақытша атқару Кеңес хатшысына жүктеледi.
Кеңес Төрағасының, хатшысының және мүшесiнiң лауазымы коммерциялық ұйымның басшы органының және байқаушы кеңесiнiң құрамына кiрумен, саяси партиялардың басшылық қызметiнде болуымен сыйыспайды. 
Кеңес мүшелері:

1) Кеңестiң қарауына ұсынылған материалдармен танысуға;
2) материалдарды зерттеуге және тексеруге қатысуға;
3) қаралатын мәселелер бойынша өтiнiштер мәлiмдеуге, өзiнiң ұсыныстарына уәждер мен негiздемелер келтiруге;
4) қолында бар құжаттарды ұсынуға;
5) дауыс беру арқылы шешiм қабылдауға қатысуға құқылы.
Кеңес мүшелері :

1) Кеңестiң отырыстарына қатысуға;
2) Кеңестiң құзыретiне кiретiн мәселелердi қарау кезiнде бейтарап әрi объективтi болуға;
3) өзiне жүктелген өкiлеттiктердi орындауға байланысты судьялыққа кандидаттардың және судьялардың жеке өмiрi туралы оған белгiлi болған мәлiметтерге қатысты құпиялылықты, сондай-ақ дауыс беру құпиясын сақтауға;
4) егер оған қатысты шешiм қабылданатын адамның жұбайы (зайыбы), жақын туысы немесе жекжаты болса, Кеңес отырысының күн тәртiбiне енгiзiлген мәселенi қарау кезiнде өздiгiнен бас тартуын мәлiмдеуге мiндеттi.
Кеңес хатшысының өкілеттіктері:

1) Кеңес аппаратының қызметiн ұйымдастырады; 




2) Кеңес мүшелерiнiң ұсынысы бойынша алдағы отырыстың қарауына енгiзiлетiн мәселелердiң тiзбесiн түзедi және ол туралы Төрағаға алдын ала баяндайды;
3) отырыс хаттамаларының, Кеңес қабылдаған ұсынымдар мен қорытындылардың үзiндiлерiне өз қолын қойып растайды;
4) қажет болған жағдайда тексерулер ұйымдастырады; 

5) Кеңес отырысына шақырылған адамдардың тiзiмiн айқындайды және олардың келуiн қамтамасыз етедi; 

6) Төрағаның өкiмдерiн және Кеңестiң шешiмдерiн орындайды. 

Кеңес хатшысы болмаған жағдайда оның мiндеттерiн атқару Төрағаның тапсыруы бойынша Кеңес мүшелерiнiң бiрiне жүктеледi.
Кеңес отырыстары қажеттiлiгiне қарай, бiрақ жылына кемiнде төрт рет өткiзiледi. Кеңес мүшелерi жалпы санының кемiнде үштен екiсi қатысқан жағдайда Кеңестiң отырысы заңды болып есептеледi. Кеңес отырысы ашық және жариялы түрде өткiзiледi.  Отырысқа мемлекеттiк органдардың, қоғамдық бiрлестiктердiң және бұқаралық ақпарат құралдарының өкiлдерi шақырылуы мүмкiн. Қажет болған жағдайларда Кеңес жабық отырыстар өткiзуге құқылы.
Кеңес материалдарды олар келiп түскен күннен бастап үш ай мерзiмнен кешiктiрмей қарап, қарау нәтижелерi туралы өтiнiш иесiн мiндеттi түрде хабардар етедi.
Кеңес отырыстарын өткiзу тәртiбi, сондай-ақ Кеңес жұмысын ұйымдастырудың өзге де мәселелерi Кеңес мүшелерiнiң көпшiлiк даусымен қабылданатын регламентпен айқындалады.
Кеңес отырысында материалдарды қарау тиiстi қызметтерге орналасуға үмiткер немесе атқаратын қызметтерiнен босатылатын адамдардың қатысуымен жүргiзiледi.  Егер оның тiкелей қатысуы талап етiлмесе, отырыстың өткiзiлетiн уақыты мен орны туралы тиiстi түрде хабардар етiлген адамның болмауы мәселенi мәнi бойынша қарауға кедергi болмайды.

Кеңес қорытындылар, хаттамалық шешiмдер және (немесе) ұсынымдар нысанында шешiмдер қабылдайды.  Кеңес шешiмдерi өзiне қатысты мәселе қаралатын адамның, сондай-ақ өзге де шақырылған адамдардың қатысуынсыз отырысқа қатысып отырған мүшелерiнiң көпшiлiк даусымен қабылданады. Кеңес мүшелерiнiң дауыс беруден қалыс қалуға құқығы жоқ. Кеңес мүшесi қабылданатын шешiммен келiспеген жағдайда Кеңес отырысының хаттамасына қоса тiркелетiн ерекше пiкiрiн жазбаша баяндауға құқылы. Дауыстар тең болған жағдайда төрағалық етушiнiң даусы шешушi дауыс болып табылады. Кеңес шешiмдерi жазбаша нысанда баяндалады және олардың шығарылған күнi мен орны, мәселенi қараған Кеңестiң құрамы, қабылданған шешiмнiң уәждерi қамтылуға тиiс. Шешiмдерге төрағалық етушi мен Кеңес хатшысы қол қояды.
8 Алқабилердің құқықтық жағдайлары
Мақсаты: алқабилер сотының құқықтық регламенттеуін ашу; алқабилерге үміткерлер тізімін құрастыру тәртібін анықтау 
Алқаби - соттың қылмыстық iстi заңда белгiленген тәртiппен қарауына қатысуға шақырылған және ант қабылдаған Қазақстан Республикасының азаматы. Алқабиге кандидат - Қазақстан Республикасының Қылмыстық iс жүргiзу кодексiне сәйкес кейiннен алқабилердi iрiктеу рәсiмiне қатысу үшiн алқабиге кандидаттардың тiзiмiне енгiзiлген Қазақстан Республикасының азаматы;
Қазақстан Республикасының алқабилер туралы заңнамасы Қазақстан Республикасының Конституциясына негiзделедi және "Қазақстан Республикасының сот жүйесi мен судьяларының мәртебесi туралы" Қазақстан Республикасының Конституциялық заңынан, Қылмыстық iс жүргiзу кодексiнен, «Алқабилер туралы» Заңнан және Қазақстан Республикасының өзге де нормативтiк құқықтық актiлерiнен тұрады.
Алқабилер тізімін жасау тәртібі. Алқабилердi iрiктеу процесiне Қазақстан Республикасы азаматтарының қатысуын қамтамасыз ету мақсатында жергiлiктi атқарушы органдар жыл сайын алқабиге кандидаттар iрiктелетiн жыл алдындағы жылдың 1 желтоқсанына алқабиге кандидаттардың бастапқы, бiрыңғай және қосалқы тiзiмдерiн жасайды.
Жергiлiктi атқарушы органдар мемлекеттiк органдардан, ұйымдар мен азаматтардан алқабиге кандидаттарға қойылатын талаптарға азаматтардың сәйкес келуiн тексеру үшiн қажет ақпаратты сұратуға құқылы. Жергiлiктi атқарушы органдардың сауалдарына жауаптар сауал алынған күннен бастап үш жұмыс күнiнен кешiктiрiлмей олардың мекен-жайына жiберiлуге тиiс.
Алқабиге кандидаттардың тiзiмдерi әлiпбилiк тәртiппен жасалады. Тiзiмдерде алқабиге кандидаттың тегi, аты, әкесiнiң аты, туған жылы (жасы жиырма бесте болса - қосымша күнi мен айы) және тұрғылықты жерi көрсетiледi.
Облыстың (республикалық маңызы бар қаланың, астананың) жергiлiктi атқарушы органы облыстық және оған теңестірілген сот төрағасының ұсынысын алған күннен бастап үш күнiнен кешiктiрмей әр ауданнан (облыстық маңызы бар қаладан) алқабилерге үміткерлер санын анықтайды және аудандық (облыстық маңызы бар қаланың) жергілікті атқарушы органдарын алқабилерге үміткерлер саны туралы хабарлайды.
Алқабиге кандидаттардың бастапқы тiзiмiн жасау үшiн ауданның (облыстық маңызы бар қаланың) жергiлiктi атқарушы органы:
- ауданнан алқабиге кандидаттардың саны туралы хабарламаны алған күннен бастап бiр ай мерзiмде әкiмшiлiк-аумақтық бiрлiкте тұрақты тұратын азаматтар қатарынан тиiстi ауданның (облыстық маңызы бар қаланың) сайлаушылар тiзiмдерiнiң негiзiнде алқабиге кандидаттарға қойылатын талаптарға сай келмейтiн адамдарды сайлаушылар тiзiмдерiнен шығарып тастау арқылы алқабиге кандидаттардың алдын ала бастапқы тiзiмiн жасайды; 
- алқабиге кандидаттардың алдын ала бастапқы тiзiмiн жасау аяқталған кезден бастап жетi күн мерзiм iшiнде азаматтардың жергiлiктi атқарушы органның үй-жайында алқабиге кандидаттардың алдын ала бастапқы тiзiмiмен танысу мүмкiндiгiн қамтамасыз етедi, тiзiмдегi қателер мен дәлсiздiктер туралы өтiнiштердi қарайды және оған тиiстi өзгерiстер енгiзу туралы мәселелердi шешедi;
 - тиiстi облыстың (республикалық маңызы бар қаланың, астананың) жергiлiктi атқарушы органы айқындаған санда, жеке-жеке әр аудан (облыстық маңызы бар қала) бойынша алқабиге кандидаттардың алдын ала бастапқы тiзiмiнен азаматтарды кездейсоқ таңдап алуды жүргiзедi;
- кездейсоқ таңдап алу нәтижелерi бойынша алқабиге кандидаттардың бастапқы тiзiмiн жасайды, оны жергiлiктi атқарушы органның мөрiмен бекiтедi және облыстың (республикалық маңызы бар қаланың, астананың) жергiлiктi атқарушы органына жiбередi.
Азаматтар заңмен белгіленген тәртіпте алқабиге кандидаттар тізімімен танысуға құқылы.

Алқабиге кандидаттардың тiзiмдерiн жасау үшiн қажеттi ақпаратты бермегенi, сондай-ақ дұрыс емес ақпарат бергенi үшiн азаматтар Қазақстан Республикасының заңымен белгiленген жауаптылыққа тартылады. Сот отырысының орны мен басталу уақыты туралы хабарлама алған азаматтар алқабилердi iрiктеу рәсiмiне қатысу үшiн сотқа келуге мiндеттi. 
Қазақстан Республикасының алқабилерi тең мәртебеге ие. 
Алқабиге кандидаттардың тiзiмдерiне:
- алқабилердiң тiзiмдерiн жасау кезiнде жиырма бес жасқа толмаған; 

- өтелмеген не алынбаған сотталғандығы бар;
- сот әрекетке қабiлетсiз немесе әрекет қабiлетi шектеулi деп таныған адамдар;
- судьялар, прокурорлар, тергеушiлер, адвокаттар, мемлекеттiк қызметшiлер мен әскери қызметшiлер, сондай-ақ құқық қорғау органдарының қызметкерлерi;
- наркологиялық немесе психоневрологиялық диспансерде есепте тұрған адамдар енгiзiлмейдi.
Алқабиге кандидаттардың тiзiмдерiне азаматтарды енгiзуге шығу тегiне, әлеуметтiк, лауазымдық және мүлiктiк жағдайына, жынысына, нәсiлiне, ұлтына, тiлiне, дiнге көзқарасына, нанымына тұрғылықты жерiне байланысты немесе кез келген өзге мән-жайлар бойынша қандай да бiр шек қоюға жол берiлмейдi.

Алқабиге кандидаттардың тiзiмдерiнен өздерiнiң жазбаша өтiнiшi бойынша:
- қылмыстық iс бойынша сот iсi жүргiзiлетiн тiлдi бiлмейтiн адамдар;
- өздерiнiң дене кемiстiгi немесе психикалық кемiстiгi салдарынан алқабидiң мiндеттерiн атқаруға қабiлетсiз адамдар; 

- алпыс бес жастан асқан адамдар;
- дiни қызметшiлер алып тасталады. 
Алқабилер:
-  өзiнiң iшкi нанымы бойынша iстiң мән-жайын өз бетiнше бағалауға және алқабилер алқасының алдына қойылатын сұрақтарға жауап беруге мүмкiндiк алу үшiн сотта қаралатын дәлелдемелердi зерттеуге қатысуға; 

- процеске қатысушыларға төрағалық етушi арқылы сұрақтар қоюға; 

- заттай дәлелдемелердi, құжаттарды тексерiп қарауға, жердi және үй-жайларды тексерiп қарау iсiне, сот тергеуiндегi барлық басқа да iс-әрекеттерге қатысуға; 

- төрағалық етушiге заңнама нормаларын, сондай-ақ сот отырысында жария етiлген құжаттардың мазмұнын және iске қатысты, өзiне түсiнiксiз басқа да мәселелердi түсiндiрудi сұрап өтiнiш жасауға; 

- сот отырысы кезiнде жазбалар жасауға құқылы.

Алқаби: 

- сот отырысында тәртiп сақтауға және төрағалық етушiнiң заңды өкiмдерiне бағынуға; 

- алқабидiң мiндеттерiн атқару үшiн, сондай-ақ, егер сот отырысында үзiлiс жарияланған немесе iстi тыңдау кейiнге қалдырылған жағдайда, сот талқылауын жалғастыру үшiн сот көрсеткен уақытта келуге; 

- сотқа келуге мүмкiндiгi болмаған жағдайда, төрағалық етушiге келмеудiң себептерi туралы алдын ала хабарлауға мiндеттi.
Алқаби: 

- iстi тыңдау кезiнде сот отырысының залынан кетуге; 

- iстi тыңдау кезiнде сот құрамына кiрмейтiн адамдармен төрағалық етушiнiң рұқсатынсыз iс бойынша сөйлесуге; 

- iстi қарау барысында мәлiметтердi сот отырысынан тыс жинауға; 

- жабық сот отырысына қатысуына байланысты өзiне белгiлi болған мән-жайлар туралы мәлiметтердi жария етуге, сондай-ақ кеңесу бөлмесiнiң құпиясын бұзуға құқылы емес.
Алқабидiң өз мiндеттерiн атқармауы, сондай-ақ «Алқабилер туралы» Заңның 13 бабымен көзделген шектеулердi сақтамауы Қазақстан Республикасының заңында белгiленген жауаптылыққа, сондай-ақ төрағалық етушiнiң алқабидi iстi қарауға одан әрi қатысудан шеттету мүмкiндiгiне әкеп соғады. 
Алқаби ретiнде қылмыстық сот iсiн жүргiзуге қатысу үшiн Қазақстан Республикасының Қылмыстық iс жүргiзу кодексiнде белгiленген тәртiппен iрiктелген адам мынадай мазмұнда ант қабылдайды: "Алқабидiң мiндеттерiн атқаруға кiрiсе отырып, өз мiндеттерiмдi адал және бейтарап атқаруға, сотта қаралған барлық дәлелдемелердi, дәлелдердi, iстiң мән-жайын назарыма алуға, ерiктi азамат және әдiл адам ретiнде iстi өзiмнiң iшкi нанымым мен ар-ожданым бойынша шешуге салтанатты түрде ант етемiн".
Алқаби "Ант етемiн" деген сөздердi айтумен антты қабылдауын растайды. Iстi қарауға қатысу үшiн сотқа алқабиге кандидаттардың қажеттi санын шақыртуды алқабилердiң қатысуымен қылмыстық iстi қарайтын соттың төрағалық етушi судьясының өкiмiне сәйкес сот отырысының хатшысы жүзеге асырады.
9 Қазақстан Республиксындағы аралық соттарды құқықтық регламенттеу
Мақсаты: аралық соттар қызметінің құқықтық регламенттеуін түсіндіру
Қазақстан Республикасының аралық соттар туралы заңнамасы Қазақстан Республикасының Конституциясына негiзделедi. 
Аралық сотта iс қарау:

- туындаған дау бойынша аралық сотта iс қарауды жүзеге асыру тәртiбi мен талаптары мәселелерiн тараптардың өзара алдын ала келiсуi бойынша өз бетiнше шешуге құқығы бар екендiгiн бiлдiретiн тараптар еркiнiң дербестiгi;
      - аралық судьялар мен соттар өз шешiмдерiнде Қазақстан Республикасы Конституциясының, Қазақстан Республикасы заңнамалық актiлерi мен өзге де нормативтiк құқықтық актiлерiнiң ғана нормаларын басшылыққа алатынын бiлдiретiн заңдылық;
- аралық судьялар мен соттардың өздерiне берiлген дауларды шешу кезiнде тәуелсiз екенiн, шешiмдi оларға қандай да бiр ықпал етудi болғызбайтын жағдайларда қабылдайтынын бiлдiретiн тәуелсiздiк;
      - тараптардың аралық сотта iс қарауда бiрдей құқық көлемiн пайдаланатынын және бiрдей мiндеттер көлемiн мойнына алатынын, өз ұстанымын, оны қорғау тәсiлдерi мен құралдарын аралық соттан, басқа да органдар мен тұлғалардан дербес және тәуелсiз таңдауын бiлдiретiн жарыспалылығы мен тең құқылы болуы;
      - аралық судьялар мен соттар өздерiне берiлген дауларды шешу кезiнде және аралық сотта iс қараудың тараптары белгiленген талаптарды, қоғамның имандылық принциптерiн және iскерлiк әдеп ережелерiн сақтай отырып, адал әрекет етуге тиiс екенiн бiлдiретiн әдiлеттiлiк;
- азаматтың тиiстi органға ақпаратты хабарлау мiндетi заңда көзделгеннен басқа жағдайларда, аралық судьялардың аралық сотта iс қарау барысында белгiлi болған мәлiметтердi тараптардың немесе олардың құқық мирасқорларының келiсiмiнсiз жария етуге құқығы жоқтығын және аралық сотта iс қарау барысында өздерiне белгiлi болған мәлiметтер туралы куәлар ретiнде олардан жауап алынбайтынын бiлдiретiн құпиялылық принциптерi сақтала отырып жүзеге асырылады.

Қазақстан Республикасында аралық соттар тұрақты жұмыс iстейтiн аралық сот немесе нақты дауды шешуге арналған аралық сот түрiнде құрылуы мүмкiн.

Тұрақты жұмыс iстейтiн аралық соттарды Қазақстан Республикасының заңнамасына сәйкес құрылған заңды тұлғалар және олардың бiрлестiктерi (қауымдастықтары, одақтары) құра алады.
  Тараптар нақты дауды шешуге арналған аралық сотты өздерiнiң азаматтық-құқықтық шарттарынан туындаған дауды шешу үшiн құрады және осы дау шешiлгенге дейiн немесе тараптар дауды құзыреттi сотқа беру туралы шешiм қабылдағанға дейiн әрекет етедi.
Нақты дауды шешу үшiн құрылатын аралық сот қызметiнiң ұйымдастырылуы мен тәртiбi тараптардың келiсiмiмен айқындалады. Қазақстан Республикасында аралық соттар мемлекеттiк органдар жанынан құрыла алмайды.
Тұрақты жұмыс iстейтiн аралық сот, егер тараптар аралық сотта iс қараудың басқа ережелерiн қолдану туралы уағдаласпаса, тұрақты жұмыс iстейтiн аралық соттың регламентiне сәйкес аралық сотта iс қарауды жүзеге асырады.
Нақты дауды шешуге арналған аралық сот аралық сотта iс қарауды тараптармен келiсiлген ережелерге сәйкес жүзеге асырады.
Тұрақты жұмыс iстейтiн аралық сотта аралық сотта iс қараудың орны тұрақты жұмыс iстейтiн аралық соттың регламентiне сәйкес айқындалады. 
      Егер тұрақты жұмыс iстейтiн аралық соттың регламентiнде аралық сотта iс қараудың орны нұсқап көрсетiлмесе не оны айқындау тәртiбi болмаса, онда аралық соттың құрамы, тараптар үшiн қолайлы факторды қоса алғанда, iстiң барлық мән-жайын ескере отырып, аралық сотта iс қараудың орнын айқындайды.

Талапкер өзiнiң талаптарын талап-арызда баяндайды, ол аралық сотқа жазбаша нысанда берiледi. Талап-арыздың көшiрмесi жауапкерге берiледi.
Талап-арызда: 

- талап-арыздың берiлген күнi;
- тараптардың атауы, олардың тұрғылықты жерi немесе, егер тараптар заңды тұлғалар болып табылса, олардың орналасқан жерi, банк реквизиттерi; 

- аралық сотқа жүгiну негiздемесi; 

- талапкердiң талаптары; 

- талапкер өзiнiң талаптарын негiздеген мән-жайлар; 

- талапкердiң талаптарын растайтын дәлелдемелер; 

- егер талап қою бағалануға жатса, талап қоюдың бағасы; 

- талап-арызға қоса берiлетiн құжаттар мен өзге де материалдардың тiзбесi көрсетiлуге тиiс. 

Талап-арызға талапкер немесе оның өкiлi қол қоюға тиiс. Егер талап-арызға талапкердiң өкiлi қол қойған жағдайда, талап-арызға өкiлдiң өкiлеттiктерiн куәландыратын сенiмхат немесе өзге де құжат қоса берiлуге тиiс. Аралық сотта iс қараудың ережелерiнде талап-арыздың мазмұнына қосымша талаптар көзделуi мүмкiн.
Жауапкер талапкерге және аралық сотқа өзiнiң талап қоюға қарсылықтарын баяндай отырып, талап-арызға пiкiр беруге құқылы. Талапкерге және аралық сотқа аралық сотта iс қарау ережелерiнде көзделген тәртiппен және мерзiмдерде талап-арызға пiкiр берiледi.
Егер аралық сотта iс қарау ережелерiнде талап-арызға пiкiр беру мерзiмi айқындалмаса, онда аталған пiкiр аралық соттың бiрiншi отырысына дейiн кемiнде он күн бұрын берiледi.
Тарап аралық сотта iс қарау барысында өзiнiң талап-арыздарын немесе талап қоюға бiлдiрген қарсылықтарын өзгертуге немесе толықтыруға құқылы. Аралық сот талап-арызды қабылдап, өзiнiң ережесiне (регламентiне) немесе Қазақстан Республикасының азаматтық iс жүргiзу заңнамасының нормаларына сәйкес аралық сотта ic қарауды қозғау туралы ұйғарым шығарады, тараптарға оның қаралу орны туралы хабарлайды, жауапкерге талап-арызға жазбаша пiкiр берудi ұсынады. Жауапкердiң қарсылықтарын табыс етпеуi дауды қарауға кедергi бола алмайды.
Әрбiр тарап өз талаптары мен қарсылықтарының негiздемесi ретiнде сiлтеме жасайтын мән-жайларды дәлелдеуге тиiс. Егер табыс етiлген дәлелдемелер жеткiлiксiз деп санаса, аралық сот тараптарға қосымша дәлелдемелер табыс етудi ұсынуға құқылы.
Аралық сот iс бойынша барлық дәлелдемелердi тiкелей зерттеуге мiндеттi.
Аралық сотта iс қарауға қатысушы тараптардың:
- iс материалдарымен танысуға, олардан үзiндiлер жазып алуға және көшiрмелер түсiруге;
- дәлелдемелердi табыс етуге;
- өтiнiш бiлдiруге, аралық судьялардан бас тартуға;
- процеске қатысушыларға сұрақтар қоюға, ауызша және жазбаша түсiнiктемелер беруге;
- процесс барысында туындайтын барлық мәселелер бойынша өз дәлелдерiн беруге;
- басқа тараптың өтiнiмдерiне және дәлелдерiне қарсылық бiлдiруге;
- аралық сот отырысының хаттамасымен танысуға және ол бойынша жазбаша ескертпелер беруге.
10 Сот орындаушыларының және сот приставтарының құқықтық мәртебелері 

Мақсаты: Қазақстан Республикасында сот орындаушыларының және сот приставтарының құқықтық жағдайларын түсіндіру
Сот орындаушысы – сот актілерін және басқа мемлекеттік органдардың актілерін орындау бойынша өзіне заңмен жүктелген міндеттерді атқаратын тұлға
Сот орындаушысының атқарушылық әрекеттер жасау кезiндегi құқықтары мен мiндеттерi: 

Сот орындаушысы заңда белгiленген тәртiппен: 

1) орындауға қатысты мәселелер бойынша қаулылар шығаруға;
2) әкiмшiлiк құқық бұзушылық туралы хаттамалар толтыруға (жеке сот

орындаушысын қоспағанда);

3) Қазақстан Республикасының заңнамалық актiлерiнде белгiленген
коммерциялық, банктiк және заңмен қорғалатын өзге де құпияны құрайтын мәлiметтердi жария етуге қойылатын талаптарды сақтай отырып, атқарушылық әрекеттер жасау кезiнде туындаған мәселелер бойынша қажеттi ақпаратты, түсiнiктемелер мен анықтамаларды өтеусіз алуға құқылы. Бұл ретте жеке және заңды тұлғалар оларды дереу, ал арнайы құжаттарды өңдеудi, дайындауды талап ететiн жағдайларда үш күннен кешіктірмей сот орындаушысына беруге мiндеттi; 

4) атқарушылық әрекеттер жасағанда негiзге алынатын атқарушылық

құжаттар түсiнiксiз болған жағдайда түсiнiк алу үшiн сотқа немесе атқарушылық құжатты берген басқа да органдарға жүгiнуге; 

      
5) атқарушылық әрекеттер жасау кезiнде туындаған мәселелер бойынша, оның iшiнде орындау мерзiмiн кейiнге қалдыру, ұзарту, орындау тәсiлi мен тәртiбiн өзгерту туралы, сондай-ақ атқарушылық құжаттар бойынша борышкерге iздеу салу мәселелерi бойынша сотқа ұсыныстар енгiзуге; 

6) iс жүргiзiлiп жатқан атқарушылық құжаттар бойынша азаматтар мен

лауазымды адамдарды шақыртуға; 

7) кез келген меншiк нысанындағы ұйымдарда атқарушылық құжаттардың орындалуын және олар бойынша құжаттаманың жүргiзiлуiн тексеруге;
      8) нақты атқарушылық әрекеттер жасау мәселелерi бойынша атқарушылық іс жүргізудің қатысушыларына тапсырмалар беруге; 

9) борышкерлер, сондай-ақ оларда борышкерге тиесiлi мүлiктiң тұрғанын растайтын деректер болған жағдайда басқа адамдар орналасқан немесе соларға тиесiлi үй-жайлар мен қоймаларға кiруге құқылы. Қажет болған жағдайда борышкердің қатысуынсыз үй-жайлар мен қоймаларды мәжбүрлеп ашуға, куәгерлердің қатысуымен тексерулер жүргiзуге; 

10) атқарушылық құжаттарды орындауға байланысты мәселелер бойынша мемлекеттiк органдар, ұйымдар басшыларының және басқа да лауазымды адамдарының қабылдауына дереу кiруге; 

11) борышкерлердiң банктердегi ақшалары мен бағалы қағаздарына осы Заңда көзделген тәртiппен тыйым салуға; 

12) мүлiктің кiмге тиесiлi екенiн анықтағанға дейiн осы Заңның 63-бабының 1-тармағында көзделген қағидаларды сақтай отырып оған уақытша тыйым салуға; 

13) тыйым салынған мүлiктi алып қоюға, сақтау үшiн беруге және өткізуге; 

14) алынған мүлiктi сақтау үшiн ұйымдардың үй-жайын, сол мүлiктi тасу үшiн өндiрiп алушы мен борышкердiң көлiгiн Қазақстан Республикасының заңнамасында белгiленген тәртiппен пайдалануға; 

15) қажет болған жағдайларда атқарушылық құжаттардың орындалуын қамтамасыз ету үшiн iшкi iстер органдарының қызметкерлерiн немесе бөлiмшелерiн тартуға; 

16) қылмыстық қудалау органына сот актiлерiн орындаудан қасақана жалтарған адамдарды қылмыстық жауапқа тарту туралы ұсыныс енгiзуге; 

17) егер атқарушылық құжатты орындау процесінде осындай қажеттiлiк туындаса, басқа қаланың немесе ауданның сот орындаушыларына жекелеген атқарушылық әрекеттер жасауды тапсыруға; 

18) Қазақстан Республикасының атқарушылық iс жүргiзу туралы заңнамасында көзделген өзге де әрекеттерді жасауға құқылы. 

Сот орындаушысы: 

1) сот актілерін, оның ішінде талап-арызды қамтамасыз ету және

бітімгершілік келісімін бекіту жөнiндегi сот ұйғарымдарын, сондай-ақ Қазақстан Республикасының заңнамалық актілерінде көзделген жағдайларда өзге де органдардың актілерін орындауға; 

2) тараптарға немесе олардың өкiлдерiне атқарушылық iс жүргiзу

материалдарымен танысуға, олардан үзiндiлер жасауға, көшiрмелер түсiруге мүмкiндiк беруге; 

3) атқарушылық iс жүргiзу мәселесі жөнiндегi арыздар мен

тараптардың өтiнiштерiн қарауға және олар бойынша қаулылар шығаруға, оларға шағым және наразылық білдіру мерзiмдерi мен тәртiбiн түсiндiруге, егер оның өзi атқарушылық iс жүргiзудiң нәтижесіне тiкелей немесе жанама түрде мүдделi болса немесе оның әдiлдiгiне күмән туғызатын өзге де мән-жайлар бар болса, iстi қараудан бас тартуға; 

4) Қазақстан Республикасының атқарушылық iс жүргiзу туралы

заңнамасында көзделген өзге де әрекеттер жасауға мiндеттi. 

Сот орындаушысы өз қызметінде жеке және заңды тұлғалардың құқықтары мен заңды мүдделерінің қысым жасалуына жол бермеуге міндетті.
Атқарушылық іс жүргізу органдарының жүйесін: 

1) уәкілетті орган; 

2) уәкілетті органның облыстардағы, Астана және Алматы

қалаларындағы аумақтық органдары (аумақтық органдар); 

3) аумақтық органдардың аудандардағы, қалалардағы және қалалардың

аудандарындағы бөлімдері (аумақтық бөлімдер) құрайды. 

Қазақстан Республикасының заңдарымен мемлекеттік және жеке сот

орындаушыларының қызметі белгіленген.

Мемлекеттік сот орындаушысы мемлекеттік қызметші болып табылады. Мемлекеттік сот орындаушысын Қазақстан Республикасының мемлекеттік қызмет туралы заңнамасында белгіленген тәртіппен аумақтық органның басшысы қызметке тағайындайды және қызметтен босатады. 

Қазақстан Республикасының азаматы болып табылатын, жоғары заңгерлік білімі бар, Қазақстан Республикасының заңнамасында қойылатын біліктілік талаптарына сәйкес келетін, өзінің іскерлік және жеке басының қасиеттерімен, сондай-ақ денсаулық жағдайы бойынша өзіне жүктелген міндеттерді орындауға қабілетті адам мемлекеттік сот орындаушысы болып тағайындалуы мүмкін. Мемлекеттік сот орындаушыларына қызметтік куәліктер беріледі, олар үлгілерін уәкілетті орган бекітетін нысанды киіммен (погонсыз), жетонмен және эмблемамен қамтамасыз етіледі. 

Мемлекеттік сот орындаушыларының қызметiн ұйымдастырушылық және материалдық-техникалық жағынан қамтамасыз ету республикалық бюджет қаражаты есебiнен жүзеге асырылады.
Мемлекеттік сот орындаушысының қызметiн бақылауды уәкiлеттi орган және оның аумақтық органдары жүзеге асырады. Мемлекеттік сот орындаушысының өзiне жүктелген мiндеттердi және лауазымдық өкiлеттiктердi орындамауы не тиiсiнше орындамауы заңдарда белгiленген жауаптылыққа әкеп соғады.
Жеке сот орындаушыларының сот актілерін және өзге де органдардың актілерін орындау жөніндегі қызметі атқарушылық құжаттарды орындаудың балама тәсілі. Жеке сот орындаушыларының қызметі Қазақстан Республикасының атқарушылық іс жүргізу туралы заңнамасына сәйкес атқарушылық және өзге де әрекеттерді жасау кезінде адам мен азаматтың, ұйымдардың құқықтарын, бостандықтары мен заңды мүдделерін қорғауды қамтамасыз етуге тиіс.
Жеке сот орындаушысы лауазымына жиырма бес жасқа толған, жоғары заңгерлік бiлiмi бар, жеке сот орындаушысында кемінде бір жыл мерзімде үздіксіз тағылымдамадан өткен, біліктілік емтиханын тапсырған, атқарушылық құжаттарды орындау жөніндегі қызметпен айналысу құқығына лицензия алған (бұдан әрі – сот орындаушысының лицензиясы), осы Заңда белгіленген тәртіппен жеке сот орындаушысы лауазымының бос орнына орналасуға конкурстан өткен Қазақстан Республикасының азаматы тағайындалады. Қазақстан Республикасының заңында белгіленген тәртіппен әрекетке қабілетсіз немесе әрекет қабілеті шектеулі деп танылған, заңда белгіленген тәртіппен өтелмеген немесе алынбаған соттылығы бар, сот актісі бойынша борышкер болып табылатын адам жеке сот орындаушысы бола алмайды. 
Ақталмайтын негіздер бойынша қылмыстық ісі тоқтатылған, сондай-ақ жеке сот орындаушысы қызметімен айналысу құқығына лицензиядан айрылған адам жеке сот орындаушысы бола алмайды. 

Жеке сот орындаушысы зейнеткерлік жасқа жеткенге дейін өз қызметін жүзеге асыруға құқылы. Жеке сот орындаушысы зейнеткерлік жасқа жеткеннен кейін өз міндетін Жеке сот орындаушыларының республикалық алқасының ұсынуы бойынша қабылданған уәкілетті органның рұқсатымен ғана, бірақ зейнеткерлік жасқа жеткеннен кейін көп дегенде бес жыл орындауға құқылы.
Жеке сот орындаушысы өзінің лауазымдық міндеттерін өз атынан және өзінің жауапкершілігімен орындайды. Сот орындаушысының лицензиясын алған жеке сот орындаушысы Заңға сәйкес атқарушылық құжаттарды орындау жөніндегі қызметпен айналысуға құқылы.
Жеке сот орындаушысының орындауына, тараптардың бірі ретінде мемлекет өкілдік ететін атқарушылық құжаттардан басқа, Заңда көзделген барлық атқарушылық құжаттар қабылдануы мүмкін. 
Жеке сот орындаушысы жасаған атқарушылық әрекеттерге өтеулі негізде жүргізеді. Жеке сот орындаушысымен жасалған атқарушылық әрекеттерге ақы төлеу заңмен көзделген тәртіппен айқындалған тарифтерге сәйкес жүзеге асырылады. Жеке сот орындаушыларына Қазақстан Республикасының атқарушылық іс жүргізу туралы заңнамасының борышкерден атқару санкциясын өндіріп алу бөлігіндегі ережелері қолданылмайды.
Жеке сот орындаушысына қызметтік міндеттерін орындау кезінде, сондай-ақ оның кеңсесінде жұмыс істейтін адамдарға атқарушылық әрекеттер жасауына байланысты, оның ішінде өкілеттігін тоқтатқаннан немесе жұмысынан босатылғаннан кейін де, заңда көзделген жағдайларды қоспағанда, өзіне белгілі болған мәліметтерді жариялауға, құжаттарды жария етуге тыйым салынады. 

Жасалған атқарушылық әрекеттер туралы анықтамалар өздерінің іс жүргізуіндегі қылмыстық немесе азаматтық істерге байланысты сот, прокуратура, тергеу органдарының талап етуі бойынша беріледі.
Сот приставы - мемлекеттiк қызметте тұратын және соттар қызметінің белгіленген тәртібін қамтамасыз ету бойынша өзiне жүктелген мiндеттердi орындайтын лауазымды тұлға. 
Сот приставтарының мiндеттерi:
1) сот отырысы кезiнде, сондай-ақ сот орындаушылары атқарушылық iс-әрекеттер жасаған кезде залда қоғамдық тәртiптi сақтау;  

2) бас бостандығынан айыруға байланысты емес жазалардың орындалуын бақылау; 

3) iс жүргiзу әрекеттерiн орындауда сотқа жәрдемдесу; 

4) сот үйлерiн күзетудi қамтамасыз ету, судьяларды және процестiң басқа да қатысушыларын күзету, сондай-ақ атқарушылық iс-әрекеттерiн жасау кезiнде сот орындаушылары мен осы iс-әрекеттерге қатысатын тұлғаларды күзету; 

5) соттардың және басқа органдардың орындаушылық құжаттарын орындауға мәжбүр етуде сот орындаушыларына жәрдем көрсету.
Сот приставтарының бөлiмшелерi Қазақстан Республикасының Жоғарғы Сотында және жергілікті соттарда құрылуы мүмкін. Сот приставтарының бөлімшелеріне аға сот приставтары жетекшілік етеді.

Сот приставы өзiне жүктелген мiндеттердi орындау мақсатында:

- азаматтардан сот қызметiнiң белгiленген тәртiбiн сақтауды, сондай-ақ соттың үй-жайында және сот отырысы залында құқыққа қайшы iс-әрекеттер жасауды тоқтатуды талап етуге; 

- сот орындаушылары атқарушылық iс-әрекеттер жасаған кезде азаматтардың белгiленген тәртiптi сақтауын және құқыққа қарсы iс-әрекеттердi тоқтатуын талап етуге; 

- соттың үй-жайында (көшпелi отырыс өткiзiлген жағдайда - сот отырысы өткiзiлiп жатқан үй-жайда) және сот орындаушылары атқарушылық iс-әрекеттер жасаған кезде құқық бұзушыны әкiмшiлiк жолмен ұстауға; 


- заңдарда белгiленген тәртiппен жауапқа тарту үшiн құқық бұзушылық туралы хаттама жасауға; 









- құқық бұзушыны құқық қорғау органдарына жеткiзуге; 



- Қазақстан Республикасының заңдарында көзделген тәртiппен атыс қаруын арнаулы құралдар мен күш қолдануға құқылы. 

Сот приставы:
1) өзiне берiлген құқықтарды қатаң заңға сәйкес пайдалануға және өз қызметiнде азаматтар мен заңды тұлғалардың құқықтары мен заңды мүдделерiне нұқсан келтiруге жол бермеуге;

      
2) судьяларды және сот процесiне қатысатын өзге де тұлғаларды, сондай-ақ атқарушылық iс-әрекеттердi жасаған кезде осындай iс-әрекеттерге қатысатын тұлғаларды күзетудi жүзеге асыруға;

      
3) кеңесу бөлмелерiн, соттың басқа да үй-жайлары мен үйлерiн күзетудi қамтамасыз етуге;

      
4) атқарушылық iс жүргiзу туралы заңдарға сәйкес атқарушылық iс-әрекеттер жасауға қатысуға; 

5) сот отырысы залында және соттың үй-жайында, сондай-ақ атқарушылық iс-әрекеттердi жасаған кезде құқық бұзушылықтардың алдын алуға және жолын кесуге; 

6) судьяның тапсырмасы бойынша қылмыстық iс пен заттық айғақтарды жеткiзудi және соттың тұрақты орналасқан жерiнен тыс сот талқылауын жүргiзу кезiнде олардың сақталуын қамтамасыз етуге; 

7) судьяның сот талқылауын жүргiзу тәртiбiн сақтауға байланысты өкiмдерiн орындауға; 

8) сотқа келуден жалтарған адамдарды сот орындаушысына немесе атқарушылық iс-әрекеттер жасалатын жерге күштеп алып келудi жүзеге асыруға; 
9) қамауға алынған адамдарды қорғау және олардың қауiпсiздiгi мәселелерi бойынша қарауыл қызметi қызметкерлерiмен өзара iс-қимыл жасауға мiндеттi.

Кемiнде жиырма бiр жасқа толған, орта (орта бiлiмнен кейiнгi) бiлiмi бар, өзiнiң iскерлiк және жеке қасиеттерi бойынша, сондай-ақ денсаулық жағдайы бойынша өзiне жүктелген мiндеттердi орындауға қабiлеттi және арнаулы тексеруден өткен, Қазақстан Республикасының азаматы болып табылатын адам сот приставы болып тағайындала алады. Сот приставтары арнаулы даярлықтан өтiп, содан кейiн табельдiк атыс қаруын сақтау және алып жүру, арнаулы құралдарды пайдалану құқығына ие болады.

Сот приставы қызметiне бұрын сотталған немесе қылмыстық жауапкершiлiктен ақталмайтын негiздер бойынша босатылған, сондай-ақ мемлекеттiк қызметтен және құқық қорғау органдарынан келеңсiз себептер бойынша шығарылған адамдарды тағайындауға болмайды.
Аумақтық органдар мен аумақтық бөлiмдерде сот приставтарын тиiстi аумақтық органдардың басшылары қызметке тағайындайды және қызметтен босатады.
      Қазақстан Республикасының Жоғарғы Сотында сот приставтарын Қазақстан Республикасы Жоғарғы Сотының Төрағасы қызметке тағайындайды және қызметтен босатады. 

ТӘЖІРИБЕЛІК БӨЛІМ
Сызбалар 













1-сызба.  Судьялардың құқықтық жағдайы

[image: image1]
2-сызба.  Қазақстан Республикасының сот жүйесі



Тек қана әкімшілік-аумақтық мәртебе юрисдикциясының және ортақтығының ұйымдық құрылымының қағидаларымен сипатталатын сот жүйесіндегі соттың алып отырған орны сот деңгейлері деп түсініледі.  





3 –сызба. Сот деңгейлері

Сот инстанциясы  -  істі шешу дәрежесімен, орныдаған қызметімен, шешетін міндеттерінің шеңберімен, ол үшін берілген өкілеттік сипатымен және көлемімен сипатталатын соттың іс жүргізудегі алып отырған орны.


4-сызба.  Сот инстанциялары

5-сызба. Судьялардың тәртіптік жауапкершілігі








6-сызба.  Аудандық және оған теңестірілген соттар 











7-сызба. Облыстық және оған теңестірілген соттар












8-сызба. Қазақстан Республикасының Жоғарғы соты










· жиырма бес жасқа толған; 
· жоғары заң бiлiмi бар, еңбек жолы мiнсiз;
· біліктілік емтиханын, оның ішінде мамандандырылған магистратурада тапсырған;
· медициналық куәландырудан өткен және судьяның кәсiби мiндеттерiн атқаруға кедергi келтiретiн ауруларының жоқтығын растаған;
· сотта тағылымдамадан ойдағыдай өткен және соттың жалпы отырысының оң пiкiрiн алған.
9- сызба.  Судьялыққа кандидиттарға қойылатын талаптар
Глоссарий
1. Соттардың құқық қолдану актілері – бұл судьялардың сот төрелігін жүргізу бойынша өкілеттігін жүзеге асырумен байланысты соттардың (судьялардың) ресми жігерлі шешімдері. 
2. Апелляциялық (жүгіну) - 1) қабылданған қаулылардың, шешімдердің зиян келтіруіне байланысты немесе оларды әділетсіз, заңсыз деп санағанда тұлғалардың шағым келтіруі. Апелляция шешім қабылдаған инстанциядан жоғары тұрғанына беріледі; 2) істі қараған төменгі соттың қаулысын қайта қарау мақсатымен жоғары тұрған (апелляциялық) сотқа жүгіну; 3) төменгі соттың әділетсіз немесе қате қаулысын түзету немесе күшін жойғызу туралы негізделген өтінім жазылған, жоғарғы сотқа берілетін шағым.

3. Апелляциялық инстанция - мамандандырылған ауданаралық қылмыстық істер бойынша, мамандандырылған ауданаралық кәмелетке толмағандар істері бойынша, аудандық және оған теңестірілген соттардың судьяларымен істі жеке қарастырып шығарған, заңды күшіне енбеген үкімдері мен қаулыларына келтірілген апелляциялық (жеке) шағымдар, наразылықтар бойынша істерді қарастыратын. 

4. Апелляциялық сот алқасы    - мамандандырылған ауданаралық қылмыстық істер бойынша, мамандандырылған ауданаралық кәмелетке толмағандар істері бойынша, аудандық және оған теңестірілген соттардың судьяларымен істі жеке қарастырып шығарған, заңды күшіне енбеген үкімдері мен қаулыларына келтірілген апелляциялық (жеке) шағымдарды, наразылықтарды қарастыратын облыстық соттың органы.

5. Жоғарғы сот – мемлекеттің жоғарғы сот мекемесі. Қазіргі мемлекеттердің жоғарғы соттарының құзыретіне әдетте мемлекеттің дербес бөлімдерінің арасындағы дауларды шешу, жоғары лауазымды тұлғалардың қылмыстары және өте маңызды мемлекеттік қылмыстар туралы істерді қарау жатады. Барлық төменгі соттардың шешімдеріне шағымданатын жоғарғы инстанция сонымен бірге конституцияны түсіндіруді және оған басқа актілердің сәйкестігі туралы сұрақтарды шешуді жүзеге асырады.

6. Қазақстан Республикасының Жоғарғы Соты – жергілікті басқа соттарға сотты азаматтық, қылмыстық, әкімшілік және басқа істер бойынша Қазақстан Республикасының жоғарғы сот органы.

7. Әскери сот – бұл Қазақстан Республикасының сот жүйесіне кіретін және Қазақстан Республикасының Қарулы күштеріндегі ортақ құқықтық өкілетті (юрисдикциялы) сот. Әскери қызметтегілермен, әскери жиыны кезінде әскери міндеттілермен, қауіпсіздік органдарының қатардағыларымен және офицерлерімен, түзету мекемелерінің басқарушы құрамының тұлғаларымен жасалған қылмыстар туралы істер Әскери соттың соттылығына жатады.

8. Қазақстан Республикасының Жоғарғы сот кеңесі Қазақстан Республикасының Конституциясымен белгіленген Қазақстан Республикасы Президентінің жанындағы консультативтік-кеңесші орган болып табылады.
9. Қазақстан Республикасы Жоғарғы Сотының жанындағы Соттардың қызметiн қамтамасыз ету департаментi - Жоғарғы Соттың, жергiлiктi және басқа да соттарының облыстардағы, астанадағы және республикалық маңыздағы қалалардағы аумақтық бөлімшелерінің (соттар кеңселерiнiң) қызметiн ұйымдық және материалдық-техникалық қамтамасыз ететiн уәкілетті орган.

10. Алқабиге кандидат – Қазақстан қылмыстық іс жүргізу кодексіне сәйкес алқабилерді іріктеуге әрі қарай қатысу үшін алқабилер тізіміне енгізілген Қазақстан Республикасының азаматы.
11. Кассациялық инстанция -  мамандандырылған ауданаралық қылмыстық істер бойынша алқабилердің қатысуымен шығарылған, облыстық және оған теңестірілген соттармен істі апелляциялық тәртіппен қарастырғанда шығарылған, заңды күшіне енбеген үкімдер мен қаулыларға (ҚІЖК 423 бабының 3 бөлімімен белгіленген қаулылардан басқа) келтірілген кассациялық (жеке) шағымдар, наразылықтар бойынша істерді қарастыратын сот.

12. Кассациялық сот алқасы – қылмыстық істер бойынша мамандандырылған ауданаралық соттардың, қылмыстық істер бойынша ауданаралық әскери соттардың алқабилер қатысуымен шығарған, сонымен бірге облыстық және оған теңестірілген соттармен істі апелляциялық тәртіппен қарастырғанда шығарған, заңды күшіне енбеген үкімдерін (қаулыларын) қарастыратын облыстық соттың органы. 
13. Өкілетті сот – Қазақстан Республикасы іс жүргізу заңдарына сәйкес тиісті істерді қарауға уәкілеттенген, Қазақстан Республикасы сот жүйесінің соты.

14. Ауданаралық әкімшілік сот - әкімшілік құқықбұзушылықтар туралы істерді қарайтын мамандандырылған сот түрі.
15. Қылмыстық істер бойынша ауданаралық әскери сот – ҚР ҚК 16 тарауымен көзделген аса ауыр әскери қылмыстар, әскери қызметтегілермен, өздерінің әскери жиыны кезінде запастағы азаматтармен, әскери бөлімдердің, мекемелердің азаматтық кісілерімен өздерінің қызметтік міндеттерін орындау барысында немесе сол бөлімдердің, мекемелердің ғимараттарында жасаған басқада аса ауыр қылмыстар туралы істерді қарастыратын мамандандырылған сот түрі.
16. Кәмелетке толмағандардың істері бойынша ауданаралық сот – кәмелетке толмағандармен жасалған қылмыстар туралы істерді қарастыратын мамандандырылған сот түрі.
17. Қылмыстық істер бойынша ауданаралық сот – аса ауыр қылмыстар туралы және алқабилердің қатысуымен қылмыстық істерді қарастыратын мамандандырылған сот түрі.
18. Ауданаралық экономикалық сот – тараптары заңды тұлғалар, заңды тұлға құрмай жеке кәсіпкерлікпен айналысатын азаматтар болып табылатын мүліктік даулар бойынша азаматтық істерді қарастыратын мамандандырылған сот түрі. 
19. Қадағалау инстанциясы – алдыңғы инстанциялардың заңды күшіне енген сот шешімдеріне тараптың келтірген шағымы немесе наразылығы бойынша қадағалау тәртібінде істі қарайтын сот.
20. Судьялардың тәуелсіздігі – демократиялық мемлекеттерде судьялардың, халықтық алқабилердің, алқабилердің сот істерін заң негізінде, оларға ешкім ықпал етпейтін жағдайларда шешетіндігін білдіретін сот төрелігінің конституциялық принципі.

21. Судьялардың ауыспайтындығы – сот ісін жүргізудің (сот жүйесінің) негізгі конституциялық принциптерінің бірі. Судьяның лауазымға тағайындалғанда өмірлік немесе шекті жасқа жеткенше жұмыс істейтіндігін білдіреді.
22. Жоғарғы Соттың Жалпы отырысының нормативтік қаулылары – сот тәжірибесінің сұрақтары бойынша жетекшілік түсініктер беретін, ҚР Жоғарғы сотымен шығарылатын актілері; нормативтік құқықтық актілердің иерархиясынан тыс, заң күшіндегі нормативтік құқықтық актілерге жатады.
23. Іскерлік айналым әдет-ғұрыптары – қандай бір құжатта тіркелген-тіркелмегендігіне қарамастан, азаматтық-құқықтық келісім шарттар саласында қалыптасқан және кеңінен қолданылатын мінез-құлық ережелері.

24. Ұйғарым – бұл бірінші, апелляциялық немесе кассациялық инстанция сотының азаматтық істің мәнін шешпегенде қабылдайтын құжаты. 
25. Соттың ұйымдастыру-құқықтық актілері – бұл сот жүйесінің ұйымдастыру және қызметі сұрақтарына байланысты ішікі құжаттары - бұйрықтар, регламенттер, шолулар, сот тәжірибесін жалпылау, сот статистикасын талдау және т.б.

26. Қарсылық білдіру – азаматтық-іс жүргізу, төрелік сот ісін жүргізу және қылмыстық іс жүргізу құқықтарының институты, алдын ала тергеудің және сот талқылауының шындығын және әділдігін қамтамасыз ету құралы. Судья, алқаби, прокурор, тергеуші, сот отырысының хатшысы, сарапшы және аудармашы, егер олар істің нәтижесіне тікелей не жанама ынталық білдірсе немесе олардың әділдігіне күмән туғызатын басқа жағдайлар болса, істі қарауға қатыса алмайды және оларға қарсылық білдіріледі.
27. Қаулылар – бұл соттың қылмыстық және әкімшілік істерді қарастырғанда қабылдайтын құжаты.
28. Азаматтық істің қаулысы – азаматтық істерді қадағалау шағымдары және наразылықтары бойынша қадағалау тәртібімен қарасырғанда қадағалау инстанциясының сотымен қабылданатын құжат.

29. Үкім – бұл соттың қылмыстық істі қарастырғанда қабылдайтын акті. Сот талқылауының нәтижесіне қарай айыптау немесе ақтау түрінде болады. 
30. Бұйрық – заңмен белгіленген жағдайларда даусыз талаптар бойынша өндіріп алушының ақшалай соманы өндіріп алу немесе борышкерден жылжымалы мүлікті сұратып алу туралы арызы бойынша бірінші инстанция сотының қабылдаған құжаты. 
31. Алқаби – бұл заңмен белгіленген тәртіппен соттың қылмыстық істі қарауына қатысуға шақырылған және ант қабылдаған Қазақстан Республикасының азаматы.

32. Регламент – бұл қызметті жүзеге асыруды, іс-шараларды және әрекеттерді өткізу тәртібі мен уақытын белгілейтін және реттейтін, оларды белгіленген шамамен шектейтін ережелер.
33. Аралық сот регламенті – тұрақты істейтін аралық сот қызметін ұйымдастыру тәртібі.

34. Шешім - бұл бірінші, апелляциялық немесе кассациялық инстанция сотының азаматтық істі қарастырғанда және мәнін шешкенде шығаратын сот құжаты. 
35. Мамандандырылған қаржылық сот – Алматы қаласының аумақтық қаржылық орталығы қатысушыларының дауларын қарстыратын мамандандырылған сот түрі.
36. Бірінші  инстанция соты – бұл сот отырысында істің мән-жайын тікелей зерттеуді және анықтауды жүзеге асыратын және сол бойынша сәйкес шешім немесе үкім шығаратын сот; істі мәні бойынша қарастыратын және шешетін сот.
37. Сот билігі – бұқаралық биліктің (заңшығармашылық және атқарушылықпен бірге) өзіндік және тәуелсіз сферасы, сот төрелігін жүзеге асыру бойынша өкілеттіктер жиынтығын, яғни іс жүргізу заңымен белгіленген қылмыстық, азаматтық, әкімшілік және конституциялық істерді (дауларды) қарау және шешу бойынша өкілеттіктердің жиынтығын, ал кей кездері құқық нормаларын түсіндіру өкілеттіктерінің, норма шығарушылық өкілеттіктердің, бақылау өкілеттіктерінің және кейбір басқа да көмекші өкілеттіктердің жиынтығын білдіреді.

38. Сот қорғауы – ҚР азаматының конституциялық құқықтарының бірі, айыпталушының (сотталуышының) айыптауды теріске шығаруға немесе жауапкершілігін жеңілдетуге, жеке бостандықты және мүлікті қылмыстық қолсұғылушылықтан, өмірін және денсаулығын, намысын және абыройын қорғауға бағытталған процессуалдық әрекеттердің жиынтығы.

39. Сот инстанциясы – бұл істі белгілі өкілетті сотта қарастыру деңгейі.

40. Сот алқасы – бұл Қазақстан Республикасында нақты істі қарайтын сот құрамы – жергілікті соттардың және Жоғарғы Соттың құрылымдық бөлімшесі. 

41. Сот жүйесі - сот төрелігін жүзеге асыру қатынастарымен өзара байланысты, жалпы міндеттері бар, мемлекеттің барлық соттарының жиынтығы.

42. Сот шешімі – бұл дауласып жатқан тараптар үшін, қарастыруға берілген дауды реттеуге қатысты, заң жүзіндегі міндетті шешім. 
43. Сот жарыссөзі – бұл сот тергеуі аяқталғаннан кейін басталатын сот талдауының өзіндік бөлімі, мұнда сот жарыссөзіне қатысушы қылмыстық іс жүргізу субъектілері сот тергеуінде не орын алғаны туралы қорытынды жасайды. Сот жарыссөзіндегі соңғы ілікпе сөз сотталушыға және қорғаушыға тиесілі.

44. Сот орындаушы – бұл сот актілерін және басқа мемлекеттік органдардың актілерін орындау бойынша өзіне жүктелген міндеттерді орындайтын және мемлекеттік қызметте тұратын лауазымды тұлға.

45. Сот қадағалауы – сот қаулыларының және ұйғарымдарының, шешімдерінің, үкімдерінің заңдылығын және негізділігін тексеру бойынша, азаматтық, сот органдарына қылмыстық істерді қарастыруда заңдарды қолдану бойынша жетекшілік түсініктер беру бойынша және соттар арасындағы дауларды шешу бойынша соттардың процессуалдық.

46. Сот аудармашысы – сот ісін жүргізілетін немесе процесске қатысушылардың бірі түсінік беретін тілді еркін меңгерген сот процессіне қатысушы.

47. Сот прецеденті – нақты іс бойынша сотпен қабылданған шешім; сол немесе төменгі инстанция соттары үшін ұқсас істі шешу үшін міндетті ереже болып қалыптасады.

48. Сот приставы – бұл мемлекеттік қызметте тұратын және соттардың қызметінің белгіленген тәртібін қамтамасыз ету бойынша өзіне жүктелген міндеттерді атқаратын лауазымды тұлға.

49. Сот деңгейі – тек қана әкімшілік-аумақтық мәртебенің юрисдикциясы және ортақтығы, ұйымдық құрылым қағидаларымен сипатталатын сот жүйесіндегі соттың алып отырған орны.

50. Судьялар иммунитеті – судьяларға сот билігін қолданушы ретінде ешкімнің тиіспеушілігі; бұл судьяны тиісті өкілетті органның келісімісіз еріксіз келтіруге, қамауға алуға, қылмыстық жауапкершілікке тартуға жол берілмейді деген сөз.
51. Судья – мемлекеттің сот билігін қолданушы болып табылатын лауазымды тұлғасы.

52. Нақты дауды қарау үшін аралық сот азаматтық-құқықтық келісім шарт негізінде пайда болған дауды шешу үшін тараптармен құрылады және  сол дауды шешкенше немесе тараптармен дауды өкілетті сотқа беру туралы шешім қабылдағанша қызметін асырады.

53. Аралық судья – дауды аралық сотта шешу үшін Заңның нормаларына сәйкес тараптармен келісілген тәртіпте тағайындалған немесе тараптармен сайланған жеке тұлға.

54. Аралық iс қарау - аралық сотта дауды қарау және аралық соттың шешiм қабылдау процесi.

55. Аралық келісім - шарт тараптарының туындаған немесе туындауы мүмкiн дауды аралық соттың қарауына беру туралы жазбаша келiсiмi.

Ағымдық бақылау тестілері
1 Заңмен белгіленген тәртіпті және рәсімді сақтау және мемлекеттік мәжбүрлеу шараларын пайдаланып қылмыстық, азаматтық, әкімшілік және басқа істерді қарау мен шешу бойынша соттардың қызметі қалай аталады?

А) құқық қолдану;

В) сот төрелігі;

С) құқықты қалпына келтіру;

D) жазалау;

Е) конституциялық бақылау.

2 Келісімді анықтамасын көрсетіңіздер: «Сот төрелігі - бұл… 

А) құқық қолдану;

В) Заңмен белгіленген тәртіпті және рәсімді сақтау және мемлекеттік мәжбүрлеу шараларын пайдаланып қылмыстық, азаматтық, әкімшілік және басқа істерді қарау мен шешу бойынша соттардың қызметі;

С) бұзылған құқықты қалпына келтіру;

D) жазалау;

Е) әлеуметтік әділдікті қалпына келтіру.

3 Қазақстан Республикасында сот билігі ... атынан жүзеге асырылады.
А) халықтың;

В) Президенттің;

С) судьяның;

D) Қазақстан Республикасының;

Е) Конституцияның.

4  Сот жүйесі бұл -…

А) алдарына қойылған міндеттері мен мақсаттарына және олардың өкілеттігіне сәйкес құрылған соттар жиынтығы;

В) соттың заңды күшіне енбеген қаулыларына және шешімдеріне, үкімдеріне келтірілген шағымдар және наразылықтар бойынша істерді қарайтын соттар жиынтығы;

С) соттың заңды күшіне енген қаулыларына және шешімдеріне, үкімдеріне келтірілген шағымдар және наразылықтар бойынша істерді қарайтын соттар жиынтығы;

D) істерді мәні бойынша қарайтын және шешетін соттар жиынтығы;

Е) мамандандырылған соттар жиынтығы.

5 Заңды күшіне енген сот шешімдеріне келтірілген шағымдар мен наразылықтар бойынша істерді қарайтын сот қай инстанцияға жатады?
А) қадағалау инстанциясы;

В) апелляциялық инстанция;

С) бірінші инстанция;

D) жоғарғы инстанция;

Е) кассациялық инстанция.

6 Істі мәні бойынша қарайтын және шешетін сот … соты болып табылады.
А) бірінші инстанция;

В) қадағалау инстанция;

С) апелляциялық инстанция;

D) кассациялық инстанция;

Е) негізгі инстанция.

7 Апелляциялық инстанция соты дегеніміз - ...
А) заңды күшіне енген сот шешімдеріне келтірілген шағымдар мен наразылықтар бойынша істі қарайтын сот;

В) заңды күшіне енбеген қаулыларға және шешімдерге, үкімдерге келтірілген шағымдар және наразылықтар бойынша істі қарайтын сот;

С) істі мәні бойынша қарайтын және шешетін сот;

D) алдарына қойылған міндеттері мен мақсаттарына және олардың өкілеттігіне сәйкес құрылған соттар жиынтығы;

Е) мамандандырылған сот.

8 Қазақстан Республикасы сот билігінің жоғарғы органы болып не табылады?
А) облыстық сот;

В) аудандық сот;

С) қалалық сот;

D) Жоғарғы сот;

Е) әскери сот.

9 Сот жүйесін шартты түрде қандай үш деңгейге бөледі?

А) негізгі, орта, жоғарғы;

В) бірінші, екінші, үшінші;

С) қылмыстық, азаматтық, әкімшілік;

D) бірінші, орта, соңғы;

Е) негізгі, екінші дәрежедегі, жоғарғы.

10 Тек әкімшілік-аумақтық мәртебенің юрисдикциясы және ортақтығы, ұйымдық құрылым қағидаларымен сипатталатын сот жүйесіндегі соттың алып отырған орны қалай аталады?
А) сот жүйесі;

В) сот деңгейі;

С) сот билігі;

D) сот бақылауы;

Е) сот қадағалауы.

11 Сот жүйесін құратындар …

А) облыстық және оған теңестірілген соттар;

В) Жоғарғы Сот; 

С) аудандық және оған теңестірілген соттар;

D) Әскери соттар;

Е) Жоғарғы сот және жергілікті соттар.

12  Облыстық және оған теңестірілген астананың, республикалық маңыздағы қалалардың соттары – бұл:

A) негізгі деңгей соттары;

B) орта деңгей соттары;

C) жоғарғы деңгей соттары;

D) төменгі деңгей соттары;

E) екінші деңгей соттары.

13 Қазақстан Республикасында қандай сот инстанциялары бар?

А) кассациялық және апелляциялық;

В) апелляциялық және қадағалау;

С) бірінші және кассациялық;

D) бірінші, кассациялық және қадағалау;

Е) бірінші, апелляциялық, кассациялық және қадағалау.

14 Жоғарғы сот ... соты болып табылады.
А) апелляциялық және кассациялық инстанция;

В) бірінші және апелляциялық инстанция;

С) кассациялық және қадағалау инстанциясы;

D) апелляциялық және қадағалау инстанциясы;

Е) қадағалау инстанциясы.

15 ... кассациялық инстанция соты ретінде шығуы мүмкін.
А) Аудандық сот;

В) Жоғарғы Сот;

С) Облыстық және аудандық соттар;

D) Облыстық сот;

Е) Қалалық және облыстық соттар.

16 Сот төрелігін қолдану өкілеттігін жүзеге асыруға байланысты соттың ресми белгіленген ерікті шешімі - бұл…

А) соттың ұйымдық – құқықтық актілері;

В) ҚР ЖС нормативтік қаулылары;

С) құқық қолдану актілері;

D) қосымша актілер;

Е) нұсқаулар.

17 Қазақстанда қандай мамандандырылған соттар құруға тыйым салынады?

А) әскери;

В) қаржылық;

С) экономикалық;

D) қылмыстық істер бойынша соттар;

Е) азаматтық істер бойынша соттар.

18 Облыстық сот құрамын көрсетіңіздер.

А) сот алқаларының төрағалары және судьялар;

В) қылмыстық істер алқалардың төрағалары;

С) азаматтық істер алқалардың төрағалары;

D) төраға және судьялар;

Е) сот алқаларының төрағалары.

19 Қандай сот алқалары облыстық сот органдары болып табылады?

А) қадағалау және апелляциялық;

В) қадағалау және кассациялық;

С) азаматтық істер алқасы және апелляциялық;

D) азаматтық істер алқасы, қылмыстық істер алқасы;

Е) апелляциялық және кассациялық.

20 Азаматтық және әкімшілік істер бойынша қадағалау сот алқасы, қылмыстық істер бойынша қадағалау сот алқасы ... органдары болып табылады.
А) аудандық соттың;

В) қалалық соттың;

С) облыстық соттың;

D) мамандандырылған соттың;

Е) ҚР Жоғарғы сотының.

21 Жоғарғы сот жанынан ... құрылады.
А) Жалпы отырыс;

В) Соттар әкімшісі;

С) Жоғарғы сот кеңесі;

D) біліктілік алқасы;

Е) ғылыми – консультативтік кеңес.

22 Заңға сәйкес аудандық (қалалық) сот судьясы болып, ... азаматтар тағайындалуы мүмкін. (қатесін табыңыз)

А) Қазақстан Республикасының азаматтығы бар;

В) мінсіз беделі бар;

С) жоғары заң білімі бар;

D) біліктілік емтиханды жақсы тапсырған;
Е) заң мамандығы бойынша еңбек өтілі 10 жылдан кем емес.

23 Судья лауазымында болудың шекті жасын көрсетіңіз.

А) шекті жас қойылмаған;

В) 50 жас;

С) 55 жас;

D) 60 жас;

Е) 65 жас.

24 Облыстық, аудандық соттардың қызметін материлды-техникалық және өзгеше қамтамасыз етуді жүзеге асыратын уәкілетті мемлекеттік орган қалай аталады?

А) Конституциялық Кеңес;

В) Жоғарғы Сот жанындағы соттардың қызметін қамтамасыз ету департаменті;

С) Жоғарғы Сот жанындағы сот басқару комитеті;

D) Жоғарғы Сот жанындағы соттардың қызметін қамтамасыз ету комитеті;

Е) Жоғарғы сот кеңесі.

25 «Алқабилер туралы» заңға сәйкес тұлғалар алқабилер кандидаттарының тізіміне қанша жастан енгізілуі мүмкін?

А) 25 жастан;

B) 30 жастан;

С) 18 жастан;

D) 20 жастан;

Е) 16 жастан.

Бақылаудың қорытынды нысанына дайындалу сұрақтары
1. Пән мазмұны, оның салалық құқықтық ғылымдармен ара қатынасы.

2. Сот қызметін реттейтін негізгі нормативтік-құқықтық актілер. 

3. Сот жүйесінің тарихи алғы шарттары. 

4. Қазіргі кезеңдегі сот органдарының ролі мен мағынасы.

5. Сот билігінің түсінігі және ерекшеліктері, мемлекеттік биліктің басқа салаларымен ара қатынасы.

6. Сот төрелігінің түсінігі, міндеттері және қағидалары. 

7. Сот деңгейінің түсінгі. Сот деңгейлерінің түрлері.

8. Сот сатысының түсінігі. Сот сатысының түрлері.

9. Сот жүйесін ұйымдастыру. 

10. Аудандық және оларға теңестірілген соттар: құрамы, құзыреті.

11. Облыстық және оларға теңестірілген соттарды құру тәртібі. 

12. Облыстық және оларға теңестірілген соттар: құрамы, құрылымы, құзыреті.

13. ҚР Жоғарғы Сот құрамы және органдары. 

14. ҚР Жоғарғы Соты төрағасының және сот алқалары төрағаларының өкілетткітері. 

15. Қазақстан Республикасының Жоғарғы соты: құрамы, құрылымы, құзыреті.

16. Соттардың құқықтық актілерінің түсініг және түрлері. 

17. ҚР Жоғарғы сотының нормативтік қаулылары. 

18. Соттардың құқық қолдану актілері: үкімдер, қаулылар, шешімдер, ұйғарымдар, тұжырымдар, ұсыныстар, бұйрықтар.

19. Мамандандырылған соттар түрлері.

20. Әкімшілік соттар: құқықтық мәртебесі, құзыреті.

21. Экономикалық соттар: өкілеттіктері.

22. Судьялардың құқықтық мәртебесі.

23. Судьялар тәуелсіздігінің негізгі кепілдері. 

24. Судьялық корпус, оның түсінігі, құрамы және құру тәртібі. Кандидаттарды іріктеу тәртібі және оларға судья өкілетігін беру. 

25. Судья лауазымына кандидаттарға қойылатын талаптар. 

26. Судьялар өкілеттігін тоқтата тұру. 

27. Судьяларды лауазымынан босату. 

28. Судьяларды тәртіптік жазаға тарту негіздері.

29. Судьяларға қолданылатын тәртіптік жазалардың түрлері.

30. Тәртіптік жазалар қолдану тәртібі.
31. Сот жүйесінің қызметін қамтамасыз ету департаментінің өкілеттіктері. 

32. Сот жүйесінің қызметін қамтамасыз ету департаментінің қызметін ұйымдастыру. 

33. Жоғарғы сот кеңесінің мақсаттары мен міндеттері.

34. Жоғарғы сот кеңесінің өкілеттіктері.
35. Алқаби түсінігі, олардың мәртебесі. 

36. Алқабилерді құқықтық регламенттеу.

37. Алқаби кандидаттарына қойылатын талаптар. 

38. Алқабилер тізімін құру тәртібі.

39. Алқабилердің өкілеттіктері.
40. Алқабилердің қатысуымен сот ісін жүргізу.

Ұсынылған әдебиеттер тізімі
1 Қазақстан Республикасының Конституциясы, 1995 жылғы 30 тамыз;
2 «Қазақстан Республикасының сот жүйесі мен судьяларының мәртебесі туралы» Қазақстан Республикасының 2000 жылғы 25 желтоқсандағы № 132 Конституциялық заңы;
3 Қазақстан Республикасының қылмыстық іс жүргізу кодексі, 1997 жылғы 13 желтоқсан; 
4 «Сыбайлас жемқорлыққа қарсы күрес туралы» Қазақстан Республикасының 1998 жылғы 2 шiлдедегi № 267 Заңы;
5 «Қазақстан Республикасының Жоғары Сот Кеңесi туралы» Қазақстан Республикасының 2008 жылғы 17 қарашадағы № 79-IV Заңы; 

6 «Мемлекеттік қызмет туралы» Қазақстан Республикасының 1999 жылғы 23 шілдедегі № 453 заңы;
7 «Сот приставтары туралы» Қазақстан Республикасының 1997 жылғы 7 шілдедегі № 150 заңы;
8 Судья әдебінің кодексі, 2009 жылғы 18 қараша;
9 «Атқарушылық іс жүргізу және сот орындаушыларының мәртебесі туралы»  Қазақстан Республикасының 2010 жылғы 02 сәуірдегі № 261-IV заңы; 

10 «Алқабилер туралы» Қазақстан  Республикасының 2006 жылғы 16 қаңтардағы  №121 заңы;
11 «Қазақстан Республикасының 2010 жылдан 2020 жылға дейінгі кезеңге арналған құқықтық саясат тұжырымдамасы туралы» Қазақстан Республикасы Президентінің 2009 жылғы 24 тамыздағы №858 Жарлығы. 
12 «Қазақстан Республикасында ювенальды әдiлет жүйесiн дамытудың 2009 - 2011 жылдарға арналған тұжырымдамасы туралы» Қазақстан Республикасы Президентiнiң 2008 жылғы 19 тамыздағы № 646 Жарлығы;
13 «Қазақстан Республикасында құқық қорғау қызметi мен сот жүйесiнiң тиiмдiлiгiн арттыру жөнiндегi шаралар туралы» Қазақстан Республикасы Президентiнiң 2010 жылғы 17 тамыздағы № 1039 Жарлығы;
14 «Аралық соттар туралы» Қазақстан Республикасының 2004 жылғы 28 желтоқсандағы № 22 Заңы;
15 «Қазақстан Республикасы Жоғарғы Сотының жанындағы Соттардың қызметін қамтамасыз ету департаменті (Қазақстан Республикасының Жоғарғы Соты аппараты) туралы ереже» Қазақстан Республикасы Президентінің 2010 жылғы 3 қарашадағы №1093 Жарлығы;
16 Қазақстан Республикасы Жоғарғы Сотының (сот жүйесінің) 2011-2015 жылдарға арналған стратегиялық жоспары, Астана, 2010 жыл;
17 Абдиев Ж. Вопросы и пути реализация создания института присяжных в РК// Предупреждение преступности, 2003 ж. №1 29-30 б.
18 Адам Е. Независимость судьи - гарантия отправления объективного правосудия.// Тураби. 2003 ж. №1. 31-36 б.

19 Адам Е. Судебная власть в конституционной системе разделения властей. //Тураби. 2001 ж. №1. 84-90 б.

20 Айтказина Т.Искусство судейской профессии.//Юр.газета. 2004 ж. 21.04. 1 б.
21 Амренов Т. Соблюдение судейской этики.// Тураби.2002 ж. №6. 34-39 б.

22 Аубеков С. История казахстанского суда присяжных./История государства и права, № 6, 2005 ж.  19 б.

23 Аубекеров С. Каким будет суд присяжных в Казахстане // Мир закона, 2003 ж. №3  23-25 б.
24 Бекбергенов Н.А. Правоохранительная система в РК. Алматы, 2000 ж.

Қазақстан Республикасының сот жүйесін ұйымдастыру сұрақтары бойынша құқықтық актілерден үзінділер 

1 «Қазақстан Республикасының 2010 жылдан 2020 жылға дейінгі кезеңге арналған құқықтық саясат тұжырымдамасы» (Қазақстан Республикасы Президентінің 2009 жылғы 24.08. №858 Жарлығымен бекітілген)
2002 жылы қабылданған Қазақстан Республикасының Құқықтық саясат тұжырымдамасы елдің 2010 жылға дейінгі кезеңге арналған құқықтық жүйесі дамуының негізгі бағыттарын айқындады. Өткен жылдары мемлекеттік және қоғамдық институттардың қарыштап дамуына ықпал ететін, Қазақстанның орнықты әлеуметтік-экономикалық дамуын қамтамасыз ететін бір қатар аса маңызды заңнамалық актілер қабылданды...
Сот төрелігін іске асыру кезінде соттардың тәуелсіздігін нығайтуға бағытталған сот-құқықтық реформаның жаңа кезеңіне конституциялық деңгейде қарқын берілді. Өлім жазасын қолдану аясы қысқартылып, адамдардың өлімімен ұштасатын террористік қылмыстармен және соғыс уақытында жасалған аса ауыр қылмыстармен ғана шектелді, бұл Қазақстан жағдайында өлім жазасының іс жүзінде жойылғанын білдіреді. Соттың қамауға алуға санкция беруі енгізілді, прокуратура мен соттың тергеу жүргізу мүмкіндігіне конституциялық тыйым алып тасталды...
Қазақстанның сот жүйесі тұтас алғанда азаматтардың құқықтары мен бостандығының, ұйымдар мен мемлекеттің заңмен қорғалатын мүдделерінің сотта тиімді қорғалуын қамтамасыз етудің қажеттіліктеріне сай келеді.
Сот-құқық жүйесін дамыту сабақтастық және кезеңділік негізінде жүзеге асырылады және мынадай бағыттарды көздейді.
Оны дамытудың негізгі арқауы соттар мен судьяларды мамандандыру, оның ішінде ювеналдық соттарды дамыту, қылмыстық істерді қарайтын мамандандырылған соттар құру болып табылады, келешекте салық және басқа да мамандандырылған соттар құрылуы мүмкін. Бұл ретте ювеналдық соттар елімізде құрылатын ювеналдық әділет жүйесінің орталық буыны болуы тиіс.
     Алдағы уақытта қазіргі әкімшілік соттар базасында әкімшілік құқық бұзушылықтар туралы істерді жалпы құзырлы соттардың ведомстволық бағынысына беретін, жариялы-құқықтық дауларды қарайтын әкімшілік әділет жүйесін құру қажет.
Сот жүйесінің жетілдіру нәтижесінде түрлі сот инстанциялары функцияларының қосарлануы жойылуға тиіс.
Сот жүйесінің даму перспективасы сотқа дейінгі іс жүргізудегі сот бақылауының шегін кезең-кезеңімен кеңейту мүмкіндігімен де байланысты болмақ.
Аралық және төрелік соттар жүйелері дамитын болады.
      Қоғам сот билігінің қызметін толық, объективті және бейтарап жария етілуіне мүдделі. Осы мақсатта халықтың сот қызметі туралы ақпаратқа барынша қол жеткізуін ұсыну арқылы сот жүйесінің ашықтығы мен айқындылығы деңгейін арттыру қажет.
Сот ақпараттарын тіркеудің заманға сай құралдарын енгізу сот ісінде бәсекелестік принципін іске асыруға ықпал етеді. Сот жүйесін жоспарлы түрде ақпараттандыру сот төрелігін іске асыру процесінде жедел ақпараттық-құқықтық қолдауды қамтамасыз етуге, істерді қарау мерзімдерін қысқартуға, сот шешімінің орындалу тиімділігін арттыруға мүмкіндік береді.
Сот кадрларын іріктеу тәртібін одан әрі жетілдіру жөніндегі шаралар қажет, бұл ретте судьялардың кәсібилігі мен биік адамгершілік қасиеттері - сапалы судьялар корпусын қалыптастырудың негізі болып табылатындықтан, судьяға үміткерлерге қойылатын біліктілік талаптарын қатаңдату мәселесі өзекті болып табылады. Сот қауымдастығының өз тарапынан да судьялардың Судья әдебі кодексінің талаптарын сақтауына қатаң бақылау, жол берілген барлық жөнсіздіктерге барабар әрі шұғыл әрекет етуі қажет.
Судья тәуелсіздігі кепілдіктерін орнықтыру үшін соттарды қаржыландыру және судьяларды тұрғын үймен қамтамасыз ету "сот төрелігін толық әрі тәуелсіз жүзеге асыру мүмкіндігін қамтамасыз етуге тиіс" дейтін Конституция талаптарының толыққанды іске асырылуы маңызды мәселе болып қала беруде, бұл мемлекеттің қаржылық мүмкіндіктерін ескере отырып, судьялардың әлеуметтік қорғалуы және соттардың материалдық-техникалық қамтамасыз етілуі деңгейін кезең-кезеңмен көтеруді көздейді.
Сонымен қатар сот төрелігін іске асыруға араласқаны үшін, сотқа құрмет көрсетпегені үшін кінәлі адамдар заңда белгіленген жауапқа тартылуға тиіс.

Сот ісін жүргізудің аяқтау сатысы сот актілерін орындау болып табылады, сондықтан олардың мүлтіксіз орындалуын қамтамасыз ететін шаралар қабылдануы қажет. Осыған байланысты мемлекеттік сот орындаушыларымен қатар жеке сот орындаушыларының институтын енгізу - сот ісін жүргізудің тиімділігін арттырудың маңызды шарасы. Сот шешімдерін орындаудың аралас моделі шеңберінде мемлекеттік сот орындаушылары мемлекеттің кірісіне өндіріп алу, сондай-ақ мемлекеттен өндіріп алу туралы құжаттарды мәжбүрлеп орындату құқығына ие болуға тиіс.
Сот актілерін мүлтіксіз орындауға, оның ішінде сот шешімін орындаудан бас тартқаны үшін жауапкершілікті күшейту, борышкерлерге қатысты шектеу шараларын қолдануды одан әрі кеңейту, атқарушылық іс жүргізуге іс жүргізушілік сот бақылауын күшейту арқылы қол жеткізу қажет.

2 Қазақстан Республикасы судьяларының 2009 жылғы 18 қарашадағы V съездінің қаулысымен бекітілген Судья этикасының кодексі 

 
Әркімнің өзінің құқықтары мен бостандықтарын сот арқылы қорғау жөніндегі конституциялық құқығын іске асыру, Қазақстан Республикасы атынан сот төрелігін жүзеге асыру кезінде тек Конституция мен заңға бағыну судьяның адамгершілік және моральдық-әдептік бейнесіне жоғары талаптар қояды. 
Судья жұртшылықтың сот төрелігі жүйесіне деген сенімін нығайту мақсатында тәртіптің жоғары әдептік стандарттарын әйгілеуге және жетілдіріп отыруға ұмтылуға міндетті, мұның өзі жеке адамның, қоғам мен мемлекеттің мүдделерін қорғаудың үйлесімді ұштасуын қамтамасыз ететін тәуелсіз сот төрелігін жүзеге асыру үшін негіз болып табылады.
Судья сот төрелігін жүзеге асыру жөніндегі билік өкілеттіктерін өзіне қабылдай отырып, тәртіптік әдеп қағидаларын сақтауға байланысты шектеулерді ерікті түрде өзіне жүктейді. 

Осы Судья әдебінің кодексі Қазақстан Республикасының Конституциясына, «Қазақстан Республикасының сот жүйесі мен судьяларының мәртебесі туралы» Қазақстан Республикасының Конституциялық заңына, Біріккен Ұлттар Ұйымы Бас Ассамблеясының «Сот органдары тәуелсіздігінің негізгі қағидаттары» туралы 40/32 және 40/146 Қарарларына, Бангалорда қабылданған Судья тәртібінің қағидаттарына сәйкес, жұмыс істеп жүрген судья мен орнынан түскен судья үшін тәртіптік әдеп стандарттарын белгілейді.
1 бап
Судья антқа адал болуға, заңдарды бұлжытпай сақтауға және судьяның мәртебесін қадірлеуге, өзінің ар-ожданымен жеке басының қадір-қасиетін сақтауға міндетті.
Судья сот билігінің беделін түсіретін, судьяның абырой-беделіне нұқсан келтіретін және сот төрелігін жүзеге асыруы кезінде оның объективтілігі мен тәуелсіздігіне күмән тудыратын жағдайлардың бәрінен қандай жағдайда болмасын өзін аулақ ұстауға тиіс.
Судья қоғамдық және өзге де байланыстардың оның кәсіби қызметіне ықпал етуіне жол бермеуі қажет.
Судья қызмет бабын өзінің жеке басының мүдделері, отбасы мүшелерінің, туыстары мен жақындарының мүдделері үшін пайдалануға тиіс емес.
Судья құпия сипаттағы материалдық мүдделер туралы хабардар болуға және өзінің отбасы мүшелерінің материалдық мүдделері туралы ақпарат алу мақсатында ақылға қонымды шаралар қабылдауға тиіс. 
2 бап
Судья өзінің кәсіби қызметінде және қызметтен тыс кезінде заңдарды, Судья әдебінің кодексін, жалпы жұрт қабылдаған мораль нормаларын сақтауға міндетті.
Судья заңдарға және ар-ожданына сәйкес шешім қабылдауға тиіс.
Судья процеске қатысушылармен іс жүргізуден тыс қарым-қатынастардан аулақ болуға, оның кәсіби беделіне күмән тудырмайтындай тәртіпті ұстануға тиіс. 
Судья бейтарап болуға міндетті. Қоғамдық пікір, судья қызметін БАҚ-та сынау оның шешімдерінің заңдылығы мен негізділігіне ықпал етпеуге тиіс.
Судья сот актісі шығарылғанға дейін оның мәні, айыптаудың дәлелденгені немесе дәлелденбегені, арыздың негізділігі не негізсіздігі туралы өзінің пікірін жария етіп білдіруге, сондай-ақ соттардың заңды күшіне енген қаулыларына кәсіби қызметінен тыс жағдайда күмән келтіруге және өз әріптестерінің кәсіби әрекеттерін сынауға құқылы емес. Судья өзінің міндеттерін атқару кезінде алған ақпаратты ашуға немесе өз мақсаттарына пайдалануға, кеңесу бөлмесінің құпиясын ашуға құқылы емес.
Судья сыпайы, төзімді, әдепті болуға және сотқа қатысушыларға құрметпен қарауға тиіс. Судья сот ісін жүргізуге қатысушы барлық тұлғалардан тап осындай тәртіпті талап еткені жөн. 
3 бап
Әкімшілік өкілеттіктер берілген судья осы өкілеттіктерін адал, біліктілікпен орындауға, судьялардың қызметіне жәрдемдесіп отыруға және шешімдерді қабылдау кезінде оларға ықпал ету мақсатында тәуелсіздіктің қандай да болмасын түрде шектелуіне, қысым жасалуына немесе өзге де ықпал ету шараларына сондай-ақ дөрекілік, жөнсіздік фактілеріне жол бермеуге тиіс.
4 бап
Жұмыстан тыс кезінде судья өзін оның тәртіптілігі пен адалдығына дақ түспейтіндей етіп ұстауға тиіс. Оның әрекеттері мен қылықтары судья атағына дақ түсіруге және сот билігінің беделін кемітуге тиіс емес. 
Судья оның беделін түсіретін кез келген жерге барудан аулақ болуға тиіс.
5 бап
Судья ұлттық және халықаралық құқық саласындағы білімін нығайтуға және кеңейтуге, өзінің міндеттерін тиісінше атқару үшін қажетті практикалық тәжірибесін жетілдіру және жеке басының ұнамды қасиеттерімен танылуы жөнінде шаралар қабылдауға, оқудың мүмкіндіктерін және судьялардың қолы жететін басқа да мүмкіндіктерді осы мақсаттар үшін пайдалануға міндетті.
Судья сот төрелігінің мүдделеріне зиянын тигізбестен оқытушылық қызметпен, ғылыми немесе өзге де шығармашылық қызметпен шұғылдануға және осы үшін тиісті сыйақы алуға құқылы.
Судьяның қызметі депутаттық мандатпен, кәсіпкерлік қызметті жүзеге асырумен, коммерциялық ұйымның басшы органының немесе байқау кеңесінің құрамына кірумен сыйыспайды. 
Судья партиялар, кәсіптік одақтар қатарында бола алмайды, қандай да бір саяси партияны қолдап немесе оған қарсылық білдіріп сөйлеуге тиіс емес.
6 бап
Судья, оның отбасы мүшелеріне байланысты және судьялық міндеттерін орындауына кедергі келтірмейтін істерді қоспағанда, басқа адамдардың істері немесе өзге де заңды мүдделері бойынша өкілетті өкіл ретінде әрекет жасауға құқылы емес.
7 бап
Осы Кодекспен белгіленген тәртіп қағидасын атқарып отырған қызметіне қарамастан Қазақстан Республикасының әр судьясы үшін, сондай-ақ орындарынан түскен, бірақ судья атағы мен судья қоғамдастығына қатыстылығын сақтаған судьялар үшін міндетті болып табылады. 
Осы Кодекстің ережелері бұзылған жағдайда судьяға қатысты Судья әдебі жөніндегі комиссия туралы ережемен қарастырылған қоғамдық ықпал ету шаралары қолданылуы мүмкін.
8 бап
Осы Кодексті қолдану кезінде жасалған теріс қылықтың барлық мән-жайы, сот билігінің беделіне және судья атағына келтірілген нұқсан, судьяның жеке басы және оның жасалған теріс қылыққа қатысы ескеріледі.
9 бап
Судья әдебінің кодексін қабылдау, сондай-ақ Кодекске өзгерістер мен толықтырулар енгізу Қазақстан Республикасы судьялары съезінің ерекше құзіреті болып табылады. 
Қазақстан Республикасы Судьялар одағының Орталық кеңесі Судья әдебі жөніндегі комиссия туралы ережені бекітеді.
3 Қазақстан Республикасының 2008 жылғы 17 қарашадағы «Қазақстан Республикасының Жоғарғы Сот Кеңесі туралы» заңы
4-тарау. Кеңес жанындағы біліктілік комиссиясының біліктілік емтиханын қабылдау тәртібі мен шарттары
10-бап. Кеңес жанындағы Бiлiктiлiк комиссиясы 

1. Судьялыққа кандидаттардың бiлiм деңгейiн айқындау үшiн 
олардан бiлiктiлiк емтиханын қабылдауды Кеңес жанындағы Бiлiктiлiк 
комиссиясы (бұдан әрi - Комиссия) жүзеге асырады. 

2. Комиссияның құрамына: 

1) Кеңес тағайындайтын Комиссия төрағасы және құқық оқытушыларының, заңгер-ғалымдардың арасынан бес маман; 

2) Сот жюриi өз құрамынан ротациялық негiзде жiберетiн үш судья кiредi. 
      3. Комиссия төрағасы және мүшелерi оның құрамына екi жыл мерзiмге тағайындалады немесе жiберiледi. Бос қызмет орны болған жағдайда Комиссияның жаңа мүшесi Комиссияның бұрынғы мүшесi шығып қалған күннен бастап екi айдан кешiктiрiлмей тағайындалуға немесе жiберiлуге тиiс. 

4. Комиссия құрамына ұсынылған адамдардың заңтану саласындағы кәсiби бiлiмi, заң мамандығы бойынша кемiнде он жыл жұмыс тәжiрибесi және мiнсiз беделi болуға тиiс. 

5. Комиссияның қызметiн қамтамасыз етудi Кеңес аппараты мен Жоғарғы Соттың, жергiлiктi және басқа да соттардың қызметiн ұйымдастырушылық және материалдық-техникалық қамтамасыз ету жөнiндегi уәкiлеттi орган жүзеге асырады. 
11-бап. Комиссияның бiлiктiлiк емтихандарын қабылдау жөнiндегi отырыстары
1. Комиссия бiлiктiлiк емтихандарын қабылдау жөнiндегi өзiнiң отырыстарын қажеттiлiгiне қарай, бiрақ жылына кемiнде төрт рет өткiзедi. 
      
2. Комиссияның бiлiктiлiк емтихандарын қабылдау жөнiндегi отырыстары ашық және жария түрде өткiзiледi. Егер отырыстарға Комиссия мүшелерiнiң жалпы санының кемiнде үштен екiсi қатысса, отырыстар заңды деп есептеледi. 

3. Комиссия отырысының өткiзiлетiн уақыты мен орны туралы оның мүшелерi мен шақырылған адамдар күнтiзбелiк он күннен кешiктiрiлмей хабардар етiледi.
 12-бап. Бiлiктiлiк емтихандарын қабылдаудың (тапсырудың) тәртiбi мен шарттары 
1. Комиссияда құжаттарды қабылдау, бiлiктiлiк емтихандарын тапсыру тәртiбi Кеңес регламентiмен айқындалады. 

2. Судьялыққа кандидаттардан бiлiктiлiк емтихандарын қабылдау азаматтар арнайы тексеруден өткеннен кейiн жүзеге асырылады. 

3. Жүктелген талаптарды орындамауына, соттың айыптау үкiмiнiң заңды күшiне енуiне байланысты не тәртiптiк терiс қылықтар жасағаны үшiн судья қызметiнен босатылған адамдарды қоспағанда, бұрын кемiнде үш жыл тұрақты судья болып жұмыс iстеген және босатылған күннен бастап алты жыл iшiнде судья қызметiне қайтадан орналасуға ниет бiлдiрген адамдар бiлiктiлiк емтиханын тапсырудан босатылады. 

4. Қызметтiк мiндеттерiн орындау кезiнде кiр келтiрген терiс қылықтары және Қазақстан Республикасының заңнамасын бұзғаны үшiн судья қызметiнен, құқық қорғау органдарынан немесе өзге де мемлекеттiк қызметтен шығарылған адамдар бiлiктiлiк емтихандарын тапсыруға жiберiлмейдi. 

5. Бiлiктiлiк емтиханын тапсыру нәтижесi емтихан тапсырылған күннен бастап алты жыл бойы жарамды. 

6. Бiлiктiлiк емтихандарын тапсыра алмаған адамдар оларды қайтадан тапсыруға бiр жылдан кейiн жiберiледi.
13-бап. Бiлiктiлiк емтихандарын қабылдаудан бас тарту 
      Судьялыққа кандидаттар Қазақстан Республикасының заңнамалық актiлерiнде қойылған талаптарға сай келмеген жағдайларда, бiлiктiлiк емтихандарын қабылдаудан бас тартуға жол берiледi. 

      Бiлiктiлiк емтихандарын қабылдаудан бас тартқан жағдайда Комиссия өтiнiш берiлген күннен бастап бiр ай iшiнде азаматқа дәлелдi жауап беруге мiндеттi. 
5-тарау. Жергілікті және басқа соттың судьясы қызметіне тағайындау туралы ұсынымдар шығару
14-бап. Судья қызметiне конкурс 
1. Кеңестiң жергiлiктi және басқа да соттың судьясы қызметiне тағайындау туралы ұсынымы конкурстық қараудың нәтижелерi бойынша берiледi.
2. Жоғарғы Соттың, жергiлiктi және басқа да соттардың қызметiн ұйымдастырушылық және материалдық-техникалық қамтамасыз ету жөнiндегi уәкiлеттi органның судья қызметiне бос орынның ашылғаны туралы ұсынысы Кеңестiң конкурсты өткiзуi үшiн негiз болып табылады. қараңыз. 
3. Судьяның бос орнына орналасуға кандидатураларды iрiктеу жөнiндегi конкурстың өткiзiлетiн мерзiмi мен орны туралы хабарламаны Жоғарғы Соттың, жергiлiктi және басқа да соттардың қызметiн ұйымдастырушылық және материалдық-техникалық қамтамасыз ету жөнiндегi уәкiлеттi орган республикалық бұқаралық ақпарат құралдарының ресми басылымдарында конкурсқа дейiн кемiнде бiр ай бұрын қазақ және орыс тiлдерiнде жариялайды. 

15-бап. Судья қызметiне конкурсқа қатысушылар 

1. Жергiлiктi және басқа соттың судьясы қызметiне конкурсқа қатысу үшiн Кеңес аппаратына өтiнiш және тiзбесi Кеңес регламентiмен белгiленген басқа да құжаттарды беру қажет. 

2. Аудандық және оған теңестiрiлген соттың судьясы қызметiне Кеңестiң ұсынымын алу үшiн конкурсқа "Қазақстан Республикасының сот жүйесi мен судьяларының мәртебесi туралы" Қазақстан Республикасы Конституциялық заңының талаптарына сай келетiн азаматтар қатыса алады.
3. Облыстық және оған теңестiрiлген соттың судьясы қызметiне Кеңестiң ұсынымын алу үшiн конкурсқа "Қазақстан Республикасының сот жүйесi мен судьяларының мәртебесi туралы" Қазақстан Республикасы Конституциялық заңының талаптарына сай келетiн, заң мамандығы бойынша кемiнде он бес жыл жұмыс өтiлi немесе кемiнде бес жыл судьялық жұмыс өтiлi бар және тиiстi облыстық соттың жалпы отырысының оң қорытындысын алған азаматтар қатыса алады.
16-бап. Бос қызмет орындарына кандидаттарды iрiктеу тәртiбi 

      1. Судьялардың бос қызмет орындарына кандидаттарды конкурстық iрiктеудi Кеңес өз қызметiне араласуды болдырмау жағдайында, ашық және жария түрде жүзеге асырады.  

      2. Бiлiм деңгейiнiң жоғары болуы, моральдық-адамгершiлiк қасиетi мен мiнсiз беделiнiң болуы аудандық және оған теңестiрiлген сот судьясының бос қызмет орнына кандидаттарды iрiктеудiң негiзгi өлшемдерi болып табылады. Бұл ретте:                                                                                
      1) мамандандырылған магистратурада бiлiктiлiк емтиханын тапсырған; 
      2) сот жүйесiнiң қызметiн қамтамасыз ететiн мемлекеттiк органдарда, құқық қорғау органдары мен адвокатурада заң мамандығы бойынша кемiнде бес жыл жұмыс өтiлi бар адамдарға; 
      3) бiлiктiлiк емтиханын тапсыру нәтижелерi бойынша басымдық берiледi. 
      3. Облыстық және оған теңестiрiлген сот судьясының бос қызмет орнына орналасуға конкурс өткiзу кезiнде мынадай өлшемдер: 
      1) судья қызметiндегi жұмыс өтiлi; 
      2) мiнсiз беделiнiң болуы және сот төрелiгiн жүзеге асыру сапасы; 
      3) сот жүйесiнiң қызметiн қамтамасыз ететiн мемлекеттiк органдардағы жұмыс өтiлi; 
      4) сот жүйесiнiң қызметiн қамтамасыз ететiн құқық қорғау және өзге де мемлекеттiк органдардағы, адвокатурадағы жұмыс өтiлi; 
      5) ғылыми дәрежесiнiң немесе ғылыми атағының болуы ескерiледi.
      3-1. Кеңес облыстық сот судьяларының бос орындарына кандидатураларды тиiстi облыстық соттың жалпы отырысының оң қорытындысы болған кезде қарайды.
      4. Бос қызмет орнына кандидаттарды iрiктеудiң нәтижелерi бойынша Кеңес хатшысы конкурсқа қатысушыларға конкурс аяқталған күннен бастап он жұмыс күнiнiң iшiнде оның нәтижелерi туралы тиiстi хабарлама жiбередi. 
6-тарау. Жоғарғы соттың сот алқаларының төрағалары мен судьялары, жергілікті және басқа соттар төрағалары мен сот алқаларының төрағалары қызметіне тағайындау туралы ұсынымдар шығару 
17-бап. Жоғарғы Соттың сот алқалары төрағалары мен судьяларының, жергiлiктi және басқа соттар төрағалары мен сот алқалары төрағаларының бос орындарына кандидатураларды қарау тәртiбi 
      1. Облыстық және оларға теңестiрiлген соттар төрағалары мен сот алқалары төрағаларының, Жоғарғы Соттың сот алқалары төрағалары мен судьяларының бос қызмет орындарына кандидатураларды Кеңес Жоғарғы Сот Төрағасының Жоғарғы Соттың жалпы отырысының шешiмi негiзiнде енгiзген ұсынуы бойынша қарайды.
      2. Аудандық және оған теңестiрiлген сот төрағасының бос қызмет орнына кандидатураны Кеңес Жоғарғы Сот Төрағасының тиiстi облыстық соттың жалпы отырысының шешiмi негiзiнде енгiзген ұсынуы бойынша қарайды. 
      3. Жоғарғы Сот Төрағасының ұсынуына тиiстi соттың жалпы отырысында балама негiзде қаралған барлық кандидаттардың материалдары қоса берiледi. 
       18-бап. Бос қызмет орнына кандидаттарды қарау шарттары 
      1. Облыстық және оған теңестiрiлген соттың төрағасы мен сот алқасы төрағасының қызметiне Кеңес ұсынымын алу үшiн "Қазақстан Республикасының сот жүйесi мен судьяларының мәртебесi туралы" Қазақстан Республикасы Конституциялық заңының талаптарына сай келетiн, заң мамандығы бойынша кемiнде он бес жыл жұмыс өтiлi немесе кемiнде бес жыл судьялық жұмыс өтiлi бар және тиiстi облыстық соттың жалпы отырысының оң қорытындысын алған азаматтар ұсынылады. 

 
      2. Қазақстан Республикасы Жоғарғы Соты судьясының қызметiне Кеңес ұсынымын алу үшiн "Қазақстан Республикасының сот жүйесi мен судьяларының мәртебесi туралы" Қазақстан Республикасы Конституциялық заңының талаптарына сай келетiн, заң мамандығы бойынша кемiнде жиырма жыл жұмыс өтiлi немесе кемiнде он жыл судьялық жұмыс өтiлi бар және Жоғарғы Соттың жалпы отырысының оң қорытындысын алған азаматтар ұсынылады. 
      Жоғарғы Соттың сот алқалары төрағаларының қызметiне кандидатуралар Жоғарғы Сот судьяларының арасынан ұсынылады. 

      3. Жоғарғы Соттың сот алқалары төрағалары мен судьялары, жергiлiктi және басқа соттар төрағалары, сот алқалары төрағалары қызметiне тағайындау үшiн кандидатураларды қарау нәтижелерi бойынша ұсыным, осы Заңның 16-бабының 3-тармағында көзделген өлшемдерден басқа: 
1) кандидаттың ұйымдастырушылық қабiлетi; 
2) соттар мен сот алқаларының жұмыс iстеп жүрген төрағалары үшiн - сот төрелiгiн жүзеге асыру сапасының көрсеткiштерi ескерiле отырып шығарылады.
Пайдаланылған дереккөздер тізімі
1 Қазақстан Республикасының Конституциясы, 1995 жылғы 30 тамыз;
2 «Қазақстан Республикасының сот жүйесі мен судьяларының мәртебесі туралы» Қазақстан Республикасының 2000 жылғы 25 желтоқсандағы № 132 Конституциялық заңы;
3 Қазақстан Республикасының қылмыстық іс жүргізу кодексі, 1997 жылғы 13 желтоқсан; 

4 «Қазақстан Республикасының Жоғары Сот Кеңесi туралы» Қазақстан Республикасының 2008 жылғы 17 қарашадағы № 79-IV Заңы; 

5 «Сот приставтары туралы» Қазақстан Республикасының 1997 жылғы 7 шілдедегі № 150 заңы; 

6 Судья әдебінің кодексі, 2009 жылғы 18 қараша; 

7 «Атқарушылық іс жүргізу және сот орындаушыларының мәртебесі туралы»  Қазақстан Республикасының 2010 жылғы 02 сәуірдегі № 261-IV заңы; 

8 «Алқабилер туралы» Қазақстан  Республикасының 2006 жылғы 16 қаңтардағы  №121 заңы; 

9 «Қазақстан Республикасының 2010 жылдан 2020 жылға дейінгі кезеңге арналған құқықтық саясат тұжырымдамасы туралы» Қазақстан Республикасы Президентінің 2009 жылғы 24 тамыздағы №858 Жарлығы. 

10 «Қазақстан Республикасында ювенальды әдiлет жүйесiн дамытудың 2009 - 2011 жылдарға арналған тұжырымдамасы туралы» Қазақстан Республикасы Президентiнiң 2008 жылғы 19 тамыздағы № 646 Жарлығы; 

11 «Қазақстан Республикасында құқық қорғау қызметi мен сот жүйесiнiң тиiмдiлiгiн арттыру жөнiндегi шаралар туралы» Қазақстан Республикасы Президентiнiң 2010 жылғы 17 тамыздағы № 1039 Жарлығы; 

12 «Қазақстан Республикасы Жоғарғы Сотының жанындағы Соттардың қызметін қамтамасыз ету департаменті (Қазақстан Республикасының Жоғарғы Соты аппараты) туралы ереже» Қазақстан Республикасы Президентінің 2010 жылғы 3 қарашадағы №1093 Жарлығы; 

13 Қазақстан Республикасы Жоғарғы Сотының (сот жүйесінің) 2011-2015 жылдарға арналған стратегиялық жоспары, Астана, 2010 жыл;

Заңмен белгіленген тәртіппен судьяға сот төрелігін жүргізу өкілеттігі берілген, өзінің міндеттерін тұрақты негізде атқарады және сот билігін таратушы болып табылады





Судьялар лауазымына заңға сәйкес сайланады немесе тағайындалады және тұрақты негізде өкілетті болады. Судьяның өкілеттігі тек заңмен белгіленген тәртіппен ғана тоқтатылуы мүмкін.





Судьялардың ауыспайтындығы





Судьяның сот төрелігін жүргізуіне араласуға және қандай болмасын ықпал жасауға ешкімнің құқығы жоқ. Судья қарастырған немесе қарастыруындағы сот істері бойынша қандай болсын түсініктер беруге міндетті емес. Кеңесу бөлмесінің құпиясы барлық жағдайларда қамтамасыз етілуі керек. Соттарды қаржыландыру, судьяларды материалдық қамтамасыз ету және оларға тұрғын үй беру, сот төрелігін толық және тәуелсіз жүзеге асыруға жеткілікті көлемде, республикалық бюджеттен жүргізіледі.


�





Судьялардың тәуелсіздігі





Судья қамауға алынбайды, күштеп әкелінбейді, әкімшілік жазаға тартылмайды, заңмен белгіленген жағдайларды қоспағанда, қылмыстық жауапкершілікке тартылмайды





Судьялардың қолсұғылмаушылығы





Судья міндетті:





Қазақстан Республикасының Конституциясын және заңдарын бұлжытпай сақтауға; 


Судьялық этика талаптарын ұстануға;


Сыбайлас жемқорлықтың кез келген әрекеттеріне қарсы тұруға;


Судьялардың  кеңесу құпиясын сақтауға.





Сот жүйесі – қойылған міндеттері мен мақсаттарына және олардың өкілеттігіне сәйкес құрылған соттар жиынтығы.








Принциптері:





Аумақтық





Соттардың мамандануы





Сот деңгейлері – бұл тек қана әкімшілік-аумақтық мәртебе юрисдикциясының және ортақтығының ұйымдық құрылымының қағидаларымен сипатталатын сот жүйесіндегі соттың алып отырған орны  








3 деңгей:


- негізгі (аудандық, қалалық және оларға теңестірілген соттар);


- орта (облыстық және оған теңестірілген соттар);


- жоғарғы (ҚР Жоғарғы Соты).





Сот инстанциялары – істі қарау дәрежесімен сипатталатын соттың алып отырған орны





4 саты:


- бірінші инстанция;


- апелляциялық инстанция;


- кассациялық инстанция;


- қадағалау инстанциясы.





Қазақстан Республикасының 75 бабына сәйкес Қазақстан Республикасының сот жүйесін құрайтындар:








Қазақстан Республикасының Жоғарғы Соты





Жергілікті соттар





Облыстық және оған теңестірілген соттар (астананың және республикалық маңыздағы қалалардың).








Аудандық (қалалық) және оларға теңестірілген соттар, ауданарылқ соттар.











Сот – мәжбүрлеудің саяси аппаратында өзіндік орны бар мемлекеттік орган, тек қана сот төрелігін жүргізу үшін пайда болды және қызмет қалады.





ҚР сот жүйесінің тұтастығы қаматамасыз етіледі:


1) Конституцияда және өзге де заңдарда  белгiленген, барлық соттар мен судьялар үшiн ортақ және бiрыңғай сот төрелiгi принциптерiмен;


2) сот билiгiн  барлық соттар үшiн сот iсiн  жүргiзудiң заңдарда белгiленген  бiрыңғай нысандары арқылы жүзеге  асырумен;


3) ҚР барлық соттарының  қолданыстағы құқықты қолдануымен;


4) заңдарда судьялардың  бiрыңғай мәртебесiн баянды етумен;


5) заңды күшiне  енген сот актiлерiн Қазақстан  Республикасының  бүкiл  аумағында орындаудың мiндеттiлiгiмен;





Сот деңгейлері





негізгі (аудандық, қалалық соттар, гарнизондардың, құрылымдардың, армияның әскери соттары)











орта (облыстық соттар, астананың және республикалық маңыздағы қалалардың соттары, Әскердің әскери соты)








жоғарғы (Қазақстан Республикасының Жоғарғы Соты)








Сот инстанциялары





Істі қарастыратын және мәні бойынша шешетін сот бірінші сатының соты деп аталады.





Алдыңғы сатыдағы соттардың заңды күшіне енген шешімдеріне келтірілген шағымдар мен наразылықтар бойынша қадағалау тәртібімен істерді қарастыратын сот қадағалау сатысындағы сот деп аталады.














Мамандандырылған ауданаралық қылмыстық істер бойынша алқабилердің қатысуымен шығарылған, облыстық және оған теңестірілген соттармен істі апелляциялық тәртіппен қарастырғанда шығарылған, заңды күшіне енбеген үкімдер мен қаулыларға (ҚІЖК 423 бабының 3 бөлімімен белгіленген қаулылардан басқа) келтірілген кассациялық (жеке) шағымдар, наразылықтар бойынша істерді қарастыратын сот кассациялық сатыдағы сот деп аталады.





Мамандандырылған ауданаралық қылмыстық істер бойынша, мамандандырылған ауданаралық кәмелетке толмағандар істері бойынша, аудандық және оған теңестірілген соттардың судьяларымен істі жеке қарастырып шығарған, заңды күшіне енбеген үкімдер мен қаулыларға келтірілген апелляциялық (жеке) шағымдар, наразылықтар бойынша істерді қарастыратын сот апелляциялық сатыдағы сот деп аталады.





Тәртiптiк iс қозғау  құқығы�      1) Республиканың  кез келген судьясына қатысты  - Республикалық тәртiптiк-бiлiктiлiк  алқасына; �      2) облыстық соттың  судьясына,  аудандық  соттың  төрағасы  мен судьясына қатысты - облыстық  тәртiптiк-бiлiктiлiк алқаларына тиесiлі болады.  � �





Судьяларға қатысты  қолданылатын жазалардың  түрлерi


1. Судьяларға  қолданылатын тәртiптiк жаза түрлерi:               1) ескерту;      


2) сөгiс;      


3) бiлiктiлiк сыныбын  төмендету;      


4) қызметтiк  мiндеттерiн тиiсiнше атқармағаны  үшiн  сот төрағасы немесе сот  алқасының  төрағасы  қызметiнен босату;      


5) Конституциялық заңда көзделген негiздер бойынша судья қызметiнен босату.      


2. Әрбiр тәртiп  бұзушылық үшiн тәртiптiк терiс  қылықтың сипаты, судьяның жеке  басы  туралы  деректер және оның кiнәсiнiң дәрежесi ескерiле  отырып, тек бiр тәртiптiк жаза  қолданылады.  








Тәртiптiк iс қозғау  және қарау мерзiмдерi 


Судьяға қатысты тәртiптiк iс қарау, қызметтiк тексеру мен судьяның дәлелдi себептермен жұмыста болмаған уақытын есепке алмағанда, терiс қылық анықталған күннен бастап - үш айдан кешiктiрiлмей және терiс қылық жасалған күннен бастап бiр жылдан кешiктірiлмей қозғалуы мүмкiн. 


Жоғарғы тұрған сот инстанциясының заңдылықтың бұзылу фактiсi анықталған сот актiсi заңды күшiне енгiзiлген күн судьяның сот iсiн қарау кезiнде заңдылықты бұзуына байланысты тәртiптiк терiс қылықтың анықталған күнi болып есептеледi, ал заңсыз сот актiсi шығарылған күн осындай терiс қылықтың жасалған күнi болып есептеледi.      


Тәртiптiк iс  қозғалған күнiнен бастап екi ай  мерзiм iшiнде қаралуға тиiс. 





Тәртіптік істерді қарастыру органдары.


Республикалық тәртіптік-біліктілік алқа – Жоғарғы Сот судьяларына және сот алқаларының төрағаларына, облыстық сот төрағаларына және сот алқаларының төрағаларына қатысты  және облыстық тәртіптік-біліктілік алқасының шешіміне келтірілген шағым бойынша.


Облыстық тәртіптік- біліктілік алқалары – облыстық соттардың судьяларына, аудандық соттардың төрағаларына және судьяларына қатысты. 





Судьялардың тәртіптік жауапкершілігі





Судьялардың тәртiптiк  жауапкершiлiгiнiң негiздерi: 


- сот iстерiн қарау кезiнде 


заңдылықты бұзғаны үшiн;


- судья әдебiне қайшы келтiн  терiс қылық жасағаны  үшiн;


- еңбек тәртiбiн өрескел бұзғаны үшiн. 








Аудандық және  оларға теңестiрiлген соттарды уәкiлеттi органның  Жоғарғы  Сот  Төрағасымен келiсiлген  ұсынысы  бойынша  Қазақстан Республикасының  Президентi  құрады, қайта ұйымдастырады және таратады. 





Аудандық сот заңмен белгiленген тәртiппен тағайындалатын төрағадан және судьялардан тұрады.





Аудандық сот төрағасының өкілеттігі:





Аудандық сот өкілеттігі:





- сот судьяларының  сот iстерiн қарауын ұйымдастырады; 


- соттың кеңсесiне  жалпы басшылықты жүзеге асырады;


- азаматтарды  қабылдауды жүргiзедi;


- аудандық  соттың жұмыс жоспарын бекітеді;


- судья лауазымына  кандидаттардың тағылымдамадан  өтуiн ұйымдастырады;


- сыбайлас жемқорлыққа  қарсы iс-қимыл жасау және судья  әдебi нормаларын сақтау жөнiндегi жұмысты  қамтамасыз етедi;


- өкiмдер шығарады;      


- заңда көзделген  басқа да өкiлеттiктердi жүзеге  асырады.








- өзiнiң қарауына  жатқызылған сот iстерiн және  материалдарын  қарайды; 


- сот статистикасын  жүргiзедi;


- заңда көзделген басқа да өкiлеттiктердi жүзеге асырады.





Облыстық және  оларға теңестiрiлген соттарды уәкiлеттi органның  Қазақстан Республикасы Жоғарғы  Сотының Төрағасымен келiсiлген  ұсынысы бойынша Қазақстан Республикасының  Президентi құрады, қайта ұйымдастырады  және таратады.





Облыстық сот құрамы





Кассациялық сот алқасы





Жалпы отырыс





Апелляциялық сот алқасы





Облыстық сот өкілеттігі





1) өзiнiң қарауына  жатқызылған сот iстерiн және  материалдарын қарайды;�      2) сот тәжiрибесiн  зерделейдi және оны жинақтаудың  қорытындылары бойынша облыс  соттарының сот төрелiгiн iске асыруы кезiндегi заңдылықтың сақталу  мәселелерiн қарайды;�     3) заңда көзделген  басқа да өкiлеттiктердi жүзеге  асырады.





Жоғарғы Сот  жергілікті және басқа соттардың  қарауына жатқызылған азаматтық, қылмыстық және өзге iстер бойынша  жоғары сот органы болып табылады, заңда көзделген iс жүргiзу нысандарында олардың қызметiн қадағалауды жүзеге асырады және сот практикасының мәселелерi бойынша түсiндiрмелер бередi.





Жоғарғы Сот өкілеттігі





Өзiнiң қарауына жатқызылған сот iстерi мен материалдарын қарайды;





Нормативтік  қаулылар қабылдайды, сот практикасы  мәселелері бойынша түсіндірме береді;





Заңда көзделген  


басқа да  өкiлеттiктердi 


жүзеге  асырады.





Сот практикасын зерделейдi және оны жинақтаудың қорытындылары бойынша Республика соттарының сот төрелiгiн iске асыруы кезiндегi заңдылықтың сақталу мәселелерiн қарайды;





Жоғарғы Сот құрылымы





Қылмыстық  істер жөніндегі қадағалаушы  сот алқасы





Жалпы отырыс;





Азаматтық  және әкімшілік істер 


жөніндегі  қадағалаушы сот алқасы





Судьялыққа кандидаттарға  қойылатын талаптар





Жоғарғы сот судьясы болып ҚР азаматы тағайындалуы мүмкін:





Аудандық сот судьясы болып ҚР азаматы тағайындалуы мүмкін:





Облыстық сот судьясы болып ҚР азаматы тағайындалуы мүмкін:





Заң мамандығы бойынша  кемiнде он бес жыл жұмыс  стажы бар немесе кемінде 


бес  жыл судьялық жұмыс стажы бар








Заң мамандығы бойынша кемiнде жиырма жыл жұмыс стажы бар немесе кемінде он жыл судьялық жұмыс стажы бар





Заң мамандығы бойынша кемiнде екi жыл жұмыс стажы бар








